
Кіріспе

Мемлекет және құқық теориясы- базалық пән, соның ішінде міндетті компонент. Мемлекет және құқық теориясы қоғам және мемлекет туралы күрделі де біртұтас білімдер жүйесінің маңызды компонентерінің бірі ретінде өмір сүріп әрі дамып келеді. Мемлекет пен құқық теориясы - қоғамдағы мемлекеттілік пен құқықтық құбылыстарды зерттейтін ғылым. Мемлекет пен құқық теориясының тақырыбына мемлекет және құқықтың пайда болуы, функциясы, дамуы туралы негізгі және жалпы заңдылықтар жатады. Бұл ғылым мемлекет пен құқықтың пайда болуының себептерін, олардың формаларын, типтерін, мемлекеттік және құқық жүйесінің құрылуындағы негізгі заңдылықтарды, олардың қызметінің қоғамдық өмірге тікелей қатыстылығын зерттейді.
Мемлекет және құқық теориясы пәнінен сабақтарға дайындық барысында студенттер пәннің типтік оқу бағдарламасын, пәннің жұмыс бағдарламасын, лекция және басқа да оқу әдістемелік материалдарды басшылыққа алуға міндетті. Бұл ретте әсіресе мемлекет және құқық теориясы бойынша оқулық және монографиялық әдебиеттерді, сонымен қатар мемлекет және құқық теориясы, басқа да заңдық ғылымдардың проблемалық мәселелеріне арналған ғылыми мақалаларды тереңдеп зерттеп оқуға ерекше көңіл бөлінуі қажет. Сондай-ақ нормативтік құқықтық актiлердi, атап айтқанда ҚР-ның Конституциясын, конституциялық және жай заңдарды, т.б. зерттей және талдай білу маңызды роль атқарады. 

Мемлекет және құқық теориясын оқытудың мақсаты оқу процесінде қолданылатын түрлі әдістемелік амалдардың көмегімен төмендегідей нәтижелерге қол жеткізу болып табылады:

· Білім алушылардың мемлекет және құқық туралы алған теориялық білімдерін тәжірибе жүзінде пайдалана білу,

· Білім алушылардың саяси және құқықтық мәдениетін көтеру,

· Білім алушылардың теориялық және кәсіби даярлықтарының деңгейін көтеру және күрделі саяси жағдайға талдау жасай алуға үйрету,
· Елімізде және шетелдерде орын алып отыратын түрлі құбылыстарға дұрыс баға бере алуға үйрету,

«Мемлекет және құқық теориясы» курсы қоғамдық ғылымдардың ішінде ерекше орын алады. Осы орайда қазіргі кезде, елімізде және шет елдерде де теориялық ойлауды талап ететін және тәжірибені саяси талдау негізінде шешуге ғылымның алдына жаңа міндеттер қойылуда. Сол себепті де пән бойынша ең алдымен мынандай мәселелер зерттелуі қажет:
· билік аппаратының құрылуы, басқарылуы және даму заңдылығы, олардың жауапкершілігін көтеру жолдары және заңдылықты іске асыру мәселелерін талдау;
· құқық жүйесін жетілдіру жолдары және заңдарды жүйелеудің негізін жасап оны іске асыру тәжірибесі т.с.с.
Осы аталған міндеттер елімізде қабылданған жоғары заңдық білім тұжырымдамасымен де үндес.
І Бөлім. Практикалық (семинар) сабақтардың жоспарлары
1 тақырып. Мемлекет және құқық теориясы ғылым ретінде және мемлекет және құқық теориясының әдістемесі

Мақсаты: Студенттерді Мемлекет және құқық теориясы курсының маңызымен, оның қоғамдық, заң ғылымдары жүйесіндегі орнымен таныстыру. Мемлекет және құқық теориясының пайда болу заңдылықтарына, қазіргі кездегі даму ерекшеліктеріне, тақырыбына және зерттеу әдістеріне сипаттама беру және ашу. Мемлекет және құқық теориясының пәні мен әдістері бере отырып, оның өзге ғылымдармен байланысын көрсету.

Жоспары:

1. Мемлекет және құқық теориясының түсінігі. 

2. Мемлекет және құқық теориясының функциялары.

3. Мемлекет және құқық теориясы әдiстерiнiң жүйесi.

4. Мемлекет және құқық теориясының заң ғылымдары жүйесiндегi орны мен ролi.
Тақырып бойынша әдістемелік нұсқаулар

Мемлекет және құқық теориясы – бұл мемлекет пен құқықтың жалпы заңдылықтары туралы, олардың мәні, мақсаты және қоғамдағы дамуы туралы жалпыланған білімдер жүйесі. Мемлекет және құқық теориясының пәні — адам қоғамының өміріндегі құбылыстардың, мемлекет пен құқықтың өмірге келу, даму объективтік заңдылықтары мен олардың  мәні-маңызы, құрылымы және мақсаты. 

Мемлекет және құқық теориясы іргелі де терең ғылым ретінде бірнеше функциялар (қызмет) атқарады: Онтологиялық функция - (грек...шын білім) адам қоғамының тұрмысын, оның қағидаларын, құрылымын, даму зандылықтарын зерттеу. Бұл зерттеу арқылы мемлекет пен құқықтың өмірге келуін, дамуын, болашағын білуге мүмкіншілік қалыптасады. Гносеологиялық функция - (грек.-.. білім, теория) таным теориясы арқылы мемлекет және құқықтың қүрылымын, маңызын, мақсатын білуге болады. Эвристикалық функция - (грек... табу) заң ғылымының барлық саласында зерттеудің әдіс-тәсілдерін жетілдіріп, қоғамдағы құбылыстардың даму процесінің жаңа зандылықтарын табу, ашу. Әдістемелік функция - мемлекет және құқық теориясы заң ғылымы салаларының талаптарына сәйкес жалпы әдістемелік ғылыми тұжырымдар жасап, ғылымның жақсы дамуына жағдай жасау. Саяси функция - қоғамның алдында тұрған мақсатты, саясатты жалпы теория тұрғысынан орындау бағыттарын, жолдарын белгілеу. Идеологиялық функция — жалпы теория қоғамдағы әртүрлі көзқарасты, саясатты, идеяларды біріктіріп, ғылыми түрақты жүйе қалыптастырып, адамдардың сана-сезімін, құқықгық мәдениетінің сапасын жақсарту. Тәжірибелік-ұйымдық функция - тәжірибелерге сүйене отырып, жалпы теория қоғамдағы зақдылыкты, тәртіпті сапалы іске асыру үшін ұсыныстар жасап отыруы қажет. Болжау функциясы - жалпы қоғамдағы саяси- құқыктық құбылыстармен ғана шектелмей сол құбылыстардың болашақ бағытын зерттеп, ғылыми қорытынды тұжырымдар жасап, оны құқьіқтық реттеп, басқару бағдарламасын дайындауы қажет. 

Әдіс дегеніміз – бұл пәнді түсінуге мүмкіндік беретін тәсілдер мен бағыттардың жиынтығы. Мемлекет және құқық теориясы өз пәнін зерттеу үшін көптеген әдістерді қолданады. Олардың ішінде мыналарды ерекше атауға болады:

1. Жалпы әдістер – ойлаудың кешенді қағидаларын көрсететін философиялық, дүниетанымдық бағыттар. Оларға мыналар жатады:

а) метафизика. Ол мемлекет пен құқықты мәңгілік және өзгермейтін институттар ретінде қарастырады;

ә) диалектика. Өз ішінде материалистік және идеалистік болып бөлінеді. Материалистік диалектика бұл құбылыстарды қоғамдағы әлеуметтік-экономикалық өзгерістермен, нақты айтқанда жеке меншіктің пайда болуымен және қоғамның таптарға бөлінуімен байланыстырады, яғни, мемлекет пен құқық нақты бір тарихи кезеңге сәйкес, бір-бірімен байланыстылықта, даму барысында қарастырылады. Идеалистік диалектика, өз кезегінде, объективтік және субъективтік идеализм болып екіге бөлінеді. Объективтік идеализм мемлекет пен құқықтың пайда болу себептері мен өмір сүру жағдайын құдайдың күшімен, ал субъективтік идеализм адамның санасымен байланыстырылады. 

2. Жалпы ғылыми әдістер – жалпы әдістер сияқты бүкіл ғылыми танымды толығымен қамтымайды, оның жекелеген кезеңдерінде ғана қолданылады. Оларға мыналар жатады:

а) талдау – күрделі мемлекеттік-құқықтық құбылысты шартты түрде жекелеген бөліктерге бөлу;

ә) синтез – құбылысты оның құрамдас бөліктерін шартты түрде біріктіре отырып зерттеу;

б) жүйелік әдіс – объектінің тұтастығын ашуға, ондағы әртүрлі байланыс түрлерін анықтауға бағытталады;

в) функционалды әдіс – бір әлеуметтік құбылыстардың екіншілеріне қатысты функцияларын анықтауға бағыттайды.

3. Жеке ғылыми әдістер – мемлекет және құқық теориясын техникалық, жаратылыстану және гуманитарлық ғылымдардың ғылыми жетістіктерін қабылдауы нәтижесінде пайда болатын әдістер. Оларға мыналар жатады: 

а) нақты әлеуметтанушылық әдіс – сұраудың, бақылаудың, сұхбаттасудың және т. б. тәсілдердің көмегімен мемлекеттік құқықтық саладағы субъектілердің іс жүзіндегі жүріс-тұрысы туралы мәліметтер алуға мүмкіндік береді;

ә) статистикалық әдіс – нақты бір мемлекеттік құқықтық құбылыстың сандық көрсеткіштерін алуға мүмкіндік береді; 

б) кибернетикалық әдіс – кибернетиканың түсініктері, заңдары және техникалық құралдарының жүйесі арқылы мемлекеттік құқықтық құбылыстарды тануға мүмкіндік береді. 

4. Жеке құқықтық әдістер – тек заң ғылымдарына ғана тән болып келеді, оларға мыналар жатады:

а) формальді заңды әдіс – заң түсініктерін, олардың белгілерін анықтауға, түрлендіруді жүзеге асыруға, құқықтық ережелердің мазмұнын түсіндіруге және т. б. мүмкіндік береді;

ә) салыстырмалы құқықтық әдіс - әр түрлі құқықтық жүйелерді не олардың жекелеген элементтерін олардың жалпы және арнайы қасиеттерін анықтау мақсатында салыстыруға мүмкіндік береді.
Өз жиынтығында ғылым жүйесін құрайтын ғылыми пәндерді шартты түрде үш топқа бөлуге болады:1. техникалық ғылымдар; 2. жаратылыстану ғылымдары; 3. гуманитарлық ғылымдар.

Гуманитарлық ғылымдар қоғамды, адамды, әлеуметтік қатынастар мен институттарды зерттейді. Заң ғылымдары – гуманитарлы ғылымдардың бір түрі, себебі, мемлекет пен құқық әлеуметтік институттар болып табылады. Заң ғылымдарын мынадай түрлерге бөлуге болады: мемлекет және құқық теориясы; тарихи- құқықтық ғылымдар (мемлекет және құқық тарихы, саяси және құқықтық ілімдер тарихы); салық заң ғылымдары (конституциялық, азаматтаық, қылмыстық және т.б. құқық салалары); қолданбалы ғылымдар (криминалистика, сот медицинасы және т.б.).

Мемлекет және құқық теориясы гуманитарлық ғылымдар жүйесінде бола тұра, философиямен, әлеуметтанумен, саясаттанумен және т.б. тығыз байланыстқа түседі. Солай, философияның көмегімен мемлекет және құқық теориясының дүниетанымдық бағыттары қалыптасады, оның нәтижесінде мемлекеттік құқықтық шындықты танудың жалпы әдістемесі қалыптасады. Өз кезегінде, мемлекет және құқық теориясы кеңейтілген философиялық жалпылаулар үшін нақты материалдар береді. 
Заң ғылымдары жүйесіндегі мемлекет және құқық теориясының орнын оның тарихи құқықтық ғылымдармен ара қатынасын мысалға ала отырып, қарастыруға болады. Мемлекет және құқық теориясымен тарихи құқықтық ғылымдарға тән ортақ белгі – олар мемлекет пен құқықты зерттейді. Ал айырмашылықтары мынада – тарихи құқықтық ғылымдар мемлекеттік құбылыстардың даму үдерісін хронологиялық тәртіпте зерттесе, мемлекет және құқық теориясы бұл үдерістерге жалпы сипаттама береді, мемлекет пен құқықның мәнін, олардың қызметін ету заңдылықтарын және т.б. зерттейді.

Өзін - өзі тексеру сұрақтары:

1 Мемлекет және құқық теориясының ғылыми пәні не болып табылады? 

2 Мемлекет және құқық теориясының негізгі функциялары қандай?

3 Мемлекет және құқық теориясының оқу пәні ретіндегі ерекшелігі қандай?

2 тақырып. Мемлекет және құқықтың пайда болуы
Мақсаты: Мемлекетің пайда болуының алғышарттарына тоқтала отырып, оларды салыстыру арқылы жалпы мемлекеттің және құқықтың пайда болу ерекшеліктерін, заңдылықтарын түсіндіру. Мемлекет және құқықтың пайда болуына қатысты теориялардың әралуан болуының себептерін ашу. Негізгі теорияларға сипаттама беру. Мемлекеттің пайда болуы себептері мен нысандары туралы түсінік қалыптастыра отырып, оларды ажырата білуге үйрету.

Жоспары:

1. Мемлекетке дейінгі кезеңдегі әлеуметтік билікке жалпы сипаттама.

2. Мемлекеттің пайда болу себептері мен нысандары.
3. Мемлекеттің қалыптасуына әсер еткен факторлар/ салыстырмалы сипаттама/.

4. Мемлекеттердің құқықтарының пайда болу ерекшеліктері.

5. Мемлекет пен құқықтың пайда болуына қатысты негізгі теориялар.

Тақырып бойынша әдістемелік нұсқаулар

Мемлекетке дейінгі кезендегі әлеуметтік биліктің ерекшеліктері болып мыналар табылады:

· ол тек бір ру көлемінде ғана таралды, оның еркін білдірді. Және қандық туыстыққа негізделді;

· тікелей қоғамдық болып табылды, алғашқы қауымдық демократияның, өзін-өзі басқарудың бастамаларының негізінде қалыптасты;

· бұл биліктің биліктік органдары ретінде рулық жиналыстар, ақсақалдар, әскербасылары және т.б. қызмет етті, олар алғашқы қауымдық қоғамның өмір сүруінің маңызды мәселелерін шешіп отырды.
Мемлекеттің пайда болуы туралы мәселе даулы болып табылады, себебі, этнография және тарихы ғылымдары оның пайда болуы туралы күннен-күнге жаңа мәліметтер беруде. Мемлекеттің пайда болу себептері туралы бірқатар теориялар бар, олардың негізгілері болып мыналар табылады: Діни теория – мемлекеттің, мемлекеттік биліктің пайда болуының құдайлық бастамасын негізге алады, «барлық билік құдайдан» деген тұжырымдаманы бекітіп, жақтайды. Өзіннің діни мазмұнына қарамастан, бұл теория бірқатар шынайы жағдайларды көрсетеді, нақты айтқанда, алғашқы мемлекеттердің теократиялық нысандарын – абыздар билігін, шіркеудің рөлін, діни және әкімшілік орталықтар арасындағы билік бөлінісін. Бұл теорияның көрнекті өкілдерінің бірі – Фома Аквинский. Патриархалды теория – мемлекеттің пайда болуын отбасымен байланыстырады, ал мемлекет басшысының билігін отбасы мүшелерінің алдындағы әке билігінен туындатады. Бұл теория патшаның шексіз билігін негіздеуге бағытталған, ал бұл биліктің қайнар көзі ретінде құдайды емес, отбасындағы әкенің, патриархтың шексіз билігін орын алған отбасы нысанын таниды. Бұл теория Грецияда пайда болған, өз негіздемесін Аристотельдің еңбектерінен иеленсе, өз дамуын ағылшын ғалымы Филмердің еңбектерінен тапты. Шартты теория – 17-18 ғасырларда кеңінен таралған. Оны жақтаушылардың қатарынан Голландияда Гуго Гроций мен Спиноза, Англияда Д.Локк пен Т. Гоббс, Францияда Ж.-Ж.Руссо, Ресейде А.Радищев орын алды. Мысалы, А. Радищевтің ойынша, билік халыққа тиесілі, алайда ол мемлекет басшысына берілген және оны халық бақылауы тиіс. Шарттық теорияға сәйкес, мемлекет шарт нәтижесі ретінде пайда болады, оның қатысушылары болып адамдар табылады, олар шарттың негізінде өз бостандықтарының, өз билігінің бір бөлігін мемлекетке береді. Күштеу теориясы – мемлекеттің пайда болу негізі ретінде күштеу әрекетін, бір халықтың екінші халықты жаулауын таниды. Жауланған халықтың үстінен билікті бекіту үшін, оған күштеу жүргізу үшін мемлекет құрылады. Күштеу теориясы 19 ғасырда пайда болды, оның өкілдері – Л.Гумплович, К.Каутский, Е.Дюринг.

Мемлекеттің пайда болу нысандары. Мемлекеттің қалыптасуы - әртүрлі халықтарда түрліше жүзеге асқан ұзақ үдеріс. Шығыста «өндірістің азиялық тәсілі» (Египет, Вавилон, Үндістан, Қытай және т.б.) нысаны кеңінен таралды. Бұл жерде рулық құрылымның әлеуметтік-экономикалық бөліктері – жердік үлес, ұжымдық меншік және т.б. тұрақты сипатты иеленді. Ежелгі Шығыста пайда болған алғашқы мемлекеттер ауылдық қауымдастықтарды қанай отырып, оларды басқарды, яғни, өндірісті ұйымдастырушы рөлін атқарды. Афины мен Римде мемлекеттің пайда болу бағыты басқаша жолмен жүзеге асырылады, бұларда құлиенушілік мемлекет меншіктің пайда болуы және қоғамның таптарға бөлінуі негізінде пайда болды. Афины – мемлекеттің пайда болуының ең таза, классикалық нысаны, себебі, мемлекет рулық құрылым ішіндегі  таптық қарама-қайшылықтардың негізінде пайда болады. Римде мемлекеттің пайда болуы плебейлердің римдік аристократтар-патрицийлерге қарсы күресінің  нәтижесінде тездетілді.

Өзін - өзі тексеру сұрақтары:

1 Алғашқы қауымдық қоғамның қандай ерекшелiктерi бар?

2 Ру дегенiмiз не?

3 Әдет-ғұрыптар қалай пайда болады?

4 Жеке меншiктiң пайда болу себептерi қандай?
5 Таптардың пайда болу себептерi қандай?
6 Құқық не себептi пайда болды?
7 Мемлекеттің пайда болының нысандары қандай?
8 Мемлекеттiң пайда болуына қатысты қандай негiзгi теориялар бар?
9 Құқықтың пайда болуына қатысты қандай негiзгi теориялар бар?

3 тақырып. Мемлекет және құқықтың дамуының негізгі кезеңдері
Мақсаты: Мемлекетке дейінгі қоғамға, яғни алғашқы қауымдық құрылысқа сипаттама беру. Мемлекет ұғымының сан алуандығының себептерін, сонымен қатар мемлекеттің пайда болуының жалпы заңдылықтарын түсіндіру. Мемлекеттің типі ұғымына және түрлеріне тоқталу және оны ажырата білуге үйрету.
Жоспары:

1 Мемлекет типологиясындағы формациялық көзқарас.

2 Мемлекет типологиясындағы өркениеттiк көзқарас.

3 Азиялық өндiрiс тәсiлiне негiзделген мемлекет, оның ерекшелiктерi.

4 Құлиеленушi, феодалдық, буржуазиялық және социалистiк мемлекет типтерiнiң сипаттамасы.
Тақырып бойынша әдістемелік нұсқаулар

Мемлекет типі сәйкес тарихи кезеңде туындайтын оның маңызды жақтары мен қасиеттерінің қатаң жүйесін білдіреді. Белгілі бір кезеңдегі барлық мемлекеттерге белгілі бір сипаттар тән болып келеді. Мемлекеттерді типке бөлу негізінен формациялық және өркениетті тәсілдер тұрғысынан жүзеге асырылады. 
Мемлекеттерді типке бөлудегі формациялық тәсіл. Формациялық тәсілдің шегінде негізгі талап ретінде әлеуметтік-экономикалық факторлар, яғни қоғамдық-экономикалық формация орын алады. Бұл тәсіл тұрғысынан мемлекет типі қоғамның экономикалық базисімен тығыз байланысты қоғамдық құрылымға сәйкес мемлекеттің өзара тығыз байланысты белгілерінің жиынтығы ретінде анықталады. Экономикалық базистің типтеріне қарай мемлекеттің төмендегідей типтерін бөліп қарастырады: құлиеленушілік, феодалдық, буржуазиялық және социалистік мемлекеттер. Бұл типологияның артықшылықтары болып екі мәселе табылады: мемлекеттерді әлеуметтік-экономикалық негізінде бөлу идеясы өте дұрыс, себебі, шынымен де бұл факторлар қоғамға зор әсерін тигізеді, ол мемлекеттің дамуын, табиғи-тарихи сипатын, кезеңділігін көрсетеді. Ал формациялық теорияның әлсіз жағы оның тарихтың әртүрлі сипаттарын ескермеуінен және рухани факторларды бағаламауынан көрінеді. 

Мемлекеттерді типке бөлудегі өркениетті тәсіл. Өркениетті тәсіл шегінде негізгі талаптар ретінде рухани факторлар – мәдени, діни, ұлттық және т.б. факторлар орын алады. Өткениет – бұл қоғамның діни, ұлттық, географиялық және тағы да басқа белгілерінің ортақтығымен ерекшеленетін тұйық және локальды сипаты. Өз дамуында өркениет бірнеше кезеңдерден өтеді:


І кезең – локальды өркениеттер, олардың әрқайсысының өзара байланысты әлеуметтік институттары, оның ішінде мемлекет те, болады (ежелгі египеттік, шумерлік, үнділік, эгейлік, және т.б. өркениеттер).


ІІ кезең – белгілі бір мемлекет типтерімен байланысты ерекше өркениеттер (үнділік, қытайлық, батыс еуропалық, исламдық және т.б. өркениеттер).


ІІІ кезең - өз мемлекеттілігімен ерекшеленетін қазіргі кезгі өркениеттер, бұл өркениеттер енді-енді қалыптасып келе жатыр, бұларға әлеуметтік-саяси құрылымдардың дәстүрлі және қазіргі кезгі түрлерінің қатар өмір сүруі тән.

Өркениеттер мен олардың мемлекеттерін типке бөлудің басқа да негіздері бар: хронологиялық, генетикалық, діни және т.б.

Өзін - өзі тексеру сұрақтары:

1 Мемлекеттi типтерге бөлу не үшiн қажет?

2 Мемлекет типологиясында қандай негiзгi көзқарастар бар?

3 Мемлекет типологиясындағы формациялық көзқарастың сипаттамасы қандай?

4 Мемлекет типологиясындағы өркениеттiк(цивилизациялық) көзқарастың  сипаттамасы  қандай?

5 Мемлекеттiң қандай негiзгi типтерi бар?

4 тақырып. Мемлекеттің түсінігі және мәні.

Мақсаты: Мемлекеттің ұғымын ашу және мәніне экономикалық, саяси, әлеуметтік, ғылыми заңдылықтар тұрғысынан сипаттама беру, оның маңызын түсіндіру.
Жоспары:

1 Мемлекет ұғымы және оның өзіндік белгiлерi. 

2 Мемлекеттiң таптық мәнi.

3 Мемлекеттiң жалпыәлеуметтiк мәнi.
Тақырып бойынша әдістемелік нұсқаулар

Мемлекет – бұл арнайы басқару және мәжбүрлеу аппараты бар, қоғамның өкілі бола тұра, оны басқаратын және оның дамуын қамтамасыз ететін, бұқаралық биліктің саяси- аумақтық, егеменді ұйымы. Мемлекетті рулық құрылымдағы әлеуметтік биліктен ажырататын төмендегідей белгілері болады: 1. Бұқаралық биліктің болуы. Міндетті түрде мемлекеттің басқару және мәжбүрлеу аппараты болуы тиіс, себебі, бұқаралық билік – бұл шенеуніктер, әскер, полиция, түрме мен басқа да мекемелер. 2. Аумақтық бөлініс. Мемлекет өз аумағында өмір сүруші барлық адамдарды өз билігімен және қорғау арқылы біріктіреді. 3. Салықтар жүйесі. Олар мемлекеттік аппараттың өмір сүруін қамтамасыз ету үшін қажет.

Мемлекеттік билікке сипаттама берместен бұрын әлеуметтік билікке анықтама беріп алу қажет. Әлеуметтік билік – бұл адамдарың кез-келген бірігуіне тән үстемдік пен бағынушылық қатынастары, бұл кезде бір тұлғалардың – билік құрушылардың – еркі мен әрекеттері басқа тұлғалардың – бағынушылардың – еркі мен әрекеттеріне үстемдік құрады. Мемлекеттік билік әлеуметтік биліктің ерекше бір түрі ретінде көрініс табады. Бұл мемлекеттік мәжбүрлеуге сүйенген, субъектілер арасындағы үстемдік және бағынушылық сипаттағы бұқаралық-саяси қатынас. Мемлекеттік биліктің ерекшеліктері:

1. Бұқаралық билік. Ол бүкіл қоғамның, халықтың атынан қызмет етеді және өз қызметінде бұқаралық негізге – қазына мүлкіне, өз кірістеріне, салықтарға ие.

2. Аппараттық билік. Ол аппаратқа, мемлекеттік органдар жүйесіне сүйенеді және олар арқылы жүзеге асырылады.

3. Заң қолдайтын билік. Сол себепті, ол аппарат пен заң нормаларының көмегімен елдегі барлық халық үшін міндетті сипатты иеленеді.

Мемлекеттің мәнін түсіну мемлекет және құқық теориясының негізгі міндеттерінің бірі болып табылады. Мемлекеттің мәні- бұл оның мазмұнын, мақсаттарын, қызмет етуіне анықтайтын басты қасиеті. Мемлекеттің мәнін бұл түсініктің кең және тар мағынасында анықтауға болады. Кең мағынада мемлекеттің әлеуметтік мәнін биліктік- саяси ұйымдасқан қоғам, құқықтық заңдарға бағынған көптеген адамдар бірлестігі ретінде анықтауға болады. Мұндай бірлестіктердің тұтастығы сәйкес мемлекеттік-құқықтық институттар мен қатынастарда көрініс тапқан бұқаралық – биліктік құрылымдар негізінде қалыптасады. Тар мағынада мемлекеттің әлеуметтік табиғатын қоғамнан бөлектенген, жекелеген класстар мен әлеуметтік топтардың да, қоғамның да мүддесін білдіруші әрі қорғаушы басқару аппараты, бұқаралық биліктің әртүрлі мекемелерінің жүйесі ретінде анықтайды.

Өзін - өзі тексеру сұрақтары:

1 Мемлекеттiң алғашқы қауымдық қоғамнан қандай ерекшелiктерi бар?

2 Мемлекетке қандай белгiлер тән?

3 Мемлекеттiң мәнi дегенiмiз не?

4 Мемлекеттiң таптық мәнi дегенiмiз не?

5 Мемлекеттiң жалпыәлеуметтiк мәнi дегенiмiз не?

5 тақырып. Мемлекеттің түрлері /нысаны/
Мақсаты: Мемлекет формасы /нысаны/ институтының мәнін және оның әртүрлі болуының себептерін ашу. Басқару формасын /монархия, республика, аралас басқару формасы/, мемлекеттік құрылым формасын /унитарлық, федеративтік және конфедеративтік/ және саяси режимді мемлекет формасының негізгі компоненттері ретінде сипаттау және оны ажырата білуге үйрету. Олардың ерекшеліктерін және оларға тән белгілерді айқындау.

Жоспары:

1 Мемлекет формасы ұғымы және оның  негізгі түрлері.

2 Басқару формасы мемлекет формасының элементі ретінде. Басқару формасының түрлері.

3 Мемлекеттік құрылым формалары: ұғымы және түрлері.

4 Саяси режим, оның мәні және түрлері.
Тақырып бойынша әдістемелік нұсқаулар

Мемлекет нысаны – бұл қоғамның басқару, мемлекеттік құрылым және саяси режим нысандарынан құралған құрылымдық ұйымдастырылуы.

Басқару нысаны – бұл мемлекеттік биліктің жоғарғы органдарының өкілеттіктерінің өзара қатынасы, олардың құрамы мен құрылу тәртібі. Басқару нысаны жоғары билікті жалғыз адамның немесе сайланбалы алқалық органның жүзеге асыруына байланысты ерекшеленеді. Осыған сәйкес, басқарудың негізгі түрлері болып монархия мен республика болып табылады. Монархия – бұл жоғарғы мемлекеттік биліктің бір тұлғада ғана, монархта, болумен сипатталатын басқару нысаны. Монарх билікті мұрагерлік бойынша өмір бойы иеленеді. Егер монарх мемлекеттік биліктің жалғыз органы болып табылса, бұл монархия шектелмеген деп аталады, ал жоғарғы билік монарх пен басқа бір органның арасында бөлінсе, бұл монархия шектелген деп аталады. Шектелген монархиялар, өз кезегінде, өкілдік (дуалистік) және парламентарлық болып екіге бөлінеді. Өкілдік монархияда монарх атқарушылық билікті жүзеге асыра алады, ол үкіметті құру, министрлерді тағайындау, вето және парламентті тарату құқықтарын иеленеді. Ал парламентарлық монархияда монархтың құқықтық жағдайы әлдеқайда шектелген болады, монарх тағайындаған министрлер парламенттің сенімсіздік вотумына тәуелді болады және монарх заңда көзделген жекелеген жағдайларда ғана парламентті тарата алады. Республика – жоғары мемлекеттік билік белгілі бір мерзімге сайланатын сайланбалы органға тиесілі басқару нысаны. Халықтың қай бөлігінің мемлекеттік биліктің жоғары органдарын сайлауға қатыса алатынына байланысты республика аристократиялық және демократиялық болып екіге бөлінеді. Демократиялық мемлекеттер, өз кезегінде, төмендегідей түрлерге бөлінеді: 1) парламенттік, бұл мемлекетте саяси өмірдегі шешуші рөл парламент сайлаған үкіметке тиесілі болады; 2) президенттік, бұл мемлекетте сайланған ел басшысы үкіметтің де басшысы болып табылады, сол себепті, ол үкімет мүшелерін тағайындайды және оларды қызметінен босатады; 3) аралас, бұл мемлекетте үкіметті президент пен парламент бірлесе отырып құрайды.

Мемлекеттік құрылым нысаны- бұл мемлекеттің аумақтық құрылымы, оның құрамдас бөліктерінің және осы бөліктердің әрбірінің мемлекетпен қарым – қатынасының сипаты. Барлық мемлекеттер өздерінің мемлекеттік құрылымы бойынша жай және күрделі болып екіге бөлінеді. Жай немесе біртұтас мемлекет – бұл өз ішінде бөлінбейтін тұтас мемлекет, оның өз ішінде дербес мемлекеттік құрымдар болмайды, бұл мемлекетте жоғарғы органдардың біртұтас жүйесі, заңнаманың ортақ жүйесі, ортақ сот жүйесі, ортақ азаматтығы мен салықтардың бір каналды жүйесі болады. Күрделі мемлекет – бұл белгілі бір дәрежедегі дербестікке ие жекелеген мемлекеттік құрылымдардан құралған мемлекет. Күрделі мемлекеттерге империялар, федерациялар, конфедерациялар, достастықтар мен одақтастықтар жатады.

Империялар күштеу арқылы құралатын күрделі мемлекеттер, бұларда құрамдас бөліктердің жоғарғы билікке бағыныстылық деңгейі әртүрлі болған. Империялардың басты ерекшелігі – олардың құрамдас бөліктерінің ешқашан ортақ мемлекеттік – құқықтық мәртебесі болмаған.

Конфедерация империяға қарағанда ерікті негізде құрылады. Бұл нақты бір тарихи кезең шегінде белгілі бір мақсаттарға жету үшін құрылған мемлекеттердің уақытша одағы. Конфедерацияны құраған егеменді мемлекеттер халықаралық – құқықтық қатынастар субъектісі болып қала береді, оларда өз азаматтығы, билік, басқару және сот әділдігі органдарының жүйесі болады.

Федерация – бұл күрделі, одақтас мемлекет, оның бөліктері мемлекеттік құрылымдар болып табылады және белгілі бір дәрежеде мемлекеттік егемендікке ие болады; федерация субъектілерінің жоғарғы органдары мен заңнамасы болады; федерацияда салықтың екі каналды жүйесі пайдаланылады, оның белгілерінің бірі болып қос азаматтық табылады.

Достастық – бұл ортақ белгілермен, біртектіліктің белгілі бір деңгейімен сипатталатын мемлекеттердің ұйымдастырушылық бірлестігі. Оларды біріктіретін белгілер экономикаға, құқыққа, тілге, мәдениетке, дінге қатысты болуы мүмкін. Достастықтың мүшелері – бұл толығымен тәуелсіз, егеменді мемлекеттер, халықаралық қатынастардың субъектілері.

Одақтастық – бұл қоғамды мемлекеттік ұйымдастырудағы ауыспалы нысан. Одақтастықтың негізінде көп жағдайда мемлекет аралық шарт болады.

Саяси режим – бұл мемлекеттік билікті жүзеге асыруға жәрдемдесетін тәсілдер мен әдістер. Мемлекеттік биліктегі тәсілдер мен әдістердің жиынтығына қарай екі түрлі режимді бөліп атауға болады – демократиялық және антидемократиялық режимдер. 

Демократиялық режимнің белгілері:

1) халық мемлекеттік билікті жүзеге асыруға тікелей және өкілдік демократия арқылы қатысады;

2) шешімді көпшілік азшылықтың мүдделерін ескере отырып қабылдайды;

3) сендіру, келісу, келісімге келу әдістері жиі қолданылады;

4) қоғамдық өмірдің барлық салаларындағы заңның үстемдігі;

5) адам мен азаматтардың құқықтары мен бостандықтары қамтамасыз етіледі;

6) саяси плюрализм, соның ішінде саяси көппартиялық;

7) биліктің тармақтарға бөлінуі және т.б.

Антидемократиялық режимнің бірнеше түрі болады: тирания, деспотизм, фашизм, тоталитарлық және авторитарлық режимдер. Антидемократиялық режимге мына белгілер тән:

1) бір саяси партияның үстемдігі;

2) бір ресми идеологияның болуы;

3) бір меншік түрінің болуы;

4) саяси құқықтар мен бостандықтарды жоққа шығару;

5) қоғамның сословиелік, касталық және т.б. белгілер бойынша бөлінуі;

6) халықтың төмен экономикалық деңгейі;

7) мәжбүрлеу мен жазалау шараларының үстемдігі;

8) сыртқы саясаттағы агрессиялық сипаттағы әрекеттер және т.б.
Өзін - өзі тексеру сұрақтары:

1 Мемлекет формасы /нысаны/ деген не?

2 Басқару формасы /нысаны/  деген не және оның қандай ерекшелiктерi бар?

3 Республика деп қандай басқару формасын айтамыз және республиканың 

   қандай түрлер  бар?

4 Монархия деп қандай басқару формасын айтамыз және монархияның қандай түрлер бар?

5 Мемлекеттiк құрылым формасы /нысаны/  деген не?

6 Унитарлық мемлекет және оның ерекшелiктерi?

7 Федерация және оның ерекшелiктерi мен түрлерi қандай?

8 Конфедерация және оның ерекшелiктерi?

6 Демократиялық саяси режим деген не?

7 Антидемократиялық саяси режим деген не және оның түрлерi қандай?

6 тақырып. Мемлекет механизмi
Мақсаты: Мемлекет функциясымен тығыз байланыстағы құбылыс ретінде мемлекет механизмі ұғымына сипаттама беру. Мемлекет механизмінің мазмұнын ашып, құрылымын көрсету. Мемлекеттік орган ұғымына түсінік беріп, оның түрлерін сипаттау. Мемлекеттік органдарды классификациялау алғышарттарына тоқталу және ажырата білуге үйрету.

Жоспары:

1 Мемлекет механизмi ұғымы және құрылымы.

2 Мемлекеттiк орган: ұғымы, белгiлерi және классификациясы.

3 Мемлекет механизмiнiң басқа да элементтері.

4 Мемлекеттiк аппарат жұмысын ұйымдастыру мен жүзеге асырудың негiзгi принциптерi.
Тақырып бойынша әдістемелік нұсқаулар

Заң әдебиеттерінде «Мемлекет механизмі» және «мемлекеттік аппарат» түсініктері синоним сөздер ретінде қолданылады. Мемлекет механизмі – бұл мемлекеттің міндеттері мен функцияларын жүзеге асыруға бағытталған мемлекеттік органдардың жүйесі. Мемлекет аппаратының, оның барлық бөлімшелерінің мазмұнын қоғамдық өмірдің барлық салаларының тиісті ұйымдасуы мен тиімді қызмет етуін қамтамасыз етуге бағытталған басқарушылық, ұйымдастырушылық қызмет құрайды. Бұл қызметтің нысандары көп жағдайда басқарудағы заңдар мен құқықтық механизмдердің қолданылу шамасына байланысты. Осыған сәйкес мемлекеттік аппарат қызметінің келесі нысандарын бөліп қарастыруға болады:

1) тікелей басқарушылық – бұл ғылыми ұсыныстар жасаумен, тәжірибе алмасумен байланысты, құқықтық сипатты иеленбеген қызмет түрлері;

2) құқықтық нысандар – құқықтық заңды сипаттағы қызмет түрлері, яғни, олар барлық субъектілер үшін міндетті болып табылады және мемлекеттік – міндетті салдарды туындатады. Мемлекет аппараты қызметінің негізгі құқықтық нысандарына мыналар жатады: а) құқықшығармашылық қызмет – бұл нормативтік актілер жобаларын дайындауға, оларды қабылдау мен жариялауға байланысты қызмет; ә) құқыққолданушы қызмет – бұл құқықтық нормаларды жүзеге асырумен байланысты қызмет; б) құқыққорғаушы қызмет – бұл заңдардың сақталуын бақылау мен және қадағалауиен, кінәлі тұлғаларды заңды жауапкершілікке тартумен т.б. байланысты қызмет.

Мемлекет механизмінің құрылымына мыналар кіреді:

1) өздерінің тікелей биліктік функцияларын жүзеге асыру барысында тығыз байланыстағы және өзара бағыныстылықтағы мемлекеттік органдар;

2) биліктік өкілеттіліктерге ие емес, алайда, экономика, білім беру, мәдениет, денсаулық қорғау, ғылым т.б. салаларда жалпы әлеуметтік функцияларды атқаратын мемлекеттік мекемелер мен кәсіпорындар;

3) басқарумен арнайы айналысатын мемлекеттік қызметшілер;

4) мемлекеттік аппараттың қызметін қамтамасыз ету үшін қажетті ұйымдастырушылық, қаржылық және күштеу құралдары.

Мемлекеттік аппаратты ұйымдастырудың және оның қызметінің қағидалары – бұл мемлекеттік органдарды құру мен олардың қызмет етуінің негізгі бағыттарын анықтайтын бастамашылық ережелер. Оларға мыналар жатады:

1) адам мен азаматтың құқықтары мен бостандықтарының артықшылығы қағидасы, бұл қағидаға сәйкес, мемлекеттік қызметшілер аталған құқықтар мен бостандықтарды мойындауы және қорғауы тиіс;

2) демократиялық қағидасы, бұл қағида мемлекеттік органдар қызметін қалыптастыру мен ұйымдастыруға азаматтардың кең көлемде қатысуын білдіреді;

3) биліктің тармақтарға бөліну қағидасы, бұл қағида билік органдары мен лауазымды тұлғалар тарапынан заңсыз әрекеттерді болдырмауға негізделген;

4) заңдылық қағидасы, бұл барлық мемлекеттік қызметшілердің Конституцияны, заңдар мен заңға сәйкес актілерді сақтау міндеттілігін білдіреді;

5) жариялық қағидасы, бұл қағида нақты бір мемлекеттік органдардың тәжірибелік қызметіне қатысты құқық субъектілерінің ақпараттарымен танысуын білдіреді;

6) кәсібилік қағидасы, бұл қағида мемлекеттік аппарат қызметінде мейлінше кәсіби қызметкерлерді пайдалануға қолайлы жағдайлар жасайды;

7) алқалық пен жалғызіліктіліктің үйлесу қағидасы, бұл қағида мемлекеттік аппараттың демократиялық және бюрократиялық бастамаларының саналы сәйкестігін қамтамасыз етеді;

8) бағыныстылық қағидасы, бұл қағида мемлекеттік органдардың мемлекеттік аппараттағы әртүрлі деңгейде орналасқанын білдіреді..

Мемлекеттік орган- бұл мемлекеттік міндеттерді орындаушы және осы мақсатта сәйкес биліктік өкілеттіліктерді иеленген ұйым немесе мекеме. Әрбір мемлекеттік органға мыналар тиесілі: а) оның оралымды басқарудағы мемлекеттік, қазыналық мүліктер; ә) қаржы құралдары, банктегі есепшот, бюджеттен қаржыландыру көзі. Б) өзіне тән ұйымдастырушылық құрылымы, онымен байланысты қызметтік бағыныстылық және қызметтік тәртіп жүйесі; в) биліктік өкілеттіліктердің қажетті көлемі, олардың негізінде лауазымдық тұлғалар мен алқалық органдар заңды міндетті әрекеттерді жүзеге асырады.

Мемлекеттік органдардың түрлері:

1. Мемлекеттік қызметті жүзеге асыру нысанына қарай мемлекет органдары өкілдік, атқарушылық, сот, прокурорлық және басқа да бақылаушы – қадағалаушы органдар болып бөлінеді.

2. Биліктің тармақтарға бөліну қағидасы бойынша – заң шығарушы, атқарушы және сот органдары.

3. Қызметінің құқықтық нысандары бойынша – құқықшығарушы, құқыққолданушы және құқыққорғаушы органдар.

4. Бағыныстылық деңгейіне байланысты – республикалық және жергілікті органдар.

5. Өкілеттіктердің мерзіміне байланысты – тұрақты және уақытша.

6. Құзыретінің сипатына қарай жалпы және арнайы құзыретті органдар.

Өзін - өзі тексеру сұрақтары:

1 Мемлекет механизмі қандай элементтерден тұрады?

2 Мемлекеттік орган деген не?
3 Мемлекеттік кәсіпорын деген не?
4 Мемлекеттік мекеме деген не?

7 тақырып. Мемлекеттің қызметі (функциялары)

Мақсаты: Мемлекет функциясының ұғымы және оның жіктелуі туралы түсінік беру. Мемлекет функциясын классификациялаудың критерийлеріне сипаттама беру. Мемлекет функцияларының қоғам өмірінің экономикалық, саяси, әлеуметтік, саяси салалары үшін маңызына тоқталу. Жекелеген функциялардың универсалдық сипаты туралы түсіндіру.

Жоспары:

1 Мемлекет функциясы ұғымы. Мемлекеттiң функциясы мен мiндетiнiң арақатынасы.

2 Мемлекеттiң iшкi функциялары.

3 Мемлекеттiң сыртқы функциялары.
Тақырып бойынша әдістемелік нұсқаулар
Мемлекет функциялары – бұл мемлекеттің негізгі бағыттары, олардан мемлекеттің мәні мен мақсаты көрініс табады. Мемлекеттің функциялары оның міндеттерімен тығыз байланысты, олар мемлекеттің мәніне тәуелді болып келеді және оның өзгеруіне қарай өздері де өзгереді. Сонымен, мемлекет функциялары – ауыспалы сипаттағы категория. Олар мемлекет түрінің басқа түрге ауысу жағдайында да өзгереді.

Мемлекет функцияларының түрлері. Мемлекеттің ішкі функциялары – оның алдында тұрған ішкі міндеттерді шешудегі қызметінің негізгі бағыттары. Ішкі функцияларға мыналар жатады: адам және азамат құқықтары мен бостандықтарын қорғау, құқықтық тәртіпті қамтамасыз ету функциясы, экономикалық функциясы, экологиялық функция және мәдени функция. Мемлекеттің сыртқы функциялары – оның алдында тұрған сыртқы міндеттерді шешуге байланысты қызметінің негізгі бағыттары. Сыртқы функцияларға мыналар жатады: мемлекетті қорғау функциясы, бейбіт тәртіпті сақтау функциясы, басқа мемлекеттермен одақтасу функциясы және т.б.

Мемлекет функцияларын жүзеге асырудың нысандары – бұл мемлекеттің функцияларын жүзеге асыруға бағытталған оның органдарының біртектес қызметі. Мұндай нысандарды екіге  бөлуге болады: құқықтық және ұйымдастырушылық нысандар. Құқықтық нысандарға мыналар жатады:

а) құқықшығармашылық – бұл нормативтік актілерді дайындау мен шығаруға қатысты қызмет;

ә) құқыққолданушылық – бұл құқық қолдану актілерін шығару арқылы нормативтік актілерді жүзеге асыруға байланысты қызмет, бұл заңдарды орындау мен басқарушылық сипаттағы әртүрлі мәселелерді шешуге байланысты күнделікті жұмыс;

б) құқыққорғаушы – бұл адам мен азаматтың құқықтары мен бостандықтарын қорғауға, құқықбұзушылықтардың алдын алуға және кінәлі тұлғаларды заңды жауапкершілікке тартуға және т.б. байланысты қызмет

Өзін - өзі тексеру сұрақтары:

1 Мемлекет функциясы деген не?

2 Мемлекет функциялары неге iшкi және сыртқы болып бөлiнедi?

3 Мемлекеттiң iшкi функцияларына нелер жатады?

4 Мемлекеттiң сыртқы функцияларына нелер жатады?

8 тақырып. Қоғамның саяси жүйесi
Мақсаты: Студенттерде қоғамның саяси жүйесіндегі мемлекеттің орны мен ролі туралы білім қалыптастыру.

Жоспары:

1 Қоғамның саяси жүйесi ұғымы және оның құрылымы.

2 Қоғамның саяси жүйесiнiң негiзгi элементтерiнiң сипаттамасы.

3 Қоғамның саяси жүйесiндегi мемлекеттiң орны мен ролi.

4 Мемлекеттiң саяси жүйенiң басқа да субъектiлерiмен арақатынасы.
Тақырып бойынша әдістемелік нұсқаулар
Қоғамның саяси жүйесі – бұл белгілі бір саяси функцияларды атқарушы мемлекеттік және мемлекеттік емес әлеуметтік институттардың жүйесі. Мұндай институттардың қатарына қоғамдық өмірдің билікке байланысты саласына қатысушы мемлекет, партиялар, кәсіптік одақтар және басқа да ұйымдар мен қозғалыстар жатады. Саяси жүйе сыртқы және ішкі саясаттың жүзеге асуын қамтамасыз етеді, әлеуметтік топтардың мүдделерін қалыптастырады, білдіреді және қорғайды. Оның сипаты, ең алдымен, осы саяси жүйенің пайда болған және қызмет ететін әлеуметтік ортасы арқылы анықталады:

1) Еңбек нәтижелері саналы түрде мемлекеттік ұйымдасқан адамдардың ерекше тобымен бөлінетін әлеуметтік орта. Мұндай ортада меншіктің мемлекеттік және қоғамдық түрлері орын алады; өзіндік меншікке рұқсат берілуі мүмкін, ал жеке меншік мүлдем болмайды. Мұндай саяси жүйелерде мемлекеттік билік қоғамның экономикалық өміріне тоталитарлы түрде араласады; мемлекет идеологиясынан өзгеше ойлау басып- жаншылып отырады; мемлекеттік идеология, дін, мәдениет, білім, ғылым қалыптасады. Билікте тек бір саяси партия болады. 

2) Әлеуметтік ортаның екінші түрі қоғамның экономикалық өмірінің нарықтық- ақшалық негізіне, еркін кәсіпкерліктің тәжірибесі мен идеологиясына негізделеді. Мұндай саяси жүйелерде мемлекет нарықтық экономика үшін жағдайларды ұйымдастырушы ретінде көрініс табады, азаматтардың құқықтары мен бостандықтарын қамтамасыз етеді. Мұндай жүйеде партиялар билікті сайлау компанияларына қатысу арқылы жаулап алуға тырысады; құқықтық нысандар саяси мақсаттарға жетудің негізгі құралына айналады.

3) Әлеуметтік ортаны ұйымдастырудың үшінші түрі – аралас түр, ол конвергенция деген атқа ие болды. Конвергенциялық саяси жүйелер бір әлеуметтік ортадан екінші әлеуметтік ортаға өту кезінде пайда болады. Конвергенциялық саяси жүйелерге әртүрлі мақсаттағы және мазмұндағы көптеген саяси институттардың араласуы тән болып келеді. 

Саяси жүйелердің пайда болатын әлеуметтік ортасының сипатына қарай мынадай саяси жүйе түрлері болады: тоталитарлық, либералдық-демократиялық және аралас жүйелер; ал өзара байланысу сипатына қарай ашық және жабық саяси жүйелер болады.  

Мемлекет саяси жүйеге белгілі бір жекелеген органдары арқылы емес, өзіндің бір саяси, аумақтық, құрылымдық бөлік ретінде кіреді. Ол өз функцияларын басқа әлеуметтік институттармен, партиялармен, кәсіптік одақтармен, жергілікті басқару органдарымен бірлесе отырып атқарады. 

Өзін - өзі тексеру сұрақтары:

1 Қоғамның саяси жүйесi дегенiмiз не?

2 Саяси жүйе қандай элементтерден тұрады?

3 Саяси партия дегенiмiз не?
4 Мемлекет саяси жүйеде қандай роль атқарады?
5 Мемлекеттiң саяси жүйенiң басқа элементтерiмен қарым-қатынасы қандай принциптерге негiзделедi?
9 тақырып. Құқықтық мемлекет және азаматтық қоғам
Мақсаты: Студенттерде құқықтық мемлекет, азаматтық қоғам ұғымдары, олардың адамзат қоғамы үшін маңызы туралы жүйелі білім қалыптастыру және мәнін түсіндіру.

Жоспары:

1 Құқықтық мемлекет ұғымы және мәнi.

2 Құқықтық мемлекеттiң принциптерi.

3 Мемлекеттiк билiктi тармақтарға бөлу принципi құқықтық мемлекеттiң негiзгi принциптерiнiң бiрi ретiнде.

4 Құқықтық мемлекет және азаматтық қоғам.
Тақырып бойынша әдістемелік нұсқаулар
Құқықтық мемлекет – бұл адам мен азаматтың құқықтар мен бостандықтарының толық түрде қамтамасыз етілуіне және құқық бұзушылықтарды болдырмау мақсатында мемлкеттік билікті құқықпен мейлінше байланыстыруға жағдай жасаушы саяси билік ұйымы. Құқықтық мемлекеттің мәнін қарастыруда оның негізгі екі жағын (екі негізгі қағиданы) бөліп қарастыруға болады: 1) мазмұнды жағы – адам мен азаматтардың құқықтары мен бостандықтарын мейлінше толық көлемде қамтамасыз етуден, тұлға үшін құқықтық ынталандыру режимін орнықтырудан көрінеді; 2) формальды- заңды жағы – мемлекеттік биліктің құқықпен байланыстырудан, мемлекеттік құрылымдар үшін құқықтық шектеу режимін орнықтырудан көрінеді.

Құқықтық мемлекеттік қағидасына мыналар да жатады:

- билікті заңсыз пайдалануды болдырмау мақсатында оны заңшығарушылық, атқарушылық және сот тармақтарына бөлу;

- заңның үстемдігі, яғни, биліктің жоғары органымен барлық конституциялық тәртіптерді сақтай отырып қабылданған заң атқарушылық билік актілерімен жоққа шығарылуы, өзгертілуі және тоқтатылуы мүмкін емес;

- мемлекет пен тұлғаның өзара жауапкершілігі;

- қоғамдағы құқықтық сана мен құқықтық мәдениеттің жоғары деңгейі;

- азаматтық қоғамның болуы және тарапынан құқық субъектілерінің заңдардың орындалуына бақылау жүргізілуі. Бұл қағиданы алғаш рет Д. Локк пен Ш. Мотескье ұсынған болатын. Қағиданың басты талабы – саяси бостандықты бекіту, заңдылықты қамтамасыз ету және белгілі бір әлеуметтік топтың, мекеменің немесе жеке тұлғаның билікті асыра пайдалануын болдырмау үшін мемлекеттік билікті заң шығарушылық (халық сайлайтын және қоғамды дамытуды заңдар қабылдау жолымен жүзеге асыруға бағытталған), атқарушылық (биліктің өкілдік органы тағайындайтын және заңдар мен оралымдық- шаруашылық қызметті жүзеге асырумен айналысатын) және сот (бұзылған құқықтарды қалпына келтірудің, кінәлілерді әділетті түрде жазалаудың кепілі болып табылатын) биліктері деп бөлу қажет. Және осы әрбір билік түрлері дербес және бір-бірін тежей отырып, өз функцияларын органдардың ерекше жүйесі арқылы және арнайы нысандарда жүзеге асыруы тиіс. Конституцияда бекітілген «тепе-теңдік және тежемелік жүйесі» заң шығару, атқарушы, сот билігінің нақты бір билік түріне қатысты құқықтық шектеулерінің жиынтығын білдіреді. 
«Азаматты қоғам» түсінігі Аристотель, Цицерон, Гроций, Т. Гоббс, Дж. Локк, Гегель, К. Маркс және т.б. ойшылдар қалыптастырған. Барлық ғылымдар азаматтық қоғамдағы негізгі идея ретінде адам идеясын таниды. Азаматтық қоғам – бұл олардың көмегімен жеке тұлғалар мен топтардың мүдделері қанағаттандырылатын Адамгершілік, діни, ұлттық, әлеуметтік-экономикалық, отбасы институттары мен қатынастарының жиынтығы. Азаматтық қоғамның құрылымына мыналар кіреді: мемлекеттік емес, әлеуемттік- экономикалық қатынастар мен институттар (меншік, еңбек, кәсіпкерлік); мемлекеттен тәуелсіз өндірушілердің жиынтығы (жеке фирмалар және т.б.); қоғамдық ұйымдар мен бірлестіктер; саяси партиялар мен қозғалыстар; тәрбиелеу мен мемлекеттік емес білім беру саласы; мемлекеттік емес бұқаралық ақпарат құралдарының жүйесі; отбасы; шіркеу және т.б. Азаматтық қоғамның белгілері: адам мен азаматтың құқықтар мен бостандықтарының мейлінше толық қамтамасыз етілуі; өзін-өзі басқару; оның құрылымдары мен адамдардың әртүрлі топтарының бәсекелестігі; еркін түрде қалыптасатын қоғамдық көзқарас пен плюрализм; жалпы ақпараттану мен адамның ақпаратпен танысу құқығының шын мәнінде жүзеге асырылуы; өмір сүру координация қағидасына негізделеді (мемлекеттік аппарат кезінде субординация қағидасы үстемдік құрады); экономиканың көпжақтылығы; биліктің заңды және демократиялық сипаты; құқықтық мемлекет; адамдардың жақсы өмір сүру жағдайын қамтамасыз ететін мемлекеттің күшті әлеуметтік саясаты және т.б.

Өзін - өзі тексеру сұрақтары:

1 Құқықтық мемлекет идеялары қалай және қашан пайда болды?

2 Құқықтық мемлекеттiң негiзгi белгiлерi қандай?

3 Азаматтық қоғам деген не?
4 Құқықтық мемлекет пен азаматтық қоғам құрудың негiзгi алғышарттары 

   қандай?
10 тақырып. Қоғамдық қатынастарды нормативтік реттеу
Мақсаты: Студенттерде құқық ұғымы, оның мәні және міндеттері туралы біртұтас түсінік қалыптастыру.

Жоспары:

1 Қоғамдық қатынастарды реттеудiң объективтiк қажеттiлiктерi.

2 Қоғамдық қатынастарды нормативтiк және нормативтiк емес реттеу.

3 Әлеуметтiк нормалар ұғымы және түрлерi.

4 Құқықтың әлеуметтiк нормалар жүйесiндегi орны мен ролi.
Тақырып бойынша әдістемелік нұсқаулар
Қоғам реттеушіліксіз өмір сүре алмайды, ол дегеніміз адамдардың өмір сүрудің әртүрлі салаларындағы жүріс-тұрысын ретке келтіру. Реттеу нормаларының көмегімен жүзеге асырылады, ал нормалар, өз кезегінде, техникалық және әлеуметтік болып бөлінеді. 

Техникалық және әлеуметтік нормалар өзара тығыз байланыстылықта болады. Нақты айтқанда, қоғам үшін маңызды техникалық нормаларды мемлекет пен құқық қолдайды, нәтижесінде олар белгілі бір заңды салдарды туындататын, жалпыға міндетті техникалық-заңды жүріс-тұрыс ережелеріне айналады. Мысалы, қызмыстық заңнама құрылыс жұмыстарын жүргізу кезінде қауіпсіздік ережелерін бұзу әрекеттері үшін жауапкершілікті көздейді. 

Мораль – бұл адамдардың жүріс-тұрысын жақсылық пен жамандылық, әділеттілік пен әділетсіздік тұрғысынан реттейтін нормалар мен қағидалардың жүйесі. Құқық – бұл мемлекетпен орнықтырылған және қамтамасыз етілетін, қоғамдық қатынастарды реттеуге бағытталған жалпыға міндетті, формальды анықталған заң нормаларының жүйесі. Құқық пен соральдің ортақ белгілері:

1) әлеуметтік нормалар жүйесінде олар қоғамға ең кеңінен таралған, кешенді нормалар болып табылады;

2) олардың реттеу объектісі біреуі – қоғамдық қатынастар; 

3) олар түп негізінде қоғамның өзінен туындайды;

Құқық пен моральдің арасындағы айырмашылықтар төмендегідей:

1) пайда болу бойынша: егер мораль қоғаммен бірге пайда болса, құқық мемлекетпен пайда болады;

2) көріну нысаны бойынша: мораль қоғамдық қатынастардан көрініс тапса, құқық жазбаша нысандағы арнайы нормативтік актілерден көрініс табады;

3) әрекет ету саласы бойынша: мораль барлық қоғамдық қатынастарды реттей алады, ал құқық аса маңызды және өзі реттей алатын қоғамдық қатынастарды ғана реттейді.  

Діни нормалар деп әртүрлі діндермен орнықтырылған және осы дінге сенуші тұлғаларға міндетті болып табылатын ережелерді атайды. Олар әртүрлі діни кітаптардан көрініс тапқан: Құранда, Інжілде, Тәуратта, Буддисттердің діни кітаптарында, және т.б. Бұл нормалар діни бірлестіктердің ұйымдастырылуының және қызмет етуінің тәртібін анықтайды, діни рәсімдерді орындау, шіркеулік қызмет тәртіптерін реттейді. Тарихқа көз жүгіртетін болсақ, бірқатар дәуірлерде діни нормалар заңды сипатты иеленіп, кейбір мемлекеттік, саяси, азаматтық-құқықтық, отбасы- некелік және т.б. қатынастарды реттеген. Қазіргі кездегі бірқатар ислам мемлекеттерде Құран мен Сүннет мұсылмандардың өмірінің барлық салаларын реттейтін діни, құқықтық және моральдік нормалардың негізі болып табылады. 

Өзін - өзі тексеру сұрақтары:

1 Қоғамдық қатынастарды реттеу не үшiн қажет?

2 Қоғамдық қатынастарды нормативтiк реттеу деген не?

3 Қоғамдық қатынастарды нормативтiк емес реттеу деген не?

4 Әлеуметтiк нормалар деген не?

5 Әлеуметтiк нормалардың қандай түрлерi бар?

6 Құқық әлеуметтiк нормалар жүйесiнде қандай орын алады?

11 тақырып. Құқықтың түсінігі және мәнi
Мақсаты: Студенттерде құқық түсінігі, оның мәні және міндеттері туралы біртұтас түсінік қалыптастыру.

Жоспары:

1 Құқық ұғымы және белгiлерi. Құқық ұғымына қатысты түрлi анықтамалар.

2 Құқықтың мәнi мазмұны. Құқық мәнiндегi таптық және жалпыәлеуметтiк негiздер.

3 Құқық мәнiнiң негiзгi тұжырымдамалары.
4. Объективтік құқық және субъективтік құқық.
5 Құқықтың қағидалары мен қызметі.
Тақырып бойынша әдістемелік нұсқаулар

Құқық әлеуметтік нормалардың ерекше жүйесі болып, мемлекетпен бірге өмірге келіп, қоғамды реттеп, басқарып отырды. Құқықтың мазмұны, түсінігі — адам қоғамын басардағы құқықтық нормалардың ішкі тұрақты, сапалы мәні, маңызы. Бұл түсініктемеде құқықтың құндылығын, маңыздылығын айрықша көрсетіп отыр. Құқық - мемлекет шығарған немесе бекіткен, орындалуы мемлекеттік аппараттың күшімен қамтамасыз етіліп отыратын жалпыға бірдей тәртіп ережелерінің (нормалардың) жиынтығы. Құқықтың түсініктері бірнеше, бірақ мазмұндары біреу-ақ. Құқықтың екі түрлі ғылыми түсінігі болады: біріншісі – құқықтың объективтік түсінігі қоғамның объективтік дамуына сәйкес жаңа қатынастардың қалыптасуы; екіншісі - құқықтың субъективтік түсінігі объективтік қалыптасқан қатынастарды реттейтін, басқаратын нормативтік актілерді уақытында қабылдап, бекіту.

Құқықтың негізгі қағидалары; Қоғамдағы әртүрлі мүдде- мақсаттарды нормативтік жүйемен реттеп- басқару; Адамдардың, ұйымдардың бостандығының іс-әрекетінің деңгейін, шеңберін норма арқылы анықтап отыру; Адамдардың, ұйымдардың ара қатынасындағы келіспеушілікті шешудің, реттеудің негізгі түрлерін белгілеп отыру; Мемлекеттік органның қабылдаған, бекіткен нормативтік актілерінің орындалуын бақылап отыру.

Құқықтың мазмұны дегеніміз қоғамдағы қатынастарды реттеп, басқарып отыратын нормативтік актілердің ішкі құрылысы. Құқықтық теңдік жалпылама түрде айтылады, іс жүзінде қатынастардың субъектілері нақты белгілі болмағандықтан, теңдік нормалар да абстракты түрде жазылады. Құқықты дұрыс орындамаса кінәлі субъектілер жауапқа тартылуы керек. Міне осы кезеңнен бастал заңның кезеңі, мемлекеттің жұмысы басталады. Құқық үстем таптың және қоғамның заңға айналдырылған мүддесі. Бұл мүддені заңға айналдырушы және оны орындаушы мемлекеттік аппарат. Мемлекеттік құқық арқылы өзінің жоғарғы және жергілікті органдарының жүйесін, құзырын, өзара қарым-қатынастарын бекітпей ішкі және сыртқы міндеттерін іске асыруы мүмкін емес. Құқық құқықтың тірегі, оның күш-қуаты, абыройы мемлекет. Құқық нормалары адамға бостандық беріп қана қоймай, сол бостандықты қамтамасыз ететін күшке сүйенеді.

Құқықтың негізгі белгі-нышандары:

Құқықтық нормаларды мемлекеттік органдар ресми түрде қалыптастырады; әлеуметтік нормалардың басқа түрлерін қоғамдық ұйымдар қабылдайды, мемлекеттің оған қатысы жоқ.

Құқықтық нормалардың мемлекеттің барлық аумағына, барлық халықтарына және барлық ұйымдарға заңды күші болады.

Құқықтық нормалар жеке адамдардың және қоғамдық мүдде- мақсаттарды қамтиды; басқа нормалар жеке ұйымдардың, бірлестіктердің мақсатын қамтиды.

Құқықтық нормалардың орындалуын мемлекеттік органдар ақылап отырады; басқа нормаларға мемлекеттің қатысы жоқ, олардың орындалуын ұйымдар, бірлестіктер бақылайды.

Сонымен, құқық дегеніміз адам мен қоғамның объективтік құрылысымен байланысты тұлғаның бостандығын білдіретін, қоғамдық қатынастарды реттейтін, ресми құжаттарда формальды түрде анықталған, мемлекеттің күшімен қамтамасыз етілетін нормалардың жиынтығы.

Қоғамның өмірінде белсенді жұмыс атқаратын құқықтың функциялары. Оның бағыттары толып жатыр. Ең күрделі бағыты мемлекетпен бірлесіп жұмыс жасау. Өйткені мемлекеттің жұмысының мазмұны, бағыты нормативтік актілерде көрсетіліп, анықталып отырады. Құқықтың негізгі функцияларының түрлері:

Қоғамның әр саласына сәйкес құқықтың, экономикалық, әлеуметтік, мәдениеттік, тәрбиелік, экологиялық, қаржылық т,б. функциялары болады.

Мемлекеттік биліктің үш түріне сәйкес құқықтың да үш функциясы болады: заң шығару, заңды орындау, заңды қорғау.

Міндеттерге сәйкес құқықтың өзіне тән екі функциясы болады: реттеу және қорғау. Құқықтың реттеу функциясы — нормативтік актілер арқылы қоғамдық қатынастардың байланысын, орындалу жолдарын, бағыттарын анықтап отыру. Бүл функция екі әдіс-тәсілмен орындалады: біріншісі - құқықтық нормада қатынастың орындалу жолдарын, бағытын көрсету; екіншісі - нормативтік актіде субъектілерге толық бостандық беру, дұрыс орындалу бағытын көрсету. Құқықтың қорғау функциясы — нормативтік актілердің қоғамдағы қарым-қатынасқа ықпалын, әсерін күшейту, жаман қатынастарға тыйым салу. 

Құқықтың мәні өркениеттілік жағдайында қоғамдық қатынастарды реттеуден, нормативтік негізде қоғамның тұрақты ұйымдастырылуына жете отырып, демократиялық, экономикалық бостандықтың, тұлға бостандығын жүзеге асырылуынан көрінеді. Құқықтың мәнін қарастыруда екі аспектіні ескертудің маңызы зор: 1) формалдық кез келген құқықтың ең алдымен реттеуші екендігі; 2) мазмұндық осы реттеушінің кімнің мүдделеріне қызметтегі тетігінде. Құқықтың мәнін түсінуде келесі тәсілдерді бөліп атауға болады: - таптық буын шегінде құқық экономикалық үстемдік құрушы таптың заңда көрініс тапқан мемлекеттік еркін білдіретін, мемлекетпен кепілдеген заң нормаларының жүйесі ретінде анықталады; - жалпыәлеуметтік, бұның шегінде құқық қоғамдағы әртүрлі таптардың әлеуметтік топтардың арасындағы келісімнің көрінісі ретінде қарастырылады.
Құқықтың объективтік және субъективтік мағынадағы түсінігі. Табиғи құқық. Позитивті құқық. Бұқаралық және жеке құқық.  Объективтік құқық – бұл қоғамдық қатынастарды реттеуге бағытталған, мемлекетпен орнықтырылатын және қамтамасыз етілетін, жалпыға міндетті, формальды анықталған заң нормаларының жүйесі. Объективтік құқық - бұл нақты бip мемлекеттен белгілі бip кезеңдегі заңнама, заң әдеттері, заңды прецеденттер және нормативтік шарттар. Оның объективтілiгi жеке тұлғаның еркі мен санасынан тәуелсіз болып, оған тиесілі болмауынан көpiнic табады. Субъективтік құқық - бұл тұлғаның жеке мүдделерін қанағаттандыруға бағытталған, заңды мүмкін журіс-тұрыстың шамасы. Субъективтік құқықтар ретінде адамның нақты құқықтарын (еңбек етуге, білім алуға және т.б. құқық) атауға болады, олардың cyбъeктивтілігі тұлғамен байланыстылығынан, оған тиесілігінен және оның санасы мен еркінен тәуелділігінен көрінеді.

Өзін - өзі тексеру сұрақтары:

1 Құқық дегенiмiз не?

2 Құқықтың әдет-ғұрыптардан қандай ерекшелiктерi бар?

3 Құқықтың негiзгi белгiлерi қандай?

4 Құқықтың таптық мәнi ненi бiлдiредi?

5 Құқықтың жалпыәлеуметтiк мәнi ненi бiлдiредi?

6 Құқық принциптерi дегенiмiз не?

7 Құқықтың негiзгi принциптерi қандай?

8 Құқық функцияларының маңызы қандай?

9 Құқық қандай функциялар атқарады?
12 тақырып. Құқық нормалары
Мақсаты: Студенттерде құқықтық норма туралы білім қалыптастыру және оның құрылымын ажырата білуге үйрету.

Жоспары:

1 Құқықтық норма ұғымы және белгiлерi. 

2 Құқықтық норманың басқа әлеуметтiк нормалардан ерекшелiгi.

3 Құқықтық норманың құрылымы. Гипотеза: ұғымы, түрлерi.

4 Диспозиция: ұғымы, түрлерi.

5 Санкция: ұғымы және түрлерi.

6 Құқық нормасы және нормативтiк құқықтық актiнiң бабының арақатынасы. Құқық нормасының нормативтiк құқықтық актiнiң баптарында берiлу тәсiлдерi. 

7 Құқық нормасының классификациясы.
Тақырып бойынша әдістемелік нұсқаулар

Құқық нормасы – бұл мемлекет таныған және қамтамасыз ететін жалпыға міндетті, формальді анықталған жүріс-тұрыс ережесі. Құқық нормасынан қоғамдық қатынастар қатысушыларының құқықтары мен міндеттері туындайды және осы ереже аталған субъектілердің әрекеттерін реттеуге бағытталған. Заң нормасы – құқықтың алғашқы буыны, оның жүйесінің элементі. Сол себепті бұл нормаға ерекше әлеуметтік құбылыс ретіндегі құқықтың негізгі белгілерінің тән болуы заңды да. Алайда, бұл «құқық» және «құқық нормасы» түсініктерінің бір екенін білдірмейді. Олар бір-бірімен бүтін мен оның бөлігі ретінде байланысқа түседі. 

Құқық нормасының белгілері: 1) жалпыға міндеттілігі – ол адамдардың мүмкін және міндетті әрекеттеріне қатысты мемлекеттің биліктік ережелерін білдіреді; 2) формальді анықталғандығы – ол жазбаша түрде ресми құжаттарда көрініс табады; 3) мемлекетпен байланысы – оны мемлекеттік органдар орнықтырады және мемлекеттік әсер ету шараларымен қамтамасыз етіледі; 4) ұсынушылық- міндеттемелік сипат – ол бір субъектілерге құқықтар берсе, келесі субъектілерге міндеттер жүктейді, себебі, құқықты міндетсіз ал міндетті құқықсыз жүзеге асыру мүмкін емес. 
Заң нормаларының түрлері: 1) реттеуші және құқық қорғаушы; 2) құқық беруші, тыйым салушы және міндеттеуші; 3) императивтік және диспозитивтік. Реттеуші норма – бұл субъектінің субъективтік құқықтары мен міндеттер, олардың пайда болу және әрекет ету жағдайларын анықтайтын норма. Құқық қорғаушы норма – бұл субъектіге мемлекеттік мәжбүрлеу шараларын қолданудың жағдайларын, осы шаралардың мазмұны мен сипатын анықтайтын норма. Құқық беруші норма – бұл субъектіге белгілі бір әрекеттерді жүзеге асыруға байланысты құқықтарды беретін норма. Тыйым салушы норма – бұл субъектіге белгілі бір әрекеттерді жүзеге асырудан бас таратуды міндеттейтін норма. Міндеттеуші норма – бұл субъектіге белгілі бір мазмұндағы әрекеттерді жасау міндеттерін жүктейтін норма. Императивтік норма – бұл қатаң ережелері түрінде көрініс табатын және құқық субъектілерінің қалауларынан тәуелсіз түрде көрініс табатын және құқық субъектілерінің қалауларынан тәуелсіз түрде әрекет ететін норма. Диспозитивтік норма – бұл өзіндік қалау бостандығын білдіретін норма. 

Құқық норманың құрылымы үш элементтен құралады: гипотеза, диспозиция және санкция. Гипотеза – бұл құқықтар мен міндеттердің пайда болу жағдайын көрсету. Диспозиция – бұл құқықтар мен міндеттердің өздерін көрсету. Санкция – бұл норманы бұзудан туындайтын қолайсыз салдарды көрсету. 

Өзін - өзі тексеру сұрақтары:

1 Құқықтық норма деген не?

2 Гипотеза деген не?

3 Диспозиция деген не?

4 Санкция деген не?

5 Нормативтiк құқықтық актiнiң бабы деген не?

6 Құқықтық норманың қандай түрлерi бар?
13 тақырып. Құқықтық реттеу және оның механизмі
Мақсаты: Студенттерде құқықтық реттеу және оның механизмі туралы біртұтас түсінік қалыптастыру және реттеудің әдістері мен тәсілдерін ашу.

Жоспары:

1 Құқықтық реттеу ұғымы және сатылары.

2 Құқықтық реттеудің әдiстерi, тәсiлдерi және типтерi. 

3 Құқықтық реттеудің механизмдерi.
Тақырып бойынша әдістемелік нұсқаулар

Құқықтық реттеу механизмінің түсінігі және элементтері. Құқықтық реттеу механизмі – бұл құқықтық субъектілерінің мүдделерін қанағаттандыру жолындағы кедергілерді жою мақсаттарында кезекті түрде ұйымдастырылған заңды құралдардың жүйесі.

Құқықтық реттеу механизмінің мақсаты – субъектілердің мүдделерінің құндылықтарға кедергісіз бағыт алуын қамтамасыз ету. Құқықтық реттеу механизмі – бұл табиғаты және функциялары бойынша әр түрлі заңды құралдардың жүйесі.

Құқықтық реттеу механизмінің келесі элементтерін бөліп қарастыруға болады: 1) құқық нормасы – мұнда мүдделерді қанағаттандыру үлгісі қалыптасады; 2) ұйымдастырушылық – атқарушы акт сияқты шешуші фактімен бірлескен заңды факт немесе фактілік құрам; 3) құқықтық қатынас – бұл жердегі нормативтік талаптар сәйкес субъектілерге қатысты нақтыланады; 4) құқықтар мен міндеттерді жүзеге асыру актілері – субъектілердің сақтау, атқару және пайдалану нысанындағы әрекеттері; 5) қорғаушы, құқыққолданушы акт – құқықбұзушылық жағдайында қолданылады.

Құқықтық реттеудің тиімділігі - бұл құқықтық реттеудің нәтижесі мен оның алдында тұрған мақсаттың арасындағы арақатынас. Құқықтық реттеудің тиімділігін көтерудің төмендегідей жолдарын атап өтуге болады:

Құқықшығармашылықты жетілдері; мұның нәтижесінде заңшығармашылық техниканың жоғары деңгейіне сәйкес құқық нормаларында қоғамдық мүдделер мен заңдылықтар мейлінше анық көрініс табады. Бұл кезде заңды және ақпараттық құралдардың көмегімен заңды сақтау оны бұзудан пайдалы болатындай жағдай жасау керек.

Құқықты қолдануды жетілдіру нормативтік реттеудің нәтижелерін толықтырады. Құқықты қолдану әрбір заңды жағдайлардың нақты жағдайын, өзіндік ерекшеліктері ескереді. Құқықшығармашылық пен құқыққолдануды дұрыс үйлестіру құқықтық реттеуге икемділік пен кешенділік береді.

Құқық субъектілерінің құқықтық мәдениетінің деңгейін көтеруді құқықтық реттеудің сапасына, заңдылық пен құқықтық тәртіпті нығайту процесіне әсерін тигізеді. 

Өзін - өзі тексеру сұрақтары:

1 Құқықтық реттеу дегенiмiз не?

2 Құқықтық реттеу қандай сатылардан тұрады?

3 Құқықтық реттеудiң әдiстерiне не жатады?

4 Құқықтық реттеудiң тәсiлдерiне не жатады?

5 Құқықтық реттеудiң типтерiне не жатады?

6 Құқықтық реттеудiң механизмдерi қандай?
14 тақырып. Құқық формалары/қайнар көздері/
Мақсаты: Студенттерде құқық нормаларының көрініс табу формалары туралы біртұтас түсінік қалыптастыру.

Жоспары:

1 Құқық формалары (қайнар көздерi) ұғымы және түрлерi.

2 Нормативтiк құқықтық актiлер ұғымы және түрлерi.
3 Нормативтiк құқықтық актiлердiң уақыт шеңберiндегi, кеңiстiктегi және тұлғалар арасындағы әрекетi.
Тақырып бойынша әдістемелік нұсқаулар

Құқықытың қайнар көздері – бұл құқық нормаларының бекітілуі және көрініс табуының мемлекет шығарған немесе ол таныған ресми-құжаттық нысандары, оларға заңды, жалпыға міндетті мағына беру.

Құқықтың қайнар көздерінің түрлері: 1. Нормативтік заң актілері – бұл құзіретті мемлекеттік орган қабылдайтын, құқық нормаларынан құралған және белгілі бір қоғамдық қатынастарды реттеуге бағытталған ресми құжаттар. 2. Санкцияланған әдет нормалары – бұл адамдардың санасынан орын алған және көп рет қолданылуының нәтижесінде әдетке айналған, тарихи қалыптасқан жүріс-тұрыс ережелеріне мемлекеттің жалпыға міндетті мән беріп, оларды орындауды өзінің мәжбүрлеу күші арқылы кепілдеуі. 3. Заңды прецедент – бұл ұқсас істерді шешуде басшылыққа алынатын және жалпыға міндетті заңды мағынаны иеленетін нақты бір заңды істі шешудегі соттық немесе әкімшілік шешім. 4. Нормативтік шарт – бұл екі немесе одан да көп субъектілердің жалпыға міндетті заң нормаларынан құралған келісімі. 5. Құқықтың жалпы қағидалары – бұл құқықтық жүйенің негізгі бастамалары. 6. Діни мәтіндер – бұлар, әсіресе, мұсылмандық құқыққа тән. Ең алдымен бұл Құран – Алланың сөздері, өсиеттері және ақылдарының жиынтығы түріндегі қасиетті кітап, пен Сүннет – Мұхаммед Пайғамбардың өмірін сипаттайтын жинақ.

Нормативтік заңды актілер – бұл құзіретті мемлекеттік орган қабылдайтын, құқық нормаларынан құралған және белгілі бір қоғамдық қатынастарды реттеуге бағытталған ресми құжаттар. 

Заң – бұл заңшығарушы билік органы немесе референдум арқылы ерекше тәртіпте қабылданған, халықтың еркін білдіретін, жоғарғы заң күшіне ие және маңызды қоғамдық қатынастарды реттейтін нормативтік акт.

Заңға сәйкес актілер – бұл заң нормаларынан құралған, заңдардың негізінде және оларды орындау мақсатында қабылданған актілер. Оларға мыналар жатады: 1) Президенттің құзіреті шегінде  қабылданған жарлықтар мен өкімдер; 2) Парламенттің құзіреті шегінде қабылданған қаулылар мен өкімдер; 3) мемлекеттік аумақтық және жергілікті органдардың актілері; 4) ведомстволық актілер – белгілі бір органның құзіреті шегінде қабылданады және осы ұжымның мүшелеріне ғана таралады.

Заң – бұл заңшығарушы билік органы немесе референдум арқылы ерекше тәртіпте қабылданған, халықтың еркін білдіретін, жоғарғы заң күшіне ие және маңызды қоғамдық қатынастарды реттейтін нормативтік акт.

Заңның белгілері: 1. Заң – бұл құқықтық жүйеге заң нормаларын енгізуге, оларды жоюға немесе өзгертуге байланысты құқықшығармашылық әрекеттер бекітілген заң актісі; 2. Заң – бұл мемлекеттік биліктің қатаң анықталған жоғары органдарының актісі. 3. Заң жоғары заң күшіне ие.  4. Заң – бұл құқықтық жүйеде бұрын болмаған және қоғамдық өмірдің маңызды мәселелеріне байланысты міндетті нормалардан құралған нормативтік акт.

Заңдардың түрлері: 1) Конституция – бұл басқарудың және мемлекеттік құрылымның нысанын, сот әділдігін жүйесін анықтайтын, коституциялық құрылымды, адам мен азаматтың құқықтары мен бостандықтарын бекітетін негізгі саяси-құқықтық акт; 2) конституциялық заңдар – Конституциямен көзделген және онымен байланысты мәселелерге қатысты қабылданады; 
3) жай заңдар – бұл қоғамның өмірдің экономикалық, саяси, әлеуметтік, рухани жақтарына арналған ағымдағы заңнама актілер.
Өзін - өзі тексеру сұрақтары:

1 Құқық формалары деген не?

2 Құқықтың қайнар көздерiне нелер жатады?

3 Нормативтiк құқықтық актi деген не?

4 Нормативтiк құқықтық актiнiң уақыт iшiндегi әрекетi деген не?
5 Нормативтiк құқықтық актiнiң кеңiстiктегi әрекетi деген не?

6 Нормативтiк құқықтық актiнiң тұлғалар арасындағы әрекетi деген не?

15 тақырып. Құқық жүйесі және заңнама жүйесі
Мақсаты: Студенттерде құқық жүйесі және заңнама жүйесі туралы, олардың арақатынасы туралы біртұтас түсінік қалыптастыру.

Жоспары:

1 Құқық жүйесi ұғымы және оның құрылымдық элементтерi.

2 Негiзгi құқық салалары. 

3 Құқық жүйесi мен заңнама жүйесiнiң арақатынасы.
Тақырып бойынша әдістемелік нұсқаулар

Құқық жүйесі – бұл құқықтың өзінің құрылымы, оның салалрға, институттарға бөлінуі. Құқықтың жүйелік құрылымы оның белгілі бір байланыстағы көптеген элементтерден құралған біртұтас құрылым екендігін білдіреді. Құқық жүйесінің негізгі сипаттары: 1) оның алғашқы элементі болып құқық нормалары табылады, олар, өз кезегінде, бірге отырып, ірі құрылымдарды – институттарды, салаларды құрайды; 2) оның элементтері бір-біріне қайшы келмейді, іштей үйлескен, тығыз байланыстылыққа ие; бұл құқық жүйесінің тұтастығын қамтамасыз етеді; 3) ол әлеуметтік-экономикалық, саяси, ұлттық діни, мәдени, тарихи факторлармен тығыз байланысты; 4) ол объективтік сипатқа ие, себебі, объективтік сипаттағы қатынастарға тәуелді және адамдардың субъективтік қалауы бойынша қалыптасуы мүмкін емес. 

Құқық нормаларын салаларға бөлу үшін екі негізді басшылыққа алады: құқықтық реттеу пәні мен әдісін. Құқықтық реттеу пәні – бұл құқық реттейтін қоғамдық қатынастар. Ол басты негіз болып табылады, себебі, қоғамдық қатынастар объективтік түрде қалыптасады және олардың белгілі бір сипаты сәйкес құқықтық нысандарды талап етеді. Мысалы, еңбек қатынастары еңбек құқығының, ал отбасы қатынастары отбасы-неке құқығының реттеу пәні болып табылады. Құқықтық реттеу әдісі – бұл олардың көмегімен біртектес қоғамдық қатынастарды құқықтық реттеу жүзеге асырылатын заңды құралдардың жиынтығы Құқықтық реттеудің төмендегідей негізгі әдістері болады: 1) императивтік – бұл тыйымдарға, міндеттерге, жазаларға негізделген биліктік ережелер, субординация әдісі; 2) диспозитивтік – рұқсат етуге негізделген, тараптардың теңқұқылығы, координация әдісі; 3) марапаттаушы – белгілі бір жақсы жүріс-тұрыс үшін марапаттау әдісі; 4) ұсынушылық – мемлекет пен қағам үшін тиімді жүріс-тұрысты жүзеге асыруға кеңес беру әдісі.

Құқық саласы – бұл белгілі бір қоғамдық қатынастар түрін (саласын) реттейтін заң нормаларының жиынтығы. Құқық саласының белгілері:- әрбір саланың өз пәні болады;- әрбір саланың өз заңнамасы, яғни, дербес кодекстері болады;- құқық субъектілерінің құқықтық жағдайын реттейтін, құқықтар мен міндеттерді жүзеге асыру тәсілдерін және құқықтық нормаларды жүзеге асыруға бағытталған мемлекеттік-құқықтық шараларды орнықтыратын ерекше заңды режимі болады. 

Құқық институты – бұл қоғамдық қатынастардың белгілі бір түрін (тобын) реттейтін заң нормаларының жиынтығы. Құқық институты – заң нормаларының құқық саласына қарағанда аз жиынтығы. Әрбір құқық саласында бірқатар институттар болады. Мысалы, еңбек құқығында – еңбек тәртібі институты, жалақы институты, азаматтық құқықта – ескерту мерзімі институты, өкілдік институты және т.б. Белгілі бір нормалар жиынтығының нақты бір құқықтық институты қалыптастыруының заңды негізі болып үш белгі табылады: 1) құқықтық нормалардың заңды теңдігі; 2) қоғамдық қатынастарды реттеудің толықтығы; 3) құқықтық институтты құраушы нормалардың заңдар мен басқа да нормативтік-құқықтық актілердің тарауларында, бөлімдерінде және басқа да құрылымдық бірліктерінде жинақталуы.

Құқық жүйесі мен заңнама жүйесі. Заңнамада құқықтағы сияқты, оның ішкі құрылым болып табылатын өз жүйесі бар. Алайда, бұл түсініктерді келесі негіздер бойынша ажыратқан жөн:

1) егер құқық жүесінің алғашқы элементі болып норма табылса, заңнама жүйесінің алғашқы элементі болып нормативтік акт табылады;

2) егер құқық жүйесі мазмұн түрінде көрініс тапса, заңнама жүйесі нысан түрінде көрініс табады;

3) егер құқық жүйесі негізгі, алғашқы сипатты иеленсе, заңнама жүйесі туынды сипатқа ие, себебі, алғашқысы екіншісі үшін негіз болып табылады. 

4) егер құқық жүйесі негізгі, алғашқы сипатты иеленсе, заңнама жүйесі туынды сипатқа ие, себебі, алғашқысы екіншісі үшін негіз болып табылады;

5) құқық жүйесі мен заңнама жүйесі көлемі бойынша ажыратылады: заңнама, бір жағынан, нормативтіліктің барлық түрлерін қамтымайды, себебі, құқық заңнамамен қатар әдет нормаларынан, нормативтік шарттардан және заңды прецеденттерден де көрініс табады; екінші жағынан, нормалардың атауларынан басқа да элементтерді қамтиды – преамбулалар, тараулардың, бөлімдердің, баптардың атаулары және т.б.

Өзін - өзі тексеру сұрақтары:

1 Құқық жүйесi қандай элементтерден тұрады?

2 Құқық институты деген не?

3 Құқық саласы деген не?

4 Қандай құқық салаларын бiлесiң?

5 Материалдық құқық салаларына не жатады?

6 Процессуалдық құқық салаларына не жатады?

9 Заңнама жүйесi мен құқық жүйесiнiң арақатынасы қандай?
16 тақырып.  Заңнаманы жүйелеу
Мақсаты: Студенттерде заңнама жүйесі туралы, олардың арақатынасы туралы  біртұтас түсінік қалыптастыру.

Жоспары:

1 Заңнаманы жүйелеу ұғымы.

2 Кодификация. 

3 Инкорпорация. 

4 Консолидация.
Тақырып бойынша әдістемелік нұсқаулар

Жүйелеу – бұл нормативтік актілерді реттеу, оларды белгілі бір жүйеге келтіру. Ол заңнаманы қолдану ыңғайлығын арттыру үшін, көпшілікке түсінікті болуын қамтамасыз ету үшін қажет.

«Заңнаманы жүйелеу» ұғымының бірнеше мағынасы бар. Бір жағынан, бұл ұғым заңдарды ретке келтіру, оны бірыңғай ішкі үйлесімді жүйеге түсіру дегенді білдіреді. Нормативтік құқықтық актілерді жүйелеу құқықтық реттеуді одан әрі дамыту және жетілдіру, қоғамдық өмірдің қозғалысын, өзекті қажеттіліктерін оңтайлы да тиімді бейнелеу үшін керек. Нормативтік құқықтық актілерді іздеуден оңайлығына, олармен халықтың қалың бұқарасының, қоғамдағы белсенділердің таныс болуына қол жеткізуде, жұртшылықтың құқықтық санасын өрістетуде, азаматтардың өз заңды құқықтарын пайдалануын және заңдық міндеттерін тиісінше орындауын, мемлекеттік аппараттың қызметін ойдағыдай қамтамасыз етуде, сондай-ақ нормативтік құқықтық актілерді есепке алу үшін жүйелеудің маңызы зор.

Жүйелеудің түрлері:

1. Кодификация – бұл нормативтік актілердің мазмұндарын өзгертудің нәтижесінде олардың біртұтас актіге біріктіру арқылы жүйелеу нысаны. 
2. Инкорпорация – бұл нормативтік актілердің мазмұнын өзгертпестен бір жинаққа біріктіру арқылы жүйелеу нысаны. 

3. Консолидация – бұл нормативтік актілердің мазмұнын өзгертпестен бір жинаққа біріктіру арқылы жүйелеу нысаны. Инкорпорациядан айырмашылығы – мұндай жинақта әрбір акт өзінің дербес мәнін жоғалтады.
Кодификация өзінің кең ұғымында заңдарды жетілдірудің және тәртіпке келтірудің үлгілі әрі мейлінше тиімді нысанын білдіреді. Ол қоғамдық қатынастардың айтарлықтай ауқымды саласын реттеуші және әдетте құқықтың белгілі бір саласын, қосалқы саласын, жеке құқық тұтқасын құрайтын қолданыстағы барлық нормативті материалды терең де жан-жақты талдау және қайта қарау негізінде жүзеге асырылатыны белгілі. Жүргізілген талдау нәтижесіне сүйене отырып, заң шығарушы ғылыми өлшемдердің негізінде қоғамдық қатынастарды құқықтық реттеу қажеттілігіне қарай болашақ кодификацияланатын актінің тақырыбын айқындайды, уақыт тезінен өтіп, өзінің мәнін сақтап қалған қолданыстағы нормативтік нұсқауларды таңдап алады, сөйтіп оларды кодификациялаушы актінің жобасына енгізеді, ескірген нормативтік  ережелер мен әлдебір түзетулерді қажет ететін ережелерді анықтайды, қоғамдық өмірдің дамуындағы ағымдарды бейнелейтін жаңа нұсқауларды әзірлейді. 

Нормативтік құқықтық актілерді инкорпорациялау түрінде жүйелеу, алдында айтқанымыздай, қолданылып жүрген актілердің түрлі жинақтарын, жиынтықтарын әзірлеу мен басып шығаруды білдіреді. Инкорпорацияның мақсаты- субъектілердің қалың бұқарасын (азаматтарды, заңды тұлғаларды, кәсіпорындарды, мекемелер мен ұйымдарды) олар үшін оңтайлы тәсілдер арқылы заңдардың және өзге де нормативтік құқықтық актілердің мәтіндерімен қамтамасыз ету. Әдебиетте кездесетін инкорпорация ұғымын қорыта келе оның мынадай аса маңызды белгілерін тұжырымдауға болады: 1) жүйелеу түрлерінің бірі ретінде инкорпорацияның белгісі – нормативтік актілерді тәртіпке келтіру болып табылады; 2) инкорпорация дегеніміз – нормативтік актілердің әлде бір жүйе бойынша заң шығарушының жариялаған мәліметтері; 3) мұндай актілердің мазмұнындағы өзгерістердің көрсетілмеуі; 4) актілерге сыртқы редакциялық-техникалық өңдеу жүргізу: барлық соңғы ресми өзгерістердің енгізу, лауазымды адамдардың қойған қолын алып тастау, күші жойылған деп танылған нормативтік емес, уақытша бөліктерді алып тастау және т.б. Заңдарды инкорпорациялаудың ең қарапайым мысалы – қолданылып жүрген акті мәтініне барлық кейінгі ресми өзгерістерін енгізіп, оны жаңа өзгертілген нұсқасында жариялау болып табылады. Инкорпорация дегеніміз – нормативтік актілердің белгілі бір жүйе бойынша заң шығарушының баспа бетінде жарияланған мәліметтері.

Нормативтік актілердің көптігі оларды бір ірілендірілген актіге біріктіру арқылы еңсеріледі. Жүйелеудің мұндай тәсілі консолидация деп аталады. Жаңа іріленген акт оған енген нормативтік актілерді ауыстырады, өйткені құқық шығарушы орган оны жаңадан қабылдап отыр және өзінің ресми деректері: атауы, қабылданған күні, нөмірі, әрі лауазымды адамның қолы бар. Бұлайша айтқанда, консолидация мемлекеттік органдардың құқық шығару қызметінің бір түрін білдіреді. Оның басты ерекшелігі - консолидация кезінде қоғамдық қатынастарды құқықтық реттеудің мазмұны өзгермейді. Бұрын қабылданған актілердің нормативтік нұсқаулары жаңа актіге өзгеріссіз біріктіріледі. Олар ең әрі кеткенде редакциялық жөндеуге түседі: қарама-қайшылықтары, қайталаулар, үздік-создықтығы жойылады, мазмұны ұқсас нормативтік нұсқаулар және т.б. бір  тармаққа жинақталады.

Өзін - өзі тексеру сұрақтары:

1 Нормативтік құқықтық актілерді жүйелеу деген не?

2 Кодификация деген не?
3 Консолидация деген не?
4 Инкорпорация деген не?

17 тақырып. Құқықшығармашылық
Мақсаты: Студенттерде құқықшығармашылық қызмет туралы білім қалыптастыружәне оның шығарылу жолын ажырата білуге үйрету.

Жоспары:

1 Құқықшығармашылық ұғымы және принциптерi. 

2 Құқықшығармашылық қызметтiң түрлерi және субъектiлерi.

3 Заңшығармашылық процесс ұғымы және сатылары. 

4 Заңдық техника.
Тақырып бойынша әдістемелік нұсқаулар

Құқықшығармашылық – бұл құзіретті органдардың заң нормаларын қабылдауға, өзгертуге және жоюға байланысты арнайы қызметі. Құқықшығармашылық мыналармен сипатталады:- ол белсенді, мемлекеттік, шығармашылық қызметті білдіреді;- оның негізгі өнімі – нормативтік актілерден көрініс тапқан заң нормалары;- бұл қоғамды басқарудың маңызды құралы; мұнда оның даму бағдарламасы қалыптасады, маңызды жүріс-тұрыс ережелері қабылданады;- құқықшығармашылықтың деңгейі мен мәдениеті, қабылданған нормативтік актілердің сапасы – бұл қоғамның өркениеттілігі мен демократиялылығының көрсеткіші. 

Субъектілерінің түріне қарай құқықшығармашылық келесі түрлерге бөлінеді: 1) халықтың мемлекеттік және қоғамдық өмірдің маңызды мәселелері бойынша жалпыхалықтық дауыс беруін – референдум жүргізу кезіндегі тікелей құқықшығармашылығы; 2) өкілетті мемлекеттік органдардың тікелей құқықорнықтырушы қызметі; 3) әдет түрінде қалыптасқан немесе мемлекеттік емес ұйымдар қабылданған нормаларды мемлекеттің санкциялауы.

Құқықшығармашылыққа мынадай қағидалары тән: 

1) ғылыми – нормативтік актілерді дайындау процессінде әлеуметтік-экономикалық, саяси және басқа да жағдайларды, қоғамның дамуының объективтік қажеттіктерін және т.б. зерттеудің маңызы зор; 

2) кәсіби – мұндай қызметпен құзіретті тұлғалар – заңгерлер, экономистер және т.б. айналысуы қажет;

3) заңдылық – бұл қызмет Конституцияның және басқа да заңдардың негізінде жүзеге асырылуы тиіс;

4) демократиялық – азаматтардың бұл процеске қатысу дәрежесін, қоғамдағы процедуралық нормалар мен институттардың даму деңгейін сипаттайды;

5) жариялылық – құқықшығармашылық процестің көпшілік қауым үшін ашықтығын білдіреді. 

Құқықшығармашылық процесс бірнеше кезеңдер арқылы жүзеге асырылады: 1. Заң шығарушы ынтасы – құқықшығарушы органға нормативтік актіні шығару туралы ұсыныс немесе актінің дайын жобасы ұсынылады. 2. Заң жобасын талқылау – бұл кезең құжатты қажетті сапаға жеткізу, қарам-қайшылықтарды, олқылықтарды, түсініксіз мәселелерді және т.б. жою үшін қажет. 3. Заңды қабылдау. 4. Қабылданған актінің мазмұнын көпшілікке жеткізу, яғни заңды жариялау.

Өзін - өзі тексеру сұрақтары:

1 Құқықшығармашылық деген не?

2 Құқықшығармашылық қандай принциптерге негiзделедi?

3 Құқықшығармашылықтың қандай түрлерi бар?

4 Заңшығармашылық процесс қандай сатылардан тұрады?

5 Заңдық техниканың құқықшығармашылық үшiн қандай маңызы бар?

18 тақырып. Құқықтық қатынастар
Мақсаты: Студенттерде құқықтық қатынастардың мазмұны, субъектілері мен объектілері туралы біртұтас түсінік қалыптастыру.

Жоспары:

1 Құқықтық қатынастар ұғымы, белгiлерi  және түрлерi. 

2 Құқықтық қатынастардың мазмұны және құрылымы. 

3 Құқықтық қатынастардың субъектiлерi. 

4 Құқықтық қатынастардың объектiлерi. 

5 Заңдық фактiлер және олардың классификациясы.
Тақырып бойынша әдістемелік нұсқаулар

Құқықтық қатынас – бұл қатысушылары субъективтік құқықтар мен заңды міндеттерді иеленетін, құқық нормаларымен реттелген қоғамдық қатынас. Құқықтық қатынастың түрлері: 1) салалық белгісі бойынша құқықтық қатынастар конституциялық-құқықтық, әкімшілік-құқықтық, азаматтық-құқықтық және т.б. болып бөлінеді; 2) сипаты бойынша – материалдық (қаржылық, еңбек және т.б.) және іс жүргізушілік (қылмыстық іс жүргізушілік, азаматтық іс жүргізушілік және т.б.) құқықтық қатынастар; 3) құқықтық функциялар бойынша – реттеуші және қорғаушы құқықтық қатынастар; 4) қатысушыларының құрамына қарай – жай және күрделі құқықтық қатынастар; 5) субъектілерінің анықталу дәрежесіне қарай – абсолюттік және қатысты құқықтық қатынастар; 6) жалпы және нақты құқықтық қатынастар.

Алғышарттар – бұл құқықтық қатынастарды туындататын жағдайлар, факторлар. Құқықтық қатынастардың пайда болу алғышарттарының екі түрін бөліп қарастырады: 1. Материалдық (жалпы) алғышарттар; бұларға адамның құқықтық қатынастарға түсуіне әсер ететін өмірлік қажеттіліктері мен мүдделері жатады. 2. Заңды (арнайы) алғышарттар; бұларға құқық нормасы, құқықсубъектілік және шынайы өмір жағдайы ретіндегі заңды факт жатады.

Құқық нормасы – бұл жалпыға міндетті жүріс-тұрыс ережесі, ал құқықтық қатынас – құқық нормасының негізінде пайда болатын қоғамдық қатынас. Олардың арасындағы өзара байланыс мыналардан көрінеді:  а) құқық нормасы мен құқықтық қатынас құқықтық реттеу механизмінің элементтері болып табылады; ә) құқық нормасы – бұл құқықтық қатынастың пайда болуының негізі; б) құқық нормасы құқықтық қатынастар субъектілерінің шеңберін анықтайды; в) құқық нормасы өз гипотезасында белгілі бір құқықтық қатынастың пайда болу жағдайларын көздейді; г) құқық нормасы өз диспозициясында құқықтық қатынастар қатысушыларының субъективтік құқықтары мен заңды міндеттерін анықтайды. д) құқық нормасы өз санкциясында диспозицияны орындаудың мүмкін салдарын көрсетеді (жазалау немесе марапаттау); е) құқықтық норма мен құқықтық қатынас себеп пен салдар ретінде байланысқа түседі, яғни құқық қатынас – бұл құқық нормасының жүзеге асу нысаны.

Құқықтық қатынас элементтер құрамы бойынша күрделі құрылымға ие: құқықтық қатынастардың субъектісі; құқықтық қатынас объектісі; субъективтік құқық және заңды міндет. Құқықтық қатынастардың субъектілері – бұл құқықтық қатынастардың сәйкес субъективтік құқықтар мен міндеттерді иеленген қатысушылары. Құқық қатынас субъектісі – бұл өзінің құқық әрекет қабылеттігін пайдаланушы құқық субъектісі. Құқықтық қатынастар субъектілерінің келесі түрлері болады: 1. Жеке субъектілер (жеке тұлғалар); бұларға азаматтар, азаматтығы жоқ тұлғалар, қосазаматтығы бар тұлғалар, шетел тұлғалары жатады. 2. Ұжымдық субъектілер (заңды тұлғалар); бұларға жататындар: мемлекет (ол басқа мемлекеттермен халықаралық қатынастарға түскен жағдайда), мемлекеттік ұйымдар, мемлекеттік емес ұйымдар (фирмалар, кәсіпорындар және т.б.)

Құқыққабілеттілік – бұл тұлғаның құқықтар мен міндеттерді жүзеге асыру қабілеті. Әрекетқабілеттілік – бұл тұлғаның өз әрекеттері арқылы осы құқықтар мен міндеттерді жүзеге асыру қабілеті. Әрекетқабілеттіліктің келесі түрлері болады: толық – 18 жастан бастап, және жартылай – 14 пен 18 жас аралығында. Азаматтық құқықтағы құқыққабылеттілігі мен әрекетқабілеттілігін былай ажыратуға болады: а) мүліктік қатынастар олардың жасына, еркінің жағдайына қарамастан барлық азаматтар үішн қажет; ә) мүліктік құқықтық қатынастар саласында құқыққабілеттілігі бар, алайда әрекетке қабілетсіз тұлғаның орнына оның заңды өкілі қатыса алады. Құқықсубъективтілік – бұл тұлғаны құқық субъектісі ретінде сипаттайтын құқыққабілеттілік пен әрекетқабілеттілік.

Зандық фактілер - құқық нормаларымен байланысты құқықтық қатынастардың пайда болуы, өзгеруі не болмаса жойылуы жөніндегі айқын өмір жагдайлары. Заңдық фактілер, олардың жекелеген субъектілерінің еріктеріне байланысты екі топқа бөлінеді: оқиға және әрекет. Оқиға - адамның еркінен тәуелсіз өтетін заңдық фактілер (деректер) (туу не адамның өлімі, кәмелеттік жасқа толу). Әрекет - болуы адамдардың еркінің сапасына байланысты заңдық фактілер. Заңдылық жағынан көзқарас бойынша, барлық адамдардың қимылдары құқыққа сай және құқыққа сай емес (құқықбұзушылық) болып екіге бөлінеді. 
Өзін - өзі тексеру сұрақтары:

1 Қандай қатынастарды құқықтық қатынастар деймiз?

2 Құқықтық қатынастар қалай классификацияланады?

3 Құқықсубъектiлiк деген не? 

4 Құқыққабiлеттiлiк деген не?

5 Әрекетқабiлеттiлiк деген не?

6 Субъективтiк құқықтарға нелер жатады?

7 Құқықтық қатынастардың субъектiлерi деген кiмдер?

8 Құқықтық қатынастардың объектiлерiне нелер жатады?

9 Оқиға дегенiмiз не?

10 Әрекет дегенiмiз не?

19 тақырып. Құқық нормаларын жүзеге асыру
Мақсаты: Студенттерде құқық нормаларын жүзеге асыру және оның нысандары туралы біртұтас түсінік қалыптастыру.

Жоспары:

1 Құқық нормаларын жүзеге асыру ұғымы және формалары. 

2 Құқыққолдану құқықты жүзеге асырудың ерекше формасы ретiнде. 

3 Құқыққолдану процесiнiң сатылары. 

4 Құқыққолдану актiлерi. 

5 Құқықтағы олқылықтар және оларды жою жолдары. 

6 Құқық ұқсастығы/аналогиясы/ және заң ұқсастығы/аналогиясы/.
Тақырып бойынша әдістемелік нұсқаулар

Құқықты жүзеге асырудың түсінігі және нысандары. Құқықтық нормалар адамдардың санасы мен еркіне мақсатты түрде әсер ете отырып, оларды заңнамаға сәйкес жүріп-тұруға итермелеу үшін қажет. Қоғамдық қатынастардың қатысушыларының жүріс-тұрыстары арқылы кез-келген заңшығарушы қалайтын нәтижелерге жетуге болады. 

Субъектілерінің әрекеттерінің сипатына қарай құқықты жүзеге асырудың төрт нысанын бөліп қарастырады: 1) сақтау – қолданыстағы құқықпен тыйым салынған әрекеттерден бас тарту; 2) орындау – оң мазмұнды заңды міндеттерді орындауға байланысты белсенді әрекеттерді жүзеге асыру; 3) пайдалану – олар арқылы тұлғаның өз мүддесін қанағаттандыратын субъективтік құқықтарды жүзеге асыру; 4) қолдану – құзіретті органдардың нақты бір заңды істі шешуге байланысты биліктік қызметі, нәтижесінде сәйкес жеке акт қабылданады.

Құқықты қолдану – бұл құқықты жүзеге асырудың ерекше нысаны. Ол субъектілердің билік органдарының көмегінсіз өзқұқықтары мен мінджеттерін жүзеге асыра алмауы жағдайында қажет. Қолдану мына белгілермен сипатталады:- құқықты тек осыған өкілетті құзіретті органдар ғана қолданады;- биліктік сипатқа ие;- іс жүргізушілік нысанды жүзеге асырылады;- сәйкес жеке, биліктік (құқыққолданушы) актіні қолданумен байланысты;- үш кезеңнен құралады.

Заңды коллизициялар (қарама-қайшылықтар). Заңды қарам-қайшылықтар – бұл бір қағамдық қатынастарды реттеуші құқықтық актілер арасындағы қарама-қайшылықтар. 
Қарама-қайшылықтардың түрлері: 1) Конституция мен басқа барлық актілер арасындағы басымдылық Конституцияға беріледі; 2) заңдар мен заңға сәйкес актілер арасындағы заңдарға басымдылық беріледі; 3) бір органның актілері арасындағы уақыты бойынша кейін қабылданған актіге басымдылық беріледі; 4) әр түрлі органдар қабылдаған актілер арасындағы жоғары тұрған органның актісіне басымдылық беріледі. 

Құқықтық олқылықтар – бұл қолданыстағы заңнамада қажетті нормаларының толығымен немесе жартылай болмауы. Олқылықты жаңа құқық нормасын қабылдау арқылы құқық шығармашылық процесінің көмегімен жоюға болады. Заң ұқсастығы – бұл нақты бір заңды істі осыған ұқсас істі шешуге бағытталған құқықтық норманың негізінде шешу. Құқық ұқсастығы – бұл нақты заңды істі құқықтың жалпы қағидалары мен мәні негізінде шешу. Құқықты қолдану актісі – бұл нақты бір заңды істі шешу нәтижесінде құзыретті орган шығаратын, жеке биліктік ережеден құралған құқықтық акт. Оның мынадай ерекшеліктері болады:- құзыретті орган шығарады;- мемлекеттік - биліктік сипатқа ие;- нормативтік емес, жеке сипатқа ие;- заңмен аталған өзіне тән нысандарға ие.

Өзін - өзі тексеру сұрақтары:

1 Құқық қандай формаларда жүзеге асырылады?

2 Құќыќты саќтау деген не?
3 Құќыќты орындау деген не?
4 Құќыќты пайдалану деген не?
5 Құқықтағы олқылықтар дегеніміз не және оларды жою жолдары қандай?
20 тақырып. Құқық нормаларына түсінік беру
Мақсаты: Студенттерге құқық нормаларына түсінік беру ұғымы, оның субъектілері, тәсілдері туралы білім беру және бекіту.

Жоспары:

1 Құқық нормаларына түсiнiк беру ұғымы және қажеттiгi. 

2 Құқық нормаларына түсiнiк берудiң түрлерi. 

3 Құқық нормаларына түсiнiк берудiң тәсiлдерi. 

4 Құқық нормаларына түсiнiк беру актiлерi.
Тақырып бойынша әдістемелік нұсқаулар

Құқық нормаларын түсіндіру – бұл мемлекеттің, лауазымды тұлғалардың, қоғамдық ұйымдардың, жекелеген азаматтардың құқық нормаларының мазмұнын түсіндіруге, оларда көрініс тапқан билік басында тұрған әлеуметтік күштердің еркін ашуға бағытталған қызметі. Түсіндіру мақсаты – заңшығарушының не айтқысы келгенін емес, оның қалыптастырған ережесінің мәнін анықтау. Түсіндіру екі жақтан құралады: - норманың мәні мен оны түсіндіруді түсіну (өзі үшін); - норманың мазмұнын түсіндіру (өзгелер үшін). Түсіндіру тәсілдері – бұл құқықтық нормалардың мазмұнын анықтауға бағытталған тәсілдер мен бағыттардың жиынтығы. Түсіндіру тәсілдерінің мынадай түрлері бар: 1) грамматикалық – тіл құралдарының, грамматика ережелерінің және т.б. көмегімен түсіндіру; 2) логикалық – логика заңдарының және ережелерінің көмегімен түсіндіру;
3) жүйелік – заң нормасының басқа нормалармен жүйелік байланысын, нақты жүріс-тұрыстың құқық жүйесіндегі орны мен ролін талдау арқылы түсіндіру; 
4) тарихи-саяси – құқықтық норманы қабылдаудың мақсаттарын анықтаудың көмегімен талқылау; 
5) телеологиялық (мақсатты) – нормативтік актіні қабылдау мақсаттарын анықтаудың көмегімен талқылау; 
6) арнайы-заңды – заңнамада қолданылатын заң терминдерінің мазмұнын ашу арқылы түсіндіру. 

Субъектілеріне байланысты түсіндірудің мынадай түрлері болады:- ресми; мұндай түсіндіруді өкілетті субъектілер ғана береді, олар арнайы актіде көрініс табады және заңды салаларды туындатады.- бейресми; мұндай түсіндірудің заңды міндетті мәні болмайды және биліктік күші жоқ.

Көлемі бойынша түсіндірулердің үш түрін бөліп қарастырады: 1) дәлме-дәл түсіндіру – құқық нормасының шын мағынасы мен оның мәтіндік көрінісі сәйкес келген жағдайда мүмкін; 2) шектелген түсіндіру – құқық нормасының шын мәніндегі мағынасы оның мәтіндік көрінісінен тар болған жағдайда қолданылады; 3) кеңейтілген түсіндіру – құқық нормасының шын мәніндегі мағынасы оның мәтіндік көрінісінен кең болған жағдайда қолданылады. Құқықты түсіндіру актісі – бұл заң нормаларының мағынасы түсіндіруге бағытталған құқықтық акт. Құқықты түсіндіру актінің ерекшеліктері: - заң нормаларының мағынасын түсіндіруге бағытталған; - нормативтік емес, нақтылаушы ережелерден құралған; - дербес сипатқа ие емес және өзі түсіндіріп отырған нормалармен бірге әрекет етеді; - құқықтың қайнар көзі болып табылмайды.

Өзін - өзі тексеру сұрақтары:

1 Құқыққа түсiнiк беру не үшiн қажет?

2 Құқыққа түсiнiк берудiң қандай түрлерi бар?

3 Құқыққа түсiнiк берудiң қандай тәсiлдерi бар?

4 Құқыққа түсiнiк беру актiлерiне нелер жатады?

21 тақырып. Құқыққа сай мінез-құлық және құқықбұзушылық
Мақсаты: Студенттерге құқыққа сай мінез-құлық және құқықбұзушылық туралы білім беру.

Жоспары:

1 Құқыққа сай мiнез-құлық ұғымы және түрлерi. 

2 Құқықбұзушылық ұғымы және белгiлерi. 

3 Құқықбұзушылықтың заңдық құрамы. 

4 Құқықбұзушылықтың түрлерi. Қылмыстар және терiс қылықтар. 

5 Құқықбұзушылықтың себептерi. 

6 Құқықбұзушылықпен күрес жолдары.
Тақырып бойынша әдістемелік нұсқаулар

Құқықтық мінез-құлық – бұл субъектілердің құқық нормаларына және әлеуметтік маңызды мақсаттарға сай келетін жүріс-тұрысы. Құқықтық мінез-құлық келесі белгілермен сипатталады:- заңмен орнықтырылған шекте болады (формальдік аспект);- әлеуметтік пайдалы қоғамдық мақсаттар мен мүдделерге қайшы келмейді; бұлар оның объективтік жағын құрайды (мазмұнды аспект);- саналы сипатқа ие; бұл оның субъективтік жағын құрайды. Құқықтық мінез-құлық мына негіздер бойынша түрлерге бөлінеді: 1) әлеуметтік маңыздылығы дәрежесіне қарай: қажетті (мысалы, әскери борышты өтеу); қалаулы (мысалы, діни рәсімдерді орындау).2) себептеріне, яғни субъективтік жағына, байланысты: әлеуметтік белсенді; конформисттік; әдетті; маргиналды. Әлеуметтік белсенді жүріс-тұрыс келесі элементтерден құралады: а) қызметтің мемлекеттік ұйымдастырылған түрлеріндегі, құқықшығармашылық және құқықты жүзеге асыру салаларындағы белсенділік; ә) ерікті ұйымдардың қызметіндегі белсенділік; б) қоғамдық және қоғамдық-мемлекеттік құрылымдарды құрудағы және олардың қызметіндегі белсенділік; в) тұлғаның құқық саласындағы дербес белсенділігі. Конформисттік жүріс-тұрыс – бұл құқықтық ережелерге оларды терең, әрі жан-жақты түсінбестен, жоғары құқықтық белсенділіксіз бағынуымен сипатталатын әрекет.Әдетті жүріс-тұрыс – бұл құқық нормаларының орындалуы әдетке айналып кеткен жағдайда көрініс табады. Маргиналдық жүріс-тұрыс – бұл мемлекеттік мәжбүрлеудің, жазадан қорқудың нәтижесінен қорқудың нәтижесінде жүзеге асырылатын құқықтық мінез-құлық. 

Құқықбұзушылық – бұл қоғамның, мемлекеттің, тұлғаның мүдделеріне нұқсан келтіруші, тұлғаның кінәлі, құқыққа қайшы, қоғамға қауіпті әрекет. Құқықбұзушылықтардың белгілері: әрекет немесе әрекетсіздік:- кінә;- құқыққа қайшылығы;- зияңды нәтиже;- әрекет пен заянды нәтиженің арасындағы себепті байланыс;- заңды жауапкершілік.

Әлеуметтік қауіптілігіне қарай барлық құқықбұзушылықтар қылмыстарға және теріс қылықтарға бөлінеді. Қылмыстар – бұл қоғамға ерекше қауіптілікпен ерекшелінетін, әлеуметтік маңызды мүдделерге нұқсан келтіретін қылмыстық құқықбұзушылықтар. Теріс қылықтар - әлеуметтік қауаптіліктің, қылмысқа қарағанда, аз дәрежесімен ерекшелінеді қоғамдық өмірдің әр түрі саласында жүзеге асырылуы мүмкін.

Құқықбұзушылықтың заңды құрамы – бұл құқықбұзушылықтың заңды жауапкершілікке тарту үшін қажетті және жеткілікті белгілердің жүйесі. Заңды құрамға мыналар жатады:1) Құқықбұзушылық субъектісі – бұл осы әрекетті немесе әрекетсіздікті жасаған құқыққабілетті жеке тұлға немесе әлеуметтік ұйым. 2) Құқықбұзушылық объектісі –бұл осы құқықбұзушылықты неге бағытталғанын көрсетеді. Объектінің түрлік және тектік түрлерін бөліп қарастырады. 3) Құқықбұзушылықтың субъективтік жағы – бұл тұлғаның өз әрекетіне және оның салдарына деген субъективтік қатынасын сипаттайтын белгілер жиынтығы. 4) Құқықбұзушылықтың объективтік жағы – бұл осы құқықбұзушылық сипаттайтын сыртқы белгілердің жиынтығы. 
Өзін - өзі тексеру сұрақтары:

1 Құқыққа сай мiнез-құлық дегенiмiз не?

2 Құқыққа сай мiнез-құлықтың қандай түрлерi бар?

3 Құқықбұзушылықтың себептерi қандай?

4 Құқықбұзушылықтың белгiлерi қандай?

5 Құқықбұзушылықтың заңдық құрамы қандай элементтерден тұрады?

6 Қылмыс дегенiмiз не?

7 Терiс қылық дегенiмiз не?

22 тақырып. Заңдық жауапкершілік
Мақсаты: Студенттерге заңдық жауапкершілік, оның маңызы туралы білім беру және бекіту.

Жоспары:

1 Заңдық жауапкершiлiк ұғымы, мақсаты және функциялары. 

2 Заңдық жауапкершiлiктiң негiздерi. 

3 Заңдық жауапкершiлiктiң түрлерi.
Тақырып бойынша әдістемелік нұсқаулар

Заңды жауапкершілік – бұл құқықбұзушылық жасаған тұлғаларға заңнамамен көзделген мемлекеттік мәжбүрлеу шараларының белгілі бір іс жүргізушілік тәртіпте қолдану. Заңдық жауапкершіліктің маңызды белгісі мемлекетпен белгіленеді және құзыреті бар мемлекет органдарымен қолданылады. Құқықбұзушыға зандық жауапкершілік, оған құқық нормаларының жазасымен, онда көрсетілген тағы басқа жауапкершілік шараларын қолдану. Заңдық жауапкершілік- өте қиын әлеуметтік-құқықтық құбылыс. Оған аз дегенде екі жақ кіреді - мемлекет және құқық бұзушылар. Олардың арасында құқық қорғау байланыстылығы пайда болады, онда мемлекет өзінің құзыретті органдарының алдында, өкілетп жақ есебінде көрінеді, ал құқық бұзушы міндетті ретінде болады. Мұнда өкілетті және міндетті жақтар заң негізінде әрекет жасайды және заңды жауапкершілік құқық негізінде іске асырылады, құқық нормаларының нақты жазалау шаралары, сол құқық бұзушылыққа арналған.

Заңдық жауапкершілік - мемлекеттің және қоғамның жасалған құқық бұзушылыққа көңіл аударуы, мемлекеттік мәжбүрлеу, кінәлілердің міндетті түрде жеке басымен не мүліктік сипаттағы жазалануының қажеттігін көрсетеді. Заңдық жауапкершілік, бұзылған құқықты орнына келтіру, құқық бұзушыны өзінің құқықтық міндетін орындауға мәжбүрлеу, сонымен қатар, оны және басқа адамдарды құқыққа қарсы әрекет жасамауға сақтандыру. 
Заңдық жауапкершіліктің негізіне, құқық бұзу жатады. Егер субъектінің тәртібі құқык бұзу белгісіне ілінбесе, ол зандық жауапкершілікке тартылмайды. а) ол мемлекеттің, кінәлі қылмысқа қарсы істелген әрекеттерге жауабы (реакциясы); б) құқық нормаларымен көрсетілген, мемлекеттік мәжбүрлеудің бір түріне жатады; в) кұқықбұзушының жекелеген не мүліктік мұқтаждыққа ұшырауынан құрылады; г) құқық нормаларыньщ жазалау шараларын, құқық бұзушыға қолдану нәтижесінде болады.
Зандық жауапкершіліктің түрлері құқықтың бұзылу түрлеріне сай келеді, себебі тек солар ғана, зандық жауапкершіліктің негізі болып табылады. Заңдық жауапкершілік жасалған құқық бұзушылықтың сипатына қарай тәртіптік, әкімшілік, материалдық, азаматтық және қылмыстық жауапкершілікке бөлінеді. Әрбір заңдық жауапкершіліктің өздеріне тән арнайы жазалау деңгейлері және оларды қолданудың ерекше тәртіптері бар.
Тәртіптік жауапкершілік кінәлі адамға, тәртіптік жаза басқа-рушысының билігімен беріледі. Негізгі тәртіптік шараға - сөгіс беру, ескерту жасау, жұмыстан босату, әскери бөлім жағдайында кезектен тыс қызмет жасату, әскери атағының дәрежесін азайту не лауазымдығынан айыру жатады.
Әкімшілік жауапкершілік - атқарушы билік органдарымен әкімшілік ықпалды кінәлі адамдарға жасау (мысалы, ескерту, айып салу, әкімшілік тұтқынға алу).
Белгілі адам өзінің қызметіндегі міндетін атқару процесіңде жіберген құқықты бүзу әрекетінің нәтижесінде тигізген мүліктік зиянды өтеу, материалдық жауапкершіліктің негізін құрайды. Азаматтық-құқықтық жауапкершілік - мүліктік және мүліктік емес азаматтардың құқығын бүзуға байланысты шығады. Оның болуының нәтижесінде, азаматтық құқықтың санкциясында көрсетілген нысандағы зиянды төлеу қажет.
Ең қатаң мемлекеттік ықпал, қылмыстық жауапкершілікпен сипатталады, ол соттық тәртіппен қылмыс жасаған, кінәлі адамға қолданылады.
Өзін - өзі тексеру сұрақтары:

1 Заңдық жауапкершiлiк дегенiмiз не?

2 Заңдық жауапкершiлiк қандай мақсаттарды көздейдi?

3 Заңдық жауапкершiлiк қандай функциялар атқарады?

4 Заңдық жауапкершiлiкке тарту үшiн қандай негiздер керек?

5 Заңдық жауапкершiлiктiң қандай түрлерi бар?

23 тақырып. Құқықтық сана және құқықтық мәдениет
Мақсаты: Студенттерде құқыққа, құқықтар мен бостандықтарға деген құрметті, сондай-ақ құқықтық мәдениетті қалыптастыру.

Жоспары:

1 Құқықтық сана ұғымы, құрылымы және түрлерi. 

2 Құқықтық мәдениет ұғымы және құрылымы.
Тақырып бойынша әдістемелік нұсқаулар

Құқықтық сана – бұл адамдардың құқыққа деген қатынасын көрсететін түсініктер мен сезімдердің, көзқарастар мен эмоциялардың, бағалаулардың жиынтығы түріндегі қоғамдық сананың ерекше нысаны. Құқықтық сананың құрылымы екі элементтен құрылады: құқықтық психология және құқықтық идеология. Құқықтық психология – бұл ең алдымен, құқыққа қатысты сезімдердің, көңіл-күйдің, эмоциялардың, көзқарастардың, армандардың жиынтығы. Құқықтық психология арқылы мыналар жүзеге асырылады: а) құқықтық мәдениетке тән әдет-ғұрыптар мен салт-дәстүрлер, тұлғаның мәдениетіне, күнделікті өміріне, әдетіне еніп кеткен барлық элементтер; ә) тұлғаның өзін-өзі бағалауы, яғни өз жүріс-тұрысын құқық нормаларына сәйкестігі тұрғысынан сындарлы түрде бағалай білу қабілеті. Құқықтық идеология – бұл адамдардың құқыққа қатынасын білдіретін құқықтық көзқарастардың, түсініктердің, қағидалардың, сенімдердің, талаптардың жүйеленген ғылыми көрінісі. Құқықтық идеология – құқықтық сананың құрылымдағы басты элемент. 

Құқықтық сана мына негіздер бойынша түрлерге бөлінеді: 1) мазмұны бойынша: - қарапайым құқықтық сана – бұл тұлғалардың құқыққа қатысты жалпы көзқарастары, өмірлік тәжірибесінің әсерімен туындайтын көңіл-күйлері; - кәсіби құқықтық сана – бұл заңгерлердің заңды тәжірибесінің негізінде қалыптасатын сезімдері, сенімдері, көзқарастары, дәстүрлері; - ғылыми құқықтық сана – бұл құқықты теориялық игеруді көрсететін идеялар, түсініктер, концепциялар; 2) субъектілері бойынша: - жеке құқықтық сана;- топтық құқықтық сана;- қоғамдық құқықтық сана.

Құқықтық мәдениет құқықтық санамен тығыз байланысты, бірақ одан әлдеқайда кең. Құқықтық мәдениет мыналарды білдіреді: 1) құқықтық шығындықты сезімдік қабылдаудың және құқықтық ойланудың белгілі бір деңгейі; 2) халықтың заңдарды білуінің тиісті дәрежесі; 3) құқық нормаларды, олардың үстемдігін түсінудің жоғары деңгейі; 4) құқықшығармашылық және құқықты жүзеге асыру процесстерінің сапалық жағдайы; 5) құқықтық қызметінің ерекше тәсілдері; 6) құқық қызметінің адамдар жасаған рухани және материалды игіліктер түріндегі нәтижелері.

Тұлғаның құқықтық мәдениеті – бұл құқықты білу және түсіну, соған сәйкес әрекет ету. Тұлғаның құқықтық мәдениетінің құрылымына мына элементтер кіреді: 1) психологиялық элемент – құқықтық психология; 2) идеологиялық элемент – құқықтық идеология; 3) жүріс-тұрыстық элемент – заңды мәні бар жүріс-тұрыс. Қоғамның құқықтық мәдениеті – бұл қоғамның құқықтық санасының және құқық белсенділігінің деңгейі, заң нормалар мен заң қызметінің дамуының дәрежесі. 
Өзін - өзі тексеру сұрақтары:

1 Құқықтық сана деген не?

2 Құқықтық сана қандай элементтерден тұрады?

3 Құқықтық сана деңгейiне қандай факторлар әсер етедi? 

4 Құқықтық мәдениет деген не?

5 Құқықтық мәдениеттiң қалыптасуына қандай факторлар ықпал етедi?

6 Құқықтық мәдениеттiң құрылымын қандай элементтер құрайды?

7 Құқықтық нигилизм деген не және оның себептері не?
8 Құқықтық нигилизммен күрес жолдары қандай?

24 тақырып. Заңдылық және құқықтық тәртіп
Мақсаты: Студенттерде болашақ мамандықтары бойынша қызмет ету барысында қажет болатын заңдылық принциптерін, сондай-ақ мемлекеттік-құқықтық ойлау сияқты қабілеттерін дамыту.

Жоспары:

1 Заңдылық ұғымы және мазмұны. 

2 Заңдылықтың принциптерi және кепiлдiктерi. 

3 Құқықтық тәртiп ұғымы және оның қоғамдық тәртiп ұғымымен арақатынасы.
Тақырып бойынша әдістемелік нұсқаулар

Заңдылық – бұл қоғамдық қатынастардың барлық қатысушыларының құқық нормаларын қатаң түрде сақтауы. Заңдылық үшін екі жақ тән: а) мазмұнды жағы – бұл құқықтық, әділ, ғылыми негізделген заңдардың болуы; ә) формальді жағы – бұл оларды орындау, себебі, орындаусыз ең кемшіліксіз заңдардың болуының өзі де жеткіліксіз. Заңдылық қағидалары – бұл заңдылықтың мазмұнын ашатын негізгі идеялар, бастамалар. Оларға мыналар жатады: 1) Заңдылық және құқықтық тәртіп – барлық нормативтік және жеке құқықтық актілердің заңға бағыныштылығын білдіреді; 2) заңдылықтың тұтастығы – нормативтік аткілерді түсіну мен қолдану елдің бүкіл аумағында бірдей болуы тиіс дегенді білдіреді; 3) заңдылықтың мақсатқа сәйкестігі – құқықшығармашылық және құқықты жүзеге асыру қызметінің дұрыс түрлерін қатаң түрде заңдардың шегінде таңдау қажеттігін, заңдылық пен мақсатқа сәйкестікті қарама-қарсы қоюды болдырмады білдіреді; 4) заңдылықтың шынайылығы – құқықтық ережелердің барлық қызмет түрлерінде іс жүзінде орындалуына жетуді және оларды кез-келген түрде бұзу міндетті түрде жауапкершілікті көздейтінін білдіреді.

Заңдылықтың кепілденуі - бұл заңдар мен заңға сәйкес актілердің орындалуын, азаматтардың құқықтарының, қоғам мен мемлекеттің мүдделерінің ешбір кедергісіз жүзеге асырылуын қамтамасыз ететін құралдар мен жағдайлар. Заңды кепілденуінің келесі түрлерін бөліп қарастырады: 1) әлеуметтік-экономикалық – бұл қоғамның экономикалық дамуының дәрежесі, оның жағдайының деңгейі, меншік нысандарының алуан түрлілігі, экономикалық бостандық және т.б. 2) саяси – бұл конституциялық құрылымның саяси жүйесінің демократиялылығының дәрежесі, саяси плюрализм, көппартиялылық, биліктің тармақтарға бөлінуі және т.б.; 3) ұйымдастырушылық – бұл заңдар мен заңға сәйкес актілердің орындалуын бақылайтын арнайы органдардың қызметі; 4) қоғамдық – бұл заңнаманы бұзумен күресу мақсатында қолданылатын алдын-алу және басқа да шараларының мемлекетте қалыптасқан кешені; 5) идеологиялық – бұл құқықтық сананың дамуының, азаматтар арасында заң білімдерінің таралуының, заң талаптарын орындаудың дәрежесі, қоғамдағы адамгершілік тәрбиелеудің деңгейі; 6) арнайы-заңды – бұл құқықтық талаптарды бұзудың алдын алу, болдырмау және қудалау мақсатында қолданыстағы заңнамада бектілген тәсілдер мен құралдар.

Құқықтық тәртіп – бұл субъектілердің құқықтық мінез-құлығымен сипатталатын қоғамдық қатынастар жүйесі; бұл әлеуметтік қатынастардың реттелу жағдайы, заңдылықтың шынайы қоғамдық қатынастарға айналуының нәтижесі. Құқықтық тәртіптің ерекшеліктері: а) ол құқық нормаларында жоспарланған; ә) осы нормаларды жүзеге асырудың нәтижесінде туындайды; б) мемлекетпен қамтамасыз етіледі; в) қоғамдық қатынастардың ұйымдастырылуына жағдай жасайды; г) заңдылықтың нәтижесі болып табылады. Заңдылық пен құқықтық тәртіптің арақатынасы мыналардан көрінеді: 1) құқықтық тәртіп құқықтық тәртіптің мақсаты болып табылады; құқықтық тәртіпке жету үшін заңдар мен басқа да нормативтік-құқықтық актілер қабылданады, заңнаманы жетілдіру жүзеге асырылады, заңдылықты нығайтуға байланысты шаралар қолданылады; 2) құқықтық реттеуді жетілдіру мен заңдылықты қамтамасыз етуден басқа тәсілдермен құқықтық тәртіпке жету мүмкін емес; 3) заңдылықты нығайту құқықтық тіртіпті нығайтуға алып келеді; 4) құқықтық тәртіптің нақты мазмұны заңдылықтың мазмұнына байланысты болады.

Өзін - өзі тексеру сұрақтары:

1 Заңдылық дегенiмiз не?

2 Заңдылық қандай принциптерге негiзделедi?

3 Заңдылықты қамтамасыз етудiң қандай кепiлдiктерi бар?

4 Қоғамдық тәртiп деген не?

5 Құқықтық тәртiп деген не?

25 тақырып. Құқық және жеке тұлға
Мақсаты: Студенттерге адам және азаматтың құқықтары мен бостандықтары және оларды сақтау кепілдіктері туралы білім беру және бекіту.

Жоспары:

1 Жеке тұлғаның құқықтық мәртебесi ұғымы және құрылымы. 

2 Адам және азаматтың құқықтары мен бостандықтарының классификациясы. 

3 Жеке тұлғаның мiндеттерi және жаупкершiлiктерi.
Тақырып бойынша әдістемелік нұсқаулар

Тұлғаның құқықтық мәртебесі – бұл субъектінің қоғамда заңды түрде бекітілген жағдайы. Құқықтық мәртебе тұлғаның іс жүзіндегі (әлеуметтік) мәртебесін, оның қоғамдағы нақты жағдайын бекітеді. Құқықтық мәртебе дегеніміз субъектілердің құқықтары мен міндеттерінің, сонымен қатар, мемлекеттік органдар мен лауазымды тұлғалардың өз әлеуметтік рольдерін орындауға бағытталған өкілеттіліктерінің конституция мен заңнамада танылған жиынтығы. Құқықтық мәртебенің құрылымы төмендегідей элементтерден құралған:- құқықтар мен міндеттер;- заңды мүдделер;- құқықсубъектілік;- азаматтық;- заңды жауапкершілік;- құқықтық қағидалар. Жеке тұлғаның міндеттері және жауапкершіліктері. Егер ҚР-сы Конституциясының мәтінін мұқият қарайтын болсақ, онда 34—38-баптарда айтылған міндеттерді бірден аңғаруға болады. Олардың ішінде мыналарға тоқталғанды жөн.1. Біздің әрқайсымыздың ең маңызды міндетіміз — бұл Қазақстан Республикасының Конституциясы мен заңдарын сақтау (34-бап). 2. Басқа адамдардың құқықтарын, бостандықтарын, ар-намысы мен қадір-қасиетін құрметтеудің маңызы бұдан да кем емес. Конституцияның 27-бабында ата-аналар мен балалардың өзара міндеттері баянды етілген. 3. Қазақстанның әрбір азаматының қасиетті борышы және міндеті республиканы қорғау болып табылады (36-бап). Қорғау және қызмет ету бұл мағынасы бірдей мәселе емес. Отанды қорғау дегеніміз — әскери міндетгі атқарған кезде азаматтың өз кеудесін оққа тосуы деген сөз 4. Келесі міндет — салықтарды, алымдарды және өзге де міндетті төлемдерді төлеу (35-бап). 5. Қазақстан азаматтарының тарихи және мәдени мұралардың сақталуына қамқорлық жасауға, тарих пен мәдениет ескерткіштерін қорғауға міндеттілігі де еліміздің Ата Заңынан өз орнын тапқан (37-бап). 
Өзін - өзі тексеру сұрақтары:

1 «Тұлғаның құқықтық мәртебесi», «субъективтi және объективтi құқықтар», «конституциялық мiндет» заңдық ұғымдарының мазмұны қандай?

2 Жеке құқықтар мен бостандықтарға не жатады?

3 Әлеуметтiк-экономикалық құқықтар мен бостандықтарға не жатады?
4 Саяси құқықтар мен бостандықтарға не жатады?

5 Негiзгi құқықтар мен бостандықтардың кепiлдiктерi дегенiмiз не және олардың қамтамасыз етiлуi қандай факторлармен байланысты?
6 Қандай жағдайда және қандай негiздер бойынша адам және азаматтың құқықтары мен бостандықтарын шектеуге жол берiледi?

2 Бөлім. Өз білімін тексеруге арналған тапсырмалар
Әр түрлі нысандағы тест сұрақтары
Жеке таңдау түрі бойынша тест сұрақтары
1. Мемлекет және құқық теориясы заң ғылымдарының қай түрiне жатады

A.  Тарихи теориялық ғылым

B.  Сала аралық ғылым

C.  Шетелдердiң құқығын зерттейтiн ғылым

D.  Салалық ғылым

E.  Қолданбалы ғылым

2.  Қандай теория «Адамның құқықтары мен бостандықтарын мемлекет сыйға тартпайды, ол тумысынан тиiстi» деп түсiндiредi

A.  Табиғи құқықтық

B.  Психологиялық

C.  Нормативистiк

D.  Социологиялық

E.  Идеологиялық

3.  Азаматтардың әрекет қабiлеттiлiгi қандай жағдайларда шектелуi мүмкiн

A.  Созылмалы алкоголик немесе нашақор деп танылған кезден 
B.  Еңбек демалысы кезiнде

C.  Белгiлi жасқа жеткен кезде

D.  Кез-келген кезде

E.  Ешқандай жағдайда

4.  Мемлекет және құқық теориясы пәнін не құрайды?
A.  мемлекет пен құқықтың дамуының және негізгі қызметінің ,пайда
блуының зандылығы

B.  қоғамның әлеуметтік-экономикалык және саяси дамуының процесі
C.  азаматтық қоғамның даму сатысы
D.  мемлекеттің басқару аумағындағы қызметі
E.  қоғамдық қатынастардың нормативті реттелуі

5.  Ішкі функцияның қайсысы конституциялық құрылымды сақтау мен
нығайтуға бағытталған ?
A.  қорғаушы функциясы
B.  экологиялық функциясы
C.  идеологиялық функциясы
D.  әлеуметтік функциясы
E.  экономикалық функциясы

6. Барлық мемлекеттік органдарды неше топқа бөлуге болады?
A. үш

B. екі
C. төрт
D. бес
E. алты

7. Монархтың билігі шынайы емес, номиналды болатын қандай басқару
нысаны?
A. конституциялық монархия
B. парламенттік республика
C. президенттік республика
D. унитарлық мемлекет
E. абсолютті монархия

8.  Қай теорияның тұжырымында мемлекет отбасынан шығады?
A.  Патерналистік теорияда
B.  Теологиялық теорияда
C.  Келісім теориясында
D.  Органикалық теорияда
E.  Озбырлық теориясында

9.  Белгілі бір мақсаттар үшін құрылған мемлекеттер одағы қалай аталады?
A.  конфедерация
B.  унитарлык мемлекет

C.  тотаритарлық мемлекет
D. Федеративтік мемлекет

E.  тәуелсіз мемлекет
10.  Бүкіл билік бір органның немесе бір лауазымды тұлғаның қолында болумен және баска жоғары мемлекеттік органдардың ролін төмендете отырумен ерекшеленетін қандай режим?
A.  авторитарлық мемлекеттік -саяси режим
B.  тотаритарлық мемлекеттік-саяси режим
C.  демократиялық мемлекеттік -саяси режим

D.  аралас мемлекеттік-саяси режим
E.  дұрыс жауабы берілмеген

11. Құқықтық мемлекетке тән принципті көрсет?
A.  билікті бөлу принципі
B.  жазадан құтылмайтындық принципі
C.  өзгелердің іске араласпау принципі
D.  міндеттердің тең болу принципі
E.  дұрыс жауабы берілмеген

12.  Табиғи құқық теориясының негізін қалаушы?
A.  Гегель

B. Моньтескье

C. Гроций

D. Кант
E. Маккиавели
13.  Қазақстан Републикасында заң шығарушы орган қалай аталады?
A.  парламент
B.  жергілікті-атқарушы орган
C.  үкімет

D.  президент
E.  сот

14.  Бүкіл халықтық дауыс беру түріндегі құқық шығармашылық ісі қалай аталады?
A.  референдум
B.  сайлау

C.  кодификация
D.  гипотеза
E.  үкім шығару

15.  Мыналардың қайсысы мемлекеттік құрылыс саласындағы және саяси-құқықтық жүйедегі мемлекеттік тәуелсіздігінің негізгі атрибутына жатпайды
A.  қатаң саяси-құқықтық жүйе
B.  өзінің мемлекттік нышындары
C.  меншікті құқықтық жүйе
D.  республиканың аумақтық үстемдігі
E. толық, шексіз егемендік

16.  Төмендегі көрсетілген елдердің қайсысында англо-саксондық  құқықтық  жүйе орын алған?

A.  АҚШ

B.  Австрия

C.  Жапония

D.  Ресей

E.  Чехия
17.  Әдет-ғұрып

A. Тарихи қалыптасқан, ұрпақтан-ұрпаққа беріліп, дәстүрге айналған мінез - құлық  ережесі

B.  Белгілі іс-әрекеттердің қайталануы

C.  Әлеуметтік қатынас

D. Адамның мінез-құлқы және ерік білдіру бостандығының шарасы

E. Нормативтік акт

18.  Мемлекеттің пайда болуы құдайдың еркімен болды деп түсіндіретін мемлекеттің пайда болуына қатысты теория

A.  Теологиялық

B.  Келісім

C.  Материалисттік

D.  Патриархалдық

E.  Ирригациялы

19.  Мемлекет пен құқықтың пайда болуын таптық теория бойынша түсіндіруді ұсынған ғалымдарды атаңыз

A.  Маркс, Энгельс, Ленин

B.  Макиавелли, Гамильтон

C.  Михайловский, Бакунин

D.  Аристотель, Фильмер

E.  Фома Аквиский, Маритн

20.  Феодалдық мемлекеттің басты қағидасын атаңыз

A.  Билік көлемінің жер мөлшеріне сәйкес келуі, вассалдық бағыну қағидасы

B.  Билік бөлінісі қағидасы

C.  Мемлекет органдарында барлық таптар мен топтардың өкілдердің болуы

D.  Азаматтардың теңдігі

E.  Халық билігі

21.  Диктаторлық режимнің белгісін бөліп көрсетініз

A.  Құқықтар мен бостандықтардың шектелуінің заңмен бекітілуі

B.  Билікті қалыптастыруда тұрғындардың ықпал етуінің шынайы мүмкіндігі

C.  Мемлекет үшін аса маңызды шешімдердің қабылдануына халықтың ықпал ету мүмкіндігі

D.  Саяси плюрализм

E.  Билік бөлінісі, заң үстемдігі 

22.  Қоғамдық басқарудың мақсаттары мен міндеттерін көрсететін мемлекет қызметінің негізгі бағыттары қалай аталады?

A.  Мемлекет қызметі (функциясы)

B.  Құқық субьектілік

C.  Егемендік

D.  Саяси жүйе 

E.  Құқықтық қатынас

23.  Беделді күштер мүдесін қамтамасыз ету мақсатында биліктің әртүрлі органдарына қысым жасайтын топтар жүйесін білдіретін терминді көрсетініз

A.  Сепаратизм

B.  Лоббизм 

C.  Оппортунизм

D.  Коррупция

E.  Протекционизм

24.  Қазақстан Республикасының конституциясында Қазақстан Республикасы өзін зайырлы мемлекет деп жариялаған, яғни зайырлы мемлекет дегеніміз

A.  Ешбір діннің үстемдігін мойындамайтын, барлық діндерге бірдей қарайтын алуан түрлі діндердің болуына жол беретін мемлекет 

B.  Бір ғана дінді мойындап танитын мемлекет

C.  Ешбір дінді мойындап танымайтын мемлекет

D.  Діндердің барлық түріне тиым салатын мемлекет

E.  Бір таптың немесе топтың мүддесін қорғайтын мемлекет

25.  Фома Аквинский негіздеген құқықтың пайда болуының теориясы

A.  Теологиялық

B.  Келісім-шарт

C.  Психологиялық

D.  Күштеу

E.  Патриархалдық 

26.  Заң ғылымдарының ішінде қайсысы басқа заң ғылымдарына қатысты әдіснамалық негіз болып табылады

A.  Мемлекет және құқық ториясы

B.  Мемлекет және құқықтың жалпы тарихы

C.  Саясаттану 

D.  Әкімшілік құқық

E.  Азаматтық құқық

27.  Төменде аталғандардың қайсысы құқықтың ертедегі нысаны болып табылады?

A. Рұқсат етілген әдет –ғұрып нормалары

B. Нормативтік акт

C. Сот преценденті

D. Халықаралық шарт

E. Заң доктринасы

28.  Нормативтік – құқықтық актінің кіріспе бөлімі қалай аталады?

A. Преамбула

B. Гипотеза

C. Қорытынды

D. Преюдиция

E. Алғы сөз

29.  Заң қабылдауға құқықты орган

A. Парламент
B. Үкімет
C. Ведомстволық

D. Жоғарғы сот
E. Министрлік

30.  Мемлекеті түсінігіндегі негізгі болып табылатын белгіні атаңыз

A. Жария биліктің болуы, азаматтардың аумақтық қағида бойынша бірігуі

B. Тұрғын мүшелерінің бірлігі

C. Азаматтардың жүріс –тұрысының белгілі ережелерге бағынуы

D. Азшылықтың көпшілікке бағынуы

E. Бірлескен қызмет

31.  Алымдар, салықтар, неше түрлі түсімдердің болуы мемлекеттің белгі –нышандары ретінде не үшін қажет?

A.  Мемлекет қызметтеріндегі аппаратты ұстау үшін қажет (әскер, полиция, барлау, абақты және т.б.)

B. Қоғамда Алла тағала мен діннің үстемдігін қамтамасыз ету үшін 

C. Көсемнің мүдделерін қамтамасыз ету үшін

D. Патшаның мүддесін қамтамасыз ету үшін

E. Үстем таптың мүддесін қамтамасыз ету үшін қажет

32.  Мына құбылыстардың қайсысы тікелей мемлекеттік –құқықтық құбылыстарға жатады?

A. Заңдылық, нормативтік – құқықтық актілер, құқықтық сана, құқықтық 

қатынас, мемлекеттік ақпарат

B. Саяси сана және саяси мәдениет

C. Салт дәстүр, ізгілік, мәдениет

D. Әдет –ғұрып, моралы, дін

E. Экономика, өндіргіш күштер, өндіріс тәсілі, қаржы, салықтар

33.  Тұлғаның белгілі бір мемлекетпен саяси –құқықтық байланысы қалай аталады?

A. Азаматтық

B. Мәртебе
C. Кепілдік
D. Заңдастыру

E. Құзырет
34.  Мемлекет және құқық теориясында қоғамдық – экономикалық формация деп не түсініледі?

A. Қоғам дамуының тарихи жеке кезеңдері

B. Өндірістің белгілі бір тәсілі және өндірістік қатынастардың түрі

C. Мемлекеттің идеалдық типі

D. Мемлекет нысанының элементі, оның құрылымы

E. Әр түрлі мемлекеттердің пайда болу нысаны

35.  Құл иеленуші мемлекеттің ең маңызды функциясын атаңыз

A. Құл иеленушілердің жеке меншігін қорғау

B. Кедейлердің құқықтарын қорғау

C. Тең құқылықты қамтамасыз ету

D. Әлеуметтік функция

E. Азаматтардың заң мен сот алдындағы теңдігін қамтамасыз ету

36.  Мемлекеттің басқару нысандарының негізгілерін көрсетіңіз

A. Монархия және республика

B. Конфедерация және президенттік республика

C. Охлократия және президенттік республика

D. Империя және одақ

E. Унитарлық мемлекет және федерация

37.  Мемлекеттің экономикалық қызметінің мазмұнына төмендегілердің қайсысы кіреді?

A. Шетел инвестициясын тарту, кәсіпкерлікпен айналысуға жағдай жасау

B. Ұлттық бірлікті қамтамасыз ету

C. Мәдениетті, білімді, медицинаны дамыту

D. Тұрмыс деңгейі төмен отбасыларға әлеуметтік көмек көрсету

E. Құқықтық тәртіпті қорғау

38.  Қоғамдық келісім, мемлекет пен қоғамдық өмірдің мәселелерін демократиялық жолмен шешу, тең құқылық және адамдардың құқықтарын қорғау қандай мемлекеттің ұйымдастырылуы мен қызметінің қағидалары болып табылады?

A. Құқықтық мемлекет

B. Таптық мемлекет

C. Ерте буржуазиялық мемлекет

D. Социалистік мемлекет 

E. Өтпелі мемлекет

39.  Әдістер жүйесі, зерттеу тәсілдері мен амалдар жиынтығы деген 

A. Әдістеме

B. Аксиома

C. Парадигма

D. Концепция (көзқараc)

E. Презумпция

40.  Қандай құқықтық жүйе үшін соттық прецедент құқықтың негізгі қайнар көзі болып табылады?

A. Англо –саксондық құқықтық жүйе үшін 

B. Діни –дәстүрлік құқықтық отбасы үшін 

C. Континенталдық құқықтық жүйе үшін

D. Мұсылмандық құқықтық жүйе үшін

E. Континенталдық және мұсылмандық құқық жүйелері үшін

41.  Әлеуметтік норманың қандай түрі мемлекеттің мәжбүрлеу шарасымен қамтамасыз етілген?

A. Құқықтық нормалар

B. Әдет –ғұрып нормалары

C. Техникалық нормалар

D. Моралдық нормалар

E. Діни нормалар

42.  Заң шығару бастамасы қайда жүзеге асырылады?

A. Мәжілісте
B. Конституциялық кеңесте
C. Үкіметте

D. Сенатта
E. Әділет министрлігінде

43.  Салалық заң пәндеріне жататын ғылымдарды көрсетіңіз:

A. Азаматтық құқық, қылмыстық құқық

B. Философия, азаматтық құқық

C. Халықаралық құқық, философия

D. Мемлекет және  құқықтың жалпы тарихы, отбасы құқығы

E. Педагогика, психология

44.  Мемлекеттердің шығыстық типіне жататындарының негізгі белгісін көрсетіңіз?

A. Бұл мемлекеттерде жерге жеке меншік иелік етуге негізделген 

B. Бұл мемлекеттер жерге мемлекеттің меншік иесі болуына негізделген

C. Бұл мемлекеттерде биліктің негізі жеке меншік болып табылады

D. Бұл мемлекеттерде чиновниктік аппарат болмайды

E. Бұл мемлекеттер қала –мемлекеттер ретінде пайда болып өмір сүреді

45.  Мемлекеттің негізгі белгі –нышандары қандай?

A. Егемендік, салық жүйесі

A. Өнеге, ізгілік

B. Астана, үрдістер, дін

C. Жалау (ту), елтаңба, әнұран

A. Саяси партиялар, банк, қоғамдық ұйымдар

46.  Төменде аталған белгілердің қайсысы қанаушы мемлекет типін сипаттауға лайық болып табылады:

A. Тап үстемдігі, күш қолдану, басып –жаншу

B. Әлеуметтік ымырашылдыққа, келісімге келу

C. Заң мен сот алдында барлығының теңдігі

D. Заңдылық және құқықтық тәртіп

E. Саяси және идеологиялық әр алуандылық

47.  Мемлекеттерді түрлерге бөлуде өркениеттік тәсілді пайдаланғанда қандай критерилер негізге алынады?

A. Этникалық, діни негіздер, адам мен табиғаттың үндесу дәрежесі, жеке тұлға бостандығының барлық көріністерінің жайы

B. Климаттық және географиялық жағдайлар

C. Таптық қайшылықтар мен таптық күрестер

D. Тек қана ұлттық ерекшеліктер мен үрдістер

E. Қоғамның өндіргіш күштерінің даму деңгейі

48.  Абсолюттік яғни шексіз монархиялық билік қазіргі заманда қайсы мемлекеттерде сақталғандығын атап көрсетіңіз: 

A. Сауд Арабиясы, Оман 

B. Швеция, Бельгия

C. Дания, Испания

D. Ұлы Британия, Жапония

E. Франция, Бельгия

49.  Мазмұны тауар -ақша қарым –қатынастарын дамыту тауар және қызмет көрсету нарығын қалыптастыру мен жетілдіру болып табылатын мемлекет қызметі қалай аталады?

A. Экономикалық

B. Әлеуметтік

C. Қаржылық бақылау

D. салық салу

E. Құқық шығармашылық

50.  Иерархиясы (орналасу сатысы) бойынша мемлекеттік органдардың түрлері:

A. Жоғарғы, жергілікті

B. Құқық шығармашылық

C. Федералды

D. Алқалы

E. Өкілетті

51.  Құқықтың тарихи мектебінің өкілін көрсетіңіз:

A. Савиньи

B. Монтескье

C. Дидро

D. Руссо

E. Гроций

52.  Қандай құқықтық жүйе үшін нормативтік –құқықтық акт құқықтың негізгі қайнар көзі болып табылады?

A. Континенталдық құқықтық жүйе үшін

B. Англо –саксондық құқықтық жүйе үшін

C. Мұсылмандық құқықтық жүйе үшін

D. Әдеттік құқықтық отбасы үшін

E. Діни –дәстүрлік құқықтық отбасы үшін

53.  Үкімет қандай нормативтік –құқықтық акті қабылдайды:

A. Қаулы

B. Жарлық

C. Шешім

D. Заң

E. Конституциялық заң

54.  Мыналардың қайсысы жария құқыққа жатады:

A. Әкімшілік құқық

B. Сауда құқығы

C. Азаматтық құқық

D. Отбасы құқығы

E. Меншік құқығы

55.  Мемлекеттің пайда болуы туралы келісім (шарт) теориясының басты идеясы неде?

A. Мемлекет –адамдардың келісіп жасасқан мәмілелерінің нәтижесі

B. Мемлекет –жеке меншіктің, таптардың пайда болуына байланысты туындайтын ұйым 

C. Мемлекет –Алла тағаланың ерік –ықтиярымен пайда болады

D. Мемлекет –жер шарындағы әлемдік климаттық өзгерістердің салдарынан пайда болады

E. Мемлекет –әрқашанда болған, ол азаматпен бір мезгілде пайда болған

56.  Төменде аталған ойшылдардың қайсысы мемлекет және құқықтың пайда болуына қатысты келісім теориясын ұстанды?

A. Гроций

B. Конфуций

C. Аврелий Августин

D. В Фогель

E. Аквинский

57.  Жеке тұлғаның және азаматтың құқықтарын қорғаудың қандай нысаны құқықтық мемлекетте ең қолайлы деп саналады?

A. Сот әділдігі арқылы 

B. Қорғаудың әкімшілік тәртібі

C. Қоғамдық ұйымдар мен бұқаралық ақпарат құралдары

D. Жоғарғы тұрған ұйымдардың қорғауы 

E. Прокурорлық қадағалау

58.  Өндіргіш күштердің дамуының деңгейі мен сипатына, өндірістік қатынастардың түріне сәйке мемлекет типін анықтайтын ғылыми тәсіл қалай аталады?

A. Формациялық

B. Әлеуметтік

C. Тарихи

D. Өркениеттік

E. Хронологиялық

59.  Мемлекеттің формациялық тәсіл бойынша ажыратылатын түрлерінің басты факторы: 

A. Өндірістік қатынастардың түрлері мен тәсілдері

B. Климаттық және географиялық жағдай

C. Ұлттық ерекшеліктер

D. Тұлға бостандығының көріну деңгейі

E. Мәдениет деңгейі, дін, адамгершіліктің дамуы

60.  Мына белгілердің қайсысы тоталитарлық мемлекеттік –саяси режимді сипаттайды?

A. Қоғам өмірінің барлық салаларының толық түрде мемлекет қарауына көшуі 

B. Билік органдарының халық арқылы сайлануы 

C. Биліктің құқықтық заңдармен шектеулі болуы

D. Биліктің жоғарғы органдары шешімдерінің мемлекеттің төменгі органдарына міндеттілігі

E. Мемлекеттік органдар қызметтерінің демократиялылығы, жариялылығы

61.  Мемлекеттің ішкі қызметіне жатпайды:

A. Бейбітшілікті қолдау және басқа елдермен бейбіт қарым – қатынас жасау

B. Экологиялық

C. Мәдени

D. Әлеуметтік

E. Экономикалық

62.  Мемлекеттік аппарат дегеніміз:

A. Мемлекеттің қызметтерін жүзеге асыруды тікелей жүргізетін биліктік өкілеттік құзыреті бар органдар жүйесі

B. Федералды аппарат

C. Адамдардың белгілі бір тобын басқару аппараты

D. Мемлекеттік құрылымның элементі

E. Мемлекет қызметін жүзеге асыратын шенеуніктердің қызметі  

63.  Мемлекеттік билікті үш тармаққа бөлу теориясының авторын атаңыз:

A. Ш Монтескье

B. Ф Энгельс

C. К Маркс

D. Ж Боден

E. Г Гроций

64. Төмендегілердің қайсысы феодалдық құқықтың мазмұнын сипаттайды:

A. Бұл - сословиелік, шіркеу, әдет-ғұрып құқығы

B. Бұл тұрғындардың мүддесін қорғайтын демократиялық құқық

C. Бұл құқық - адамның табиғи құқықтарына негізделген

D. Бұл - әділеттілік құқығы

E. Бұл - теңдікті қамтамасыз ететін құқық

65.  Қоғамдық ой-пікірді анықтау арқылы мемлекеттік-құқықтық құбылыстарды зерттейтін әдіс-тәсіл қалай аталады?
A. Социологиялық

B. Салыстыру

C. Диалектикалық материализм

D. Логикалық

E. Тарихи материализм

66.  Халықты билiктiң қайнар көзi ретiнде тануға негiзделген қоғамдық билiктiң үлгiсi:

A. Демократия

B. Саяси

C. Қондырма

D. Әлеуметтiк

E. Қоғамдық

67.  Осы заманғы мемлекеттердiң қорғаушылық қызметтерi неде?

A. Мемлекет- қоғамдағы құқық бұзұшылықпен күреседi және азаматтардың құқықтарын қорғайды

B. Мемлекет- меншiктiң барлық түрiн дамытады

C. Мемлекет- елдiң шекарасын қорғайды(тысқары жат жерлерде елдiң ресми өкiлi болады

D. Мемлекет-қоғамдағы құқық бұзұшылықпен күреседi және азаматтардың құқықтарын қорғайды

E. Мемлекет-елдiң экономикалық саясатын  анықтайды

68.  Мемлекеттiң құрамына кiретiн бөлiнiстерде жеке конституциясы( заң шығару( атқару( сот органдары бар мемлекеттiк құрылым нысаны:

A. Федерация

B. Халықаралық ұйым

C. Империя

D. Конфедерация

E. Унитарлы мемлекет

69. Мемлекттік саяси биліктің жүзеге асыру тәсілі:
A. Ш( Моньтескье, И Кант, Д( Локк 

B. Л Петражицкий

C. Е( Эрих, Г( Контрович, Р( Паунд

D. Г(Кельзен

E. Фома Аквинский, Маритен

70.  Аристотель, РФильмер, мемлекеттің пайда болуындағы қандай теорияны жақтаған
A. Патриархалдық теория

B. Теологиялық теория 

C. Зорлық теориясы

D. Келісім теория

E. Органикалық теория

71.  Көрсетілген мемлекеттердің қайсысы унитарлық 
A. Қырғыстан 

B. США

C. Германия

D. Ресей

E. Швейцария

72. Мемлекеттік режим түсінігіне анықтама беріңіз

A. Мемлекеттік билікті жүзеге асыру әдістерінің жиынтығы

B. Мемлекеттің құрылысы

C. Мемлекеттің басқарылуы

D. Мемлекеттің ұйымдастырылуы

E. Дұрыс жауабы жоқ

74. Антидемократиялық режимді көрсетіндер

A. Фашистік, тоталитарлық, авторитарлық 

B. Тоталитарлық, фашистік, либералдық

C. Авторитарлық, тоталитарлық, либералдық

D. Либералдық, авторитарлық

E. Барлығы дұрыс

75. Қандай мемлекет басқару нысаны бойынша президенттік республика

A. Франция 

B. Испания

C. Япония 

D. Ұлыбритания

E. Италия

76. Мемлекеттік органдарды, ұйымдарды құруда азаматтардың кең көлемде қатысуы бұл

A Демократизм 

B Заңдылық қағидасы

C Тең құқық қағидасы

D Жариялы қағидасы

E Дұрыс жоқ

77. Қазақстан Республикасының құрылысы нысаны

A Унитарлық 

B Федерация

C Демократиялық

D Монархия

E Парламенттік

78. Қазіргі замандағы Республиканың түрлері

A Парламенттік және Президенттік

B Аралас, Парламенттік және Президенттік

C Тек Президенттік демократиялық

D Аралас, Парламенттік, Президенттік және Социалистік

E Дұрыс жоқ

79. Г.Гроций, Спиноза, ДЛокк, ЖЖРуссо, Радишев жақтаған теория

A Келісім- шарт 

B Органикалық

C Теологиялық

D Психологиялық

E Материалистік

80. Мемлекеттің қызметін, мәнін, мақсатын және мазмұнын анықтайтын ең басты көрініс, ол

A Мемлекет түсінігі 

B Мемлекет мәні

C Мемлекеттің мақсаты

D МҚТ- ның пәні

E Мемлекеттің қызметі

Көпшілікті таңдау бойынша тест сұрақтары 
1. Қазiргi замандағы Республиканың  түрлерi (4)

+Аралас;

+Парламенттiк;

+Президенттiк;

+Социалистiк;

-Коммунистік;
2. Мемлекеттің типтеріне(түрлеріне) өркениетті қырынан қараудың авторлары кімдер (3)

+К.Маркс;

+И.Кант;

+Гегель;

-А.Тойнби

3. Мемлекеттегi саяси режим бөлiнедi(2) 

+Демократиялық;

+Антидемократиялық;

- Коммунистік;

4. Азаматтық құқықтық қатынастардың нысанды элементі болып нелер табылады (2)
+Нысаны;

+Элементі;

-Мазмұны;

-Объектісі;

5. Азаматтық құқықтық қатынастардың нелері заңдық факт (3)
+Пайда болуы;

+Өзгеруі;

+Тоқтатылуы;

-Жойылуы;

6. Азаматтық құқықтық қатынастардың элементеррі (3)
+Субъект; 

+Объект;

+Мазмұн;

-Заңдық құрам;

7. Әрекет қабілетсіздер мен кәмелетке толмағандарға белгіленеді (2)
+Қорғаншылық;

+Қамқоршылық;

-Патронат;

-Қараушы;

8.  Қылмыс құрамының белгілері (2)
+Объективті белгілер; 

+Субъективті белгілер; 

-Қылмыстың объектісі мен субъективтік жағы;

-Объективтік жағы мен қылмыстың субъектісі;

-Қылмыстың объектісі мен субъектісі;

9.  Мемлекеттің негізгі белгілерін көрсет: (4)
+Территориясының болуы; 

+Халқы;

+Жариялы билік; 
+Мемлекеттік егемендік; 

-Ұлттық белгі;
10.  Табиғи құқықтық теорияның өкілдерін көрсет: (3)
+Дж. Локк;

+Т. Гоббс;

+Ж.-Ж. Руссо;

-К. Маркс;

-Савиньи;
11.  Басқару нысанының түрлерін белгіле: (4)
+Шектелген монархия;

+Президенттік республика; 
+Республика;

+Монархия;

-Федерация;
12.  Мемлекеттің нысаны ұғымына не енеді? (3)
+Басқару нысаны;

+Мемлекеттің құрлым нысаны; 

+Саяси режим;

-Мемлекеттік билік аппараты;
-Жария билік;
13.  Төменде көрсетілген құрылымдардың қайсысы мемлекеттік аппаратқа енеді (3)

+Биліктің өкілді органы;

+Әділсот органдары;

+Прокуратура;

-Діни бірлестіктер;

14.  Формациялық негізде мемлекеттің типологиясы бөлінеді (4)

+Құлиеленушілік;

+Феодалдық;

+Буржуазиялық;

+Социалистік;

-Көшпенділер;

15.  Қазіргі мемлекеттердің әлеуметтік қызметіне не жатады (3)

+Мемлекет отбасын, ана болуды, балаларды, мүгедектер мен зейнеткерлерді қолдайды;

+Мемлекет әлеуметтік қызмет жүйесін дамытады;

+Мемлекет әлеуметтік кепілдіктермен қаматамасыз етеді;

-Мемлекет ортақ экономикалық аумақ құрады;

16.  Авторитарлық саяси-құқықтық режимге тән емес белгілерді көрсет (3)

+Оппозицияның болуы;

+Көппартиялық;

+Сөз еркіндігі;

-Адамның құқықтары мен бостандықтарының шектелуі;

-Барлық билік бір адамның қолында шоғырлануы;

17.  Мемлекеттің мазмұнын сипаттайтын жағын көрсет (2)

+Кластық;

+Қоғамдық әлеуметтік;

-Ұлттық;

-Формальды және материалды;

18.  Төменде келтірілген қызметтердің қайсысы мемлекеттің ішкі қызметіне жатады (3)

+Экономикалық қызметі;

+Экологиялық қызметі;

+Әлеуметтік қызметі;

-Өзге мемлекеттермен қарым-қатынас қызметі;

19.  Абайсыздықтың түрлері (2)
+Менмендік;

+Немқұрайлылық;

-Менмендік, немқұрайлылық;

-Қылмысты немқұрайлылық;

-Жеңіл ойлылық, немқұрайлылық;

20.  Азаматтық қоғамның ең негізгі құндылығы (4)

+Отбасы, жеке меншік;

+Жеке тұлға, меншік,

+Құқық, мемлекет;

+Тәртіп, мәдениеттілік;

-Анархия, топтың билігі;

21.  Психологиялық теорияның өкілдері кімдер: (2)

+ Петражицкий;

+Тард ;

-Эрлих, Канторович;

-Гуго, Пухта;

22.  Төмендегі салалардың қайсысы салалық заң ғылымдарына жатады (3)

+Қылмыстық құқық;

+Конституциялық құқық;

+Азаматтық құқық;

-Криминология;

-Криминалистика;

23.  Төменде көрсетілген ұйымдардың қайсысы мемлекеттік аппаратқа енбейді (4)

+Оппазициялық партиялар мен бірлестіктер;

+Тілшілер одағының өкілдері;

+Тәуелсіз кәсіподақтар;

+Халықтар ассамблеясы;

-Облыстар мен аудандардың әкімдігі;

24.  Мемлекеттік механизімді ұйымдастыру мен қызметінің негізгі қағидалары қандай

+Заңдылық қағидасы;

+Халық билігі қағидасы;

+Мемлекеттік билікті бөлу қағидасы;

-Бір партиялық жүйе қағидасы;

25.  Мемлекет пен құқықтың пайда болуының «шарттық- келісім» теориясының өкілдері (4)

+ Гроций 
+Гоббс 
+Руссо 
+Радищев 
-Аристотель

26.  Мемлекеттік саяси биліктің жүзеге асыру тәсілі: (2)

+Ш( Моньтескье;

+И Кант;

-Д( Локк;

-Л Петражицкий;

27.  Мемлекеттік құрылымы федеративтік нысандағы мемлекеттерді атаңыз (4)

+ГФР;

+Ресей;

+Бразилия;

+Индия;

-Франция;

28.  Бір формациядан екіншісіне өтудің жолдарын белгіле (2)

+Эволюция;

+Революция;

-Тарихи көшу;

29.  Төмендегілердің ішінен мемлекеттің белгі нышанын анықта (3)

+ Алымдар, салықтар, неше түрлі төлемдердің болуы;

+Жариялы билік;

+Аумақтық тұтастығы;

-Әнұраны мен туының болуы;

30.  Тарихи- теориялық ғылымға мыналардың қайсысы жатады (2)

+Мемлекет және құқық теориясы;

+Құқық негіздері;

-Криминалистика;

-Қылмыстық құқық;

31.  Мемлекет функциялары мақсаттылығы бойынша қандай түрлерге бөлінеді? (2)

+Негізгі;

+Туынды;

-Ішкі сыртқы;

-Таптық;

32.  Адам және азаматтың құқықтарының топтары (3)

+Саяси;

+Әлеуметтік- экономикалық;

+Жеке;

-Ресми;

33.  Мемлекет функциялары әрекет ету ұзақтығына байланысты қандай түрлерге бөлінеді? (2)

+Тұрақты;

+Уақытша;

-Сыртқы;

34.  Парламент қандай орган (2)

+Заң шығарушы;

+Өкілді;

-Атқарушы;

35.  Қазақстан Республикасы Конституция бойынша қандай мемлекет (4)

+Егеменді, тәуелсіз;

+Құқықтық;

+Демократиялық;

+Зайырлы;

-Аристократиялық;

-Таптық;

36.  Құқықтық реттеу тәсiлдерi бойынша құқық нормаларының түрлерiн атаңыз (4)
+Өкiлдiк берушi
+Диспозитивтiк
+Көтермелеу
+Ұсыныстық нормалар
-Материалдық нормалар
37.  Диспозицияның тұрпатына байланыста, нормалар бөлiнедi (2)
+ Тыйым салушы
+ Мiндеттеушi
-Ұйымдастыруш
38.  Заңдарды жүйелеудiң түрлерi (2)
+Инкорпорациялау  
+Кодификациялау 

-Криминализациялау
39.  Құқықтың бастау көздері (негіздері) (4)

+Сот прецеденттері (үлгілер)
+Құқықтық келісім -шарттар
+Құқықтық әдеттер
+Нормативті -құқықтық актілер

-Мораль нормалары
40.  Құқықтық норманың үш элементін ата (3)

+Диспозиция

+Гипотеза

+Санкция
-Үкім

-Қаулы
41.  Құқық бұзушылықтың анықтамасын сипаттайтын белгілер (3)
+Субъектінің кінәлі әрекеті
+Құқыққа қарсы әрекеті
+Қоғамға қауіпті әрекеті
-Ережелерді сыйламау
42.  Құқық бұзушылықтың кұрамының элементтеріната (4)
+Субъективтік жағы
+Объектісі
+Объективтік жағы
+Субъектiсi

-Санкциясы
43.  Занды жауаптылықтың түрлерін көрсет (4)
+Әкімшілік

+Азаматтық

+Қылмыстық
+Тәртіптік
-Моралдық
44. Заң нормаларын түсіндіру ауқымы бойынша қандай түрлерге бөлінеді (2)
+Нормативтік
+Кездейсоқ 
-Арнаулы
-Дағдылы
45.  Мыналардың қайсысы салалық заң ғылымдары болып табылады (3)
+Еңбек құқығы

+Қылмыстық құқық

+Қаржы құқығы

-Криминалистика

46.  Құқықтық идеология түсінігі не сипаттайды (5)
+Құқық туралы пікірлер

+Көзқарастар

+Түсініктер

+Теориялар

+Концепциялар

-Құқықтық қатынастар

47.  Құқықтық  қатынас құрылымы (3)
+Субьект

+Обьект

+Мазмұны

-Режимі

48.  Құқықтың пайда болуын таптық теория бойынша түсіндіруді ұсынған ғалымдарды атаңыз (3)
+Маркс

+Энгельс

+Ленин

-Макиавелли

-Гамильтон

49.  Құқық қолдалыну қызметі процесінде олқылықтар тәсілдерін көрсетініз (2)
-Құқық ұқсастығы (аналогиясы)

+Заң ұқсастығы

-Салыстырмалы тәсіл

50. Құқытық реттеудің тәсілі бойынша құқық нормаларының түрлерін атаңыз: (2)
+Императивті
+Диспозитивті

-Абсолютті айқындалған

Сәйкестіктерді табу түрі бойынша тест сұрақтары

1. Сәйкестікті тап

1. Азамат туғаннан бастап пайда болатын әрекетті:

2. Мына анықтама қай терминге сайкес келедi: “азаматтың өз әрекеттерiмен азаматтық құқықтарға ие болуға және оны жүзеге асыруға, өзi үшiн азаматтық мiндеттер жасап оларды орындауға қабiлеттiлiгi”

3. Азаматтардың әрекет қабiлеттiлiгi қай кезден бастап басталады:

4. Азамат 18 жасқа толғаннан бастап:

· әрекет қабiлеттiлiгi

· құқық қабiлеттiлiгi.

· 18 жастан;

· әрекет қабiлеттiлiгi;

2. Мына органдарды анықтамамен сәйкестеп орналастыр

1. Сот

2. Прокуратура

3. Тергеу органы

4. Адвокатура

· Қылмыстық іс бойынша ең соңғы шешім шығаратын орган

· Қадағалау органы

· Қылмыстың алдын алу іс-шараларын жүргізетін орган

· Заңи көмек көрсететін орган

3. Мемлекет және құқық теориясының әдістерін анықта

1. Жалпы әдістер
2. Жалпы (ғылыми) әдістер
3. Арнайы (жеке ғылыми) әдістер
4. Жеке (жеке құқықтық) әдістер
· Метафизика, диалектика

· Салыстыру, анализа, синтеза, жүйелік, құрылымдық әдістер
· Математикалық, статистикалық, психологиялық, кибернетикалық, нақты-социологиялық
· Құқықтық шешімді табу әдісі, құқықтық норманы түсіндіру әдісі 

4. Заң ғылымдарының жүйесінің топтарын сәйкесте

1. Тарихи- теориялық ғылым

2. Салалық заң ғылымдары

3. Арнайы заң ғылымдары

· Мемлекет және құқық теориясы, мемлекет пен құқық тарихы, саяси және құқықтық ілімдер тарихы

· Әкімшілік құқық, Азаматтық құқық, Қаржы құқығы

· Криминалистика, сот экспертологиясы

5. Құқықтық жанұяға сәйкес мемлекеттерді тап

1. Романо-германдық

2. Англо-саксондық

3. Діни

4. Дәстүрлі

· Италия, Франция, Германия, Австрия, Швейцария

· Ұлыбритания, АҚШ, Канада, Австралия

· Иран, Ирак, Пакистан, Судан, Индия, Сингапур, Бирма

· Кейбір Африка мен Алыс Шығыс елдері

6. Мемлекеттің пайда болуы туралы теориялардың өкілдерін тап

1. Теологиялық теория

2. Патриархалдық теория

3. Шарттық теория

4. Күштеу теориясы 

5. Материалистік теория

· Фома Аквинский

· Аристотель, Р. Фильмер, Н.К. Михайловский

· Г. Гроций, Ж.Ж. Руссо, А.Н. Радищев

· Е. Дюринг, Л. Гумплович, К.Каутский

· К.Маркс, Ф. Энгельс, В.И.Ленин,

7.  Мемлекеттің басқару нысанын анықта

1. Конституциялық монархия

2. Абсолютті монархия

3. Парламентті республика

4. Президентті республика

· Ұлыбритания, Испания, Швеция

· ОМАН, Бруней

· Германия, Италия, Турция

· АҚШ, Қазахстан, Ресей
8. Мемлекеттің құрылыс нысанын анықтап тап

1. Біртұтас мемелекет

2. Федеративті мемлекет

3. Конфедерация

· Қазахстан, Польша, Вегнгрия

· АҚШ, Ресей
· Антанта, БҰҰ
9. Мемлекеттік органдарды мына алғы шарттары бойынша сәйкестігін келтір

1. Құрылу тәртібі бойынша

2. Мемлекеттік билікті бөлу қағидасы бойынша

3. Бағыныштылық сатысы бойынша

4. Өкілеттік мерзімі бойынша

· ҚР Үкіметі, Конституциялық Кеңес

· Заң шығарушы, атқарушы, сот органы

· Орталық, республикалық, жергілікті

· Уақытша, тұрақты

10. НҚА түрлерін және қабылданған жылдарын сәйкестігін табыңыздар

1. ҚР Конституциясы

2. Еңбек кодексі

3. Еңбекті қорғау таралы Заңы

4. Зейнетақы қамзыздандыру туарлы Заңы

· 1995

· 2007

· 1993

· 1998

11. Мына анықтамалардың сәйкестігін тап

1. Құқықтың таптық мәні

2. Құқықтың жалпы әлеуметтік мәні

· Экономикалық үстемдік құрушы таптың заңда көрініс тапқан мемлекеттің еркін білдіретін, мемлекетпен кепілденген заң нормаларының жүйесі ретінде анықталуы

· Құқық қоғамдағы әртүрлі таптардың, әлеуметтік топтардың арасындағы келісімнің көрінісі 

12. Құқықтың мағналарын анықта

1. Объективтік құқық 
2. Субъективтік құқық
· Бұл қоғамдық қатынастарды реттеуге бағытталған, мемлекетпен орнықтырылған және қамтамасыз етілген, жалпыға міндетті, формальды анықталған заң нормаларының жүйесі
· Бұл тұлғаның жеке мүдделерін қанағаттандыруғ бағытталған, заңды мүмкін жүріс –тұрысының шамасы
13. Еліміздің заң ғылымдарының жүйесінің топтарын сәйкесте

1. Тарихи- теориялық ғылым

2. Салалық заң ғылымдары

3. Арнайы заң ғылымдары

· Мемлекет пен құқық тарихы, саяси және құқықтық ілімдер тарихы

· Азаматтық құқық, Әкімшілік құқық, Қаржы құқығы

· Сот экспертологиясы ,Криминалистика 

14. Әлемдегі қалыптасқан құқықтық жанұяға сәйкес мемлекеттерді тап

1. Романо-германдық

2. Англо-саксондық

3. Діни

4. Дәстүрлі

· Германия, Австрия, Швейцария, Франция

· АҚШ, Австралия, Канада

· Судан, Индия, Сингапур

· Африка мен Алыс Шығыс елдері

15. Құқықтың пайда болуы туралы теориялардың өкілдерін тап

1. Құқықтың табиғи құқықтық теориясы
2. Құқықтың діни теориясы
3. Құқықтың тарихи мектебі 
· Т.Гоббс, Д.Локк, А.Радищев және т.б.
· Аристотель, Фома Аквинский және т.б.
· Ф.Савиньи, Гуго, Г. Пухта және т.б.
16. Құқықтың пайда болуы туралы теориялардың өкілдерін анықта

1. Нормативтік бағыт

2. Психологиялық бағыт 

3. Социологиялық бағыт

4. Марксисттік бағыт

· Штаммлер, Новогородцев, Кельзен және т.б 
· Л.И.Петрожицкий, Росс, И.М.Рейснер және т.б.
· П.Эрлих, Жени, С.И.Муромцев және т.б.
· Маркс, Энгельс, Ленин және т.б.
17. Құқықтың белгілерінің анықтамасын сәйкесте

1. Еріктілік сипаты

2. Нормативтілік

3. Жалпыға міндеттілік

· Халықтың белгілі бір тобының немесе қоғамдағы көпшіліктің еркі мен мүдделерін білдіреді

· Заңдық нормалардың-жалпыға міндетті тәртіп ережелерінің жиынтығын білдіреді

· Мемлекет аумағында тұратын барлық тұрғындарға таралады

18. Құқық туралы түсініктердің анықтамасын тап

1. Құқықтың реалистік мектебі

2. Құқықтың әлеуметтік теориясы

3. Солидаризм теориясы

· Құқық мемлекетпен қорғалған мүдде, ол мемлекеттік биліксіз ештеңе емес

· Құқық-құқықпен реттелетін құқықтық қатынастар жүйесі, адамдардың іс жүзіндегі жүріс-тұрысы

· Объективтік құқықты әлеуметтік келісімді ережелер құрайды, оларға мемлекет пен азаматтар бағынады

19. Қағидалардың анықтамаларын бер

1. Жалпы құқықтың қағидалар 

2. Салааралық қағидалар 

3. Салалық қағидалар 

· барлық құқық салаларында күшке ие болып келеді.

· бірнеше құқық саласының ерекше мәнді белгілерін сипаттайды

· тек бір саланың шеңберінде ғана әрекет етеді.

20. Құқықтың функцияларының түсінігін анықта

1. Реттеуші функция 
2. Қорғаушы функция 

· бұл позитивтік жүріс-тұрыс ережелерін орнықтырудан, қоғамның, мемлекеттік, тұлғаның мүдделеріне сәйкес қатынастарды дамытуға жәрдем беру мақсатындағы құқық субъектілеріне субъективтік құқықтар беруден және заңды міндеттер жүктеуден көрініс табатын, құқықтық әсер етудің әлеуметтік мақсатпен байланысты бағыты. 

· бұл ерекше маңызды экономикалық саяси, ұлттық және жеке қатынастарды қорғауға, заңды қорғау мен заңды жауапкершіліктің шамасын, оларды жүктеу мен орындаудың тәртібін орнықтыруға бағытталған құқықтық әсер етудің әлеуметтік мақсатпен байланысты бағыты. 

21. Құқықтың типтерінің анықтамасын бер
1. Құқықтың құл иеленушілік типі 
2. Құқықтың феодалдың типі 
3. Құқықтың буржуазиялық типі 
4. Құқықтың социалистік типі 
· бұл құл иеленушілердің толық құқылығын және құлдардың құқықсыздығын бекітетін, құлиеленуші таптың еркін білдіретін құқықтық нормалардың жүйесі.
·  бұл бір сословиелердің артықшылығын және келесі бір сословиелердің кемсітілуін бекітетін, феодалдар табының еркін білдіретін сословиелік-құқықтық нормалардың жүйесі. 
· бұл капиталисттердің еркін білдіретін және олардың мүдделеріне жауап беретін нормалардың жүріс-тұрыс ережелерінің жиынтығы. 
· бұл халықтың еркін білдіретін, мемлекет қалыптастырылған және қамтамасыз етілетін жалпыға міндетті заң нормаларының жиынтығы. 

22. Қазақстан респубикасының нормативтік- құқықтық актілердің түрлерін және қабылданған жылдарын сәйкестігін табыңыздар

1. ҚР Конституциясы

2. Еңбек кодексі

3. Азаматтық кодекс
4. Зейнетақы қамзыздандыру туарлы Заңы

· 1995

· 2007

· 1994
· 1998

23. Әлеуметтік нормалардың анықтамасын бер
1. Мораль нормалары
2. Құқық нормалары
3. Діни нормалар 
4. Техникалық нормалар
· бұл адамдардың жүріс-тұрысын жақсылық пен жамандылық, әділеттілік пен әділетсіздік тұрғысынан реттейтін нормалар мен қағидалардың жүйесі. 
· бұл мемлекетпен орнықтырылған және қамтамасыз етілетін, қоғамдық қатынастарды реттеуге бағытталған жалпыға міндетті, формальды анықталған заң нормаларының жүйесі.
· бұл әртүрлі діндермен орнықтырылған және осы дінге сенуші тұлғаларға міндетті болып табыладытн ережелерді атайды.

· бұл жалпыға міндетті техникалық-заңды жүріс-тұрыс ережелеріне айналады. 

24.  Анықтамалардың сәйкестігін тап
1. Құқықтық реттеу пәні 
2. Құқықтық реттеу әдісі 
· бұл құқық реттейтін қоғамдық қатынастар. 

· бұл олардың көмегімен біртектес қоғамдық қатынастарды құқықтық реттеу жүзеге асырылатын заңды құралдардың жиынтығы.

25.  Құқықтық реттеудің төмендегідей негізгі әдістеріне сипаттама бер: 

1. Императивтік 

2. Диспозитивтік 

3. Марапаттаушы 

4. Ұсынушылық 

· бұл тыйымдарға, міндеттерге, жазаларға негізделген биліктік ережелер, субординация әдісі;

· рұқсат етуге негізделген, тараптардың теңқұқылығы, координация әдісі;

· белгілі бір жақсы жүріс-тұрыс үшін марапаттау әдісі;

· мемлекет пен қағам үшін тиімді жүріс-тұрысты жүзеге асыруға кеңес беру әдісі.

26.  Анықтамалардың сәйкестігін тап
1. Құқық саласы 
2. Құқық институты 
· бұл белгілі бір қоғамдық қатынастар түрін (саласын) реттейтін заң нормаларының жиынтығы.
·  бұл қоғамдық қатынастардың белгілі бір түрін (тобын) реттейтін заң нормаларының жиынтығы.

27.  Нормалардың анықтамасын бер

1. Әдет-ғұрып нормалары

2. Корпоративтік нормалар 

· көп рет қайталана отырып әдетке айналу нәтижесінде, соған орай қоғамдық пікірмен сақталатын және қолдау табатын, тарихи даму процессінде қалыптасатын нормалар  

· қоғамдық ұйымдармен өз жарғыларында белгіленеді және сол жарғыларда көзделген қоғамдық әсер ету шараларымен қорғалады 

28.  Құқық салаларының түрлерін белгіле:

1. Негізгі салалар 

2. Арнайы салалар  

3. Кешенді салалар  

· бұлар басты құқықтық режимдерді қамтиды, жалпы алғанда, құқық салаларының жүйесінің ең басында конституциялық құқық, одан кейін материалдық және іс-жүргізушілік құқықтары орналасқан.

·  бұларда құқықтық режимдер қоғамның ерекше аумағына бағытталған: еңбек құқығы, жер құқығы және т.б.

·  бұларға негізгі және арнайы салалардың әртүрлі институттарының бірігуі тән: шаруашылық құқығы, аграрлық құқық, экологиялық құқық және т.б. 

29.  Сәйкестікті тап

1. Алғашқы қауымдық әдет -ғұрыптар:

2. Мемлекеттің құқық шығармашылық қызметінің негізінде қабылданған нормалар:

3. Сот және әкімшілік органдармен қабылданатын нақты шешімдерден құрылған және басқа да ұқсас істерді шешуде үлгілік сипат:

· мононормалар

· құқық нормалары

· соттық прецедент

30.  Сәйкестікті тап:

1. Материалдық құқықтар 

2. Іс-жүргізушілік құқықтар 

· азаматттық құқық, қылмыстық құқық, әкімшілік құқық т.б. 

· азаматтық іс жүргізу, қылмыстық іс жүргізу және әкімшілік іс жүргізу құқықтары.

31.  Құқықтық мәртебенің анықтамасын тап

1. Жалпы мәртебе 

2. Арнайы мәртебе 

3. Жеке-дара мәртебе

· бұл тұлғаның мемлекет азаматы ретіндегі Конституцияда бекітілген мәртебесі. 

· бұл азаматтардың белгілі бір санаттарының (студенттердің, зейнеткерлердің т.б.) жағдайының ерекшеліктерін бекітеді, олардың арнайы функцияларды жүзеге асыру мүмкіндігін қамтамасыз етеді.

·  бұл жекеленген тұлғаның ерекшеліктерін (жыныс, отбасы жағдайы, лауазымы және т.б.) көрсетеді және тұлғаның жеке дараландырылған құқықтары мен міндеттерін білдіреді.

32.  Мемлекет пен құқықтың арақатынасы туралы басты екі бағыттың анықтамасын бер.

1. Этатистік 

2. Табиғи-құқықтық 

· бұл бағыт мемлекеттің құқыққа қарағанда артықшылығын таниды, құқық мемлекеттің қызметінің өнімі, оның жалғасы ретінде қарастырылады.

·  Бұл бағыт көзқарастар негізінде пайда болды және құқықтың мемлекетке қарағанда артықшылығын бекітті.

33.  Құқықтың қайнар көздерінің түрлерін сипатта 

1. Нормативтік заң актілері 
2. Санкцияланған әдет нормалары 
3. Заңды прецедент
· бұл құзіретті мемлекеттік орган қабылдайтын, құқық нормаларынан құралған және белгілі бір қоғамдық қатынастарды реттеуге бағытталған ресми құжаттар.

· бұл адамдардың санасынан орын алған және көп рет қолданылуының нәтижесінде әдетке айналған, тарихи қалыптасқан жүріс-тұрыс ережелеріне мемлекеттің жалпыға міндетті мән беріп, оларды орындауды өзінің мәжбүрлеу күші арқылы кепілдеуі.

· бұл ұқсас істерді шешуде басшылыққа алынатын және жалпыға міндетті заңды мағынаны иеленетін нақты бір заңды істі шешудегі соттық немесе әкімшілік шешім.

34.  Мына терминдердің анықтамаларын сәйкесте

1. Экономика 

2. Саясат 

3. Құқық  

· бұл өндірістік қатынастардың жиынтығы, нақты қоғамдағы өндіріс тәсілдері. 

· бұл таптар, партиялар, ұлттар арасындағы билік мәселесіне қатысты мемлекет пен халық арасындағы қатынастарға сипаттама беретін қоғамды басқару өнері. 

· бұл мемлекетпен орнықтырылатын және қамтамасыз етілетін, қоғамдық қатынастарды реттеуге бағытталған, жалпыға міндетті, формальді анықталған заң нормаларының жүйесі. 

35.  Қалыптасқан құқықтың қайнар көздерінің түрлеріне анықтама бер 

1. Нормативтік шарт 

2. Құқықтың жалпы қағидалары 

3. Діни мәтіндер

· бұл екі немесе одан да көп субъектілердің жалпыға міндетті заң нормаларынан құралған келісімі. 

· бұл құқықтық жүйенің негізгі бастамалары. 

· бұлар, әсіресе, мұсылмандық құқыққа тән. Ең алдымен бұл Құран – Алланың сөздері, өсиеттері және ақылдарының жиынтығы түріндегі қасиетті кітап, пен Сүннет – Мұхаммед Пайғамбардың өмірін сипаттайтын жинақ.

36.  Анықтамаларды сәйкесте

1. Нормативтік заңды актілер 

2. Заң 
3. Заңға сәйкес актілер  
· бұл құзіретті мемлекеттік орган қабылдайтын, құқық нормаларынан құралған және белгілі бір қоғамдық қатынастарды реттеуге бағытталған ресми құжаттар. 

· бұл заңшығарушы билік органы немесе референдум арқылы ерекше тәртіпте қабылданған, халықтың еркін білдіретін, жоғарғы заң күшіне ие және маңызды қоғамдық қатынастарды реттейтін нормативтік акт.

· бұл заң нормаларынан құралған, заңдардың негізінде және оларды орындау мақсатында қабылданған актілер. Оларға мыналар жатады:

37. Заңдардың түрлеріне сипаттама бер

1. Конституция 

2. Конституциялық заңдар 

3. Жай заңдар 

· бұл басқарудың және мемлекеттік құрылымның нысанын, сот әділдігін жүйесін анықтайтын, коституциялық құрылымды, адам мен азаматтың құқықтары мен бостандықтарын бекітетін негізгі саяси-құқықтық акт;

· бұл Конституциямен көзделген және онымен байланысты мәселелерге қатысты қабылданады;

· бұл қоғамның өмірдің экономикалық, саяси, әлеуметтік, рухани жақтарына арналған ағымдағы заңнама актілер. 

38. Құқық нормасының белгілерін анықтамасын сәйкесте

1. жалпыға міндеттілігі 

2. формальді анықталғандығы 

3. мемлекетпен байланысы 

4. ұсынушылық-міндеттемелік сипат

· ол адамдардың мүмкін және міндетті әрекеттеріне қатысты мемлекеттің биліктік ережелерін білдіреді;

· ол жазбаша түрде ресми құжаттарда көрініс табады;

· оны мемлекеттік органдар орнықтырады және мемлекеттік әсер ету шараларымен қамтамасыз етіледі;

· ол бір субъектілерге құқықтар берсе, келесі субъектілерге міндеттер жүктейді, себебі, құқықты міндетсіз ал міндетті құқықсыз жүзеге асыру мүмкін емес. 
39. Заң нормаларының түрлеріне анықтама сәйкесте

1. Реттеуші норма 

2. Құқық қорғаушы норма 

3. Құқық беруші норма


· бұл субъектінің субъективтік құқықтары мен міндеттеір, олардың пайда
болу және әрекет ету жағдайларын анықтайтын норма. 

· бұл субъектіге мемлекеттік мәжбүрлеу шараларын қолданудың жағдайларын, осы шаралардың мазмұны мен сипатын анықтайтын норма.

· бұл субъектіге белгілі бір әрекеттерді жүзеге асыруға байланысты құқықтарды беретін норма.

40.  Құқық нормаларының түрлерінің анықтамасын сәйкесте

1. Тыйым салушы норма 

2. Міндеттеуші норма 

3. Императивтік норма 

4. Диспозитивтік норма

· бұл субъектіге белгілі бір әрекеттерді жүзеге асырудан бас тартауды міндеттейтін норма.

· бұл субъектіге белгілі бір мазмұндағы әрекеттерді жасау міндеттерін жүктейтін норма.

· бұл қатаң ережелері түрінде көрініс табатын және құқық субъектілерінің қалауларынан тәуелсіз түрде көрініс табатын және құқық субъектілерінің қалауларынан тәуелсіз түрде әрекет ететін норма.

· бұл өзіндік қалау бостандығын білдіретін норма. 

41. Құқық норманың құрылымы үш элементіне сипаттама бер 

1. Гипотеза 
2. Диспозиция 
3. Санкция 

· бұл құқықтар мен міндеттердің пайда болу жағдайын көрсету.

· бұл құқықтар мен міндеттердің өздерін көрсету.

· бұл норманы бұзудан туындайтын қолайсыз салдарды көрсету. 

42. Құқықшығармашылықтың қағидаларына анықтама сәйкесте

1. Ғылыми 
2. Кәсіби 
3. Заңдылық 
4. Демократиялық 
5. Жариялылық
· нормативтік актілерді дайындау процессінде әлеуметтік-экономикалық, саяси және басқа да жағдайларды, қоғамның дамуының объективтік қажеттіктерін және т.б. зерттеудің маңызы зор; 

· мұндай қызметпен құзыретті тұлғалар – заңгерлер, экономистер және т.б. айналысуы қажет;

· бұл қызмет Конституцияның және басқа да заңдардың негізінде жүзеге асырылуы тиіс;

· азаматтардың бұл процеске қатысу дәрежесін, қоғамдағы процедуралық нормалар мен институттардың даму деңгейін сипаттайды;

· құқықшығармашылық процестің көпшілік қауым үшін ашықтығын білдіреді. 

43.  Құқықшығармашылық процесс бірнеше кезеңдеріне анықтама бер 

1. Заң шығарушы ынтасы 
2. Заң жобасын талқылау 
3. Заңды қабылдау 
4. Заңды жариялау 
· құқықшығарушы органға нормативтік актіні шығару туралы ұсыныс немесе актінің дайын жобасы ұсынылады. 

· бұл кезең құжатты қажетті сапаға жеткізу, қарам- қайшылықтарды, олқылықтарды, түсініксіз мәселелерді және т.б. жою үшін қажет. 

· заңды қабылдау 

· қабылданған актінің мазмұнын көпшілікке жеткізу 

44.  Заңнаманы жүйелеудің түрлерін анықтамасына сәйкесте 

1. Инкорпорация 
2. Консолидация 
3. Кодификация 
· бұл нормативтік актілердің мазмұнын өзгертпестен бір жинаққа біріктіру арқылы жүйелеу нысаны.

· бұл нормативтік актілердің мазмұнын өзгертпестен бір жинаққа біріктіру арқылы жүйелеу нысаны. Инкорпорациядан айырмашылығы – мұндай жинақта әрбір акт өзінің дербес мәнін жоғалтады. 

· бұл нормативтік актілердің мазмұндарын өзгертудің нәтижесінде олардың біртұтас актіге біріктіру арқылы жүйелеу нысаны. 

45.  Инкорпорацияны  кім жүзеге асырғанына байланысты жинақтардың үш түрінің сәйкестігін тап

1. Ресми 
2. Официоздық 
3. Бейресми
· жинақ құрастырушы орган  өзі жинақты дайындап, жарияланған кезде орын алады.

· жинақ болып құқықшығарушы органның (мысалы, әділет министірлігінің) тапсырмасы бойынша, бірақ оның ресми көрініс таппаған қолдауы арқылы шығарылған жинақтар табылады. 

· жинақ болып ғылыми мекемелердің, баспалардың өз ынтасы бойынша, құқықшығарушы органның арнайы өкілеттіктерінсіз шығарған заңнама жинақтары табылады.

46.  Құқықтық қатынастың түрлеріне анықтамалар бер

1. Салалық белгісі бойынша 

2. Сипаты бойынша 

3. Құқықтық функциялар бойынша 

4. Қатысушыларының құрамына қарай

5. Субъектілерінің анықталу дәрежесіне қарай

· құқықтық қатынастар конституциялық-құқықтық, әкімшілік-құқықтық, азаматтық-құқықтық және т.б. болып бөлінеді;

· материалдық (қаржылық, еңбек және т.б.) және іс жүргізушілік (қылмыстық іс жүргізушілік, азаматтық іс жүргізушілік және т.б.) құқықтық қатынастар;

· реттеуші және қорғаушы құқықтық қатынастар; 

· жай және күрделі құқықтық қатынастар;

· абсолюттік және қатысты құқықтық қатынастар;

47. Құқықтық қатынастардың пайда болу алғышарттарының екі түрінің түсінігін анықта

1. Материалдық (жалпы) алғышарттар 
2. Заңды (арнайы) алғышарттар 
· бұларға адамның құқықтық қатынастарға түсуіне әсер ететін өмірлік қажеттіліктері мен мүдделері жатады.

· бұларға құқық нормасы, құқықсубъектілік және шынайы өмір жағдайы ретіндегі заңды факт жатады.

48.  Құқықтық қатынастар субъектілерінің келесі түрлерінің анықтамасын бер

1. Жеке субъектілер (жеке тұлғалар) 

2. Ұжымдық субъектілер (заңды тұлғалар) 

· бұларға азаматтар, азаматтығы жоқ тұлғалар, қос азаматтығы бар тұлғалар, шетел тұлғалары жатады.

· бұларға жататындар: мемлекет (ол басқа мемлекеттермен халықаралық қатынастарға түскен жағдайда), мемлекеттік ұйымдар, мемлекеттік емес ұйымдар (фирмалар, кәсіпорындар және т.б.)

49.  Субъектілерінің әрекеттерінің сипатына қарай құқықты жүзеге асырудың төрт нысанының сәйкестігін табыңыздар

1. Сақтау 

2. Орындау 

3. Пайдалану 
4. Қолдану 

· қолданыстағы құқықпен тыйым салынған әрекеттерден бас тарту;

· оң мазмұнды заңды міндеттерді орындауға байланысты белсенді әрекеттерді жүзеге асыру;

· олар арқылы тұлғаның өз мүддесін қанағаттандыратын субъективтік құқықтарды жүзеге асыру;

· құзыретті органдардың нақты бір заңды істі шешуге байланысты биліктік қызметі, нәтижесінде сәйкес жеке акт қабылданады.

50. Түсіндіру тәсілдерінің мынадай түрлерінің анықтамасын бер

1. Грамматикалық 
2. Логикалық 
3. Жүйелік 
· тіл құралдарының, грамматика ережелерінің және т.б. көмегімен түсіндіру;

· логика заңдарының және ережелерінің көмегімен түсіндіру;

· заң нормасының басқа нормалармен жүйелік байланысын, нақты жүріс-тұрыстың құқық жүйесіндегі орны мен ролін талдау арқылы түсіндіру;

51. Түсіндіру тәсілдерінің мынадай түрлерінің анықтамасын бер 

1. Тарихи-саяси 

2. Телеологиялық (мақсатты) 

3. Арнайы-заңды

· құқықтық норманы қабылдаудың мақсаттарын анықтаудың көмегімен талқылау;

· нормативтік актіні қабылдау мақсаттарын анықтаудың көмегімен талқылау;

· заңнамада қолданылатын заң терминдерінің мазмұнын ашу арқылы түсіндіру. 

52. Субъектілеріне байланысты түсіндірудің мынадай түрлерін анықта: 

1. Ресми
2. Бейресми
· мұндай түсіндіруді өкілетті субъектілер ғана береді, олар арнайы актіде көрініс табады және заңды салаларды туындатады.

· мұндай түсіндірудің заңды міндетті мәні болмайды және биліктік күші жоқ.

53.  Көлемі бойынша түсіндірулердің түрінің сәйкестігін тап

1. Дәлме-дәл түсіндіру

2. Шектелген түсіндіру 

3. Кеңейтілген түсіндіру

· құқық нормасының шын мағынасы мен оның мәтіндік көрінісі сәйкес келген жағдайда мүмкін;

· құқық нормасының шын мәніндегі мағынасы оның мәтіндік көрінісінен тар болған жағдайда қолданылады;

· құқық нормасының шын мәніндегі мағынасы оның мәтіндік көрінісінен кең болған жағдайда қолданылады.

54.  Құқықтық мінез-құлықтың түрлерінің анықтамасын бер

1. Конформисттік жүріс-тұрыс 

2. Әдетті жүріс-тұрыс 

3. Маргиналдық жүріс-тұрыс

· бұл құқықтық ережелерге оларды терең, әрі жан-жақты түсінбестен, жоғары құқықтық белсенділіксіз бағынуымен сипатталатын әрекет.

· бұл құқық нормаларының орындалуы әдетке айналып кеткен жағдайда көрініс табады.

· бұл мемлекеттік мәжбүрлеудің, жазадан қорқудың нәтижесінен қорқудың нәтижесінде жүзеге асырылатын құқықтық мінез-құлық. 

55.  Заңды құрамның анықтамаларын сәйкестеп белгіле:

1. Құқықбұзушылық субъектісі 

2. Құқықбұзушылық объектісі  

3. Құқықбұзушылықтың субъективтік жағы 

4. Құқықбұзушылықтың объективтік жағы

· бұл осы әрекетті немесе әрекетсіздікті жасаған құқыққабілетті жеке тұлға немесе әлеуметтік ұйым.

· бұл осы құқықбұзушылықты неге бағытталғанын көрсетеді. Объектінің түрлік және тектік түрлерін бөліп қарастырады.

· бұл тұлғаның өз әрекетіне және оның салдарына деген субъективтік қатынасын сипаттайтын белгілер жиынтығы. 

· бұл осы құқықбұзушылық сипаттайтын сыртқы белгілердің жиынтығы. 

56.  Мазмұны бойынша құқықтық саның анықтамасын сәйкесте:

1. Қарапайым құқықтық сана 

2. Кәсіби құқықтық сана 

3. Ғылыми құқықтық сана

· бұл тұлғалардың құқыққа қатысты жалпы көзқарастары, өмірлік тәжірибесінің әсерімен туындайтын көңіл-күйлері;

· бұл заңгерлердің заңды тәжірибесінің негізінде қалыптасатын сезімдері, сенімдері, көзқарастары, дәстүрлері;

· бұл құқықты теориялық игеруді көрсететін идеялар, түсініктер, концепциялар;

57. Заңдылық үшін тән жақта ата

1. Мазмұнды жағы 

2. Формальді жағы 

· бұл құқықтық, әділ, ғылыми негізделген заңдардың болуы; 

· бұл оларды орындау, себебі, орындаусыз ең кемшіліксіз заңдардың болуының өзі де жеткіліксіз.

58.  Құқықтық реттеу механизмінің келесі элементтеріне сәйкес анықтамаларды белгіле

1. Құқық нормасы 
2. Ұйымдастырушылық 
3. Құқықтық қатынас 
4. Құқықтар мен міндеттерді жүзеге асыру актілері
5. Қорғаушы, құқыққолданушы акт
· мұнда мүдделерді қанағаттандыру үлгісі қалыптасады;

· атқарушы акт сияқты шешуші фактімен бірлескен заңды факт немесе фактілік құрам;

· бұл жердегі нормативтік талаптар сәйкес субъектілерге қатысты нақтылынады;

· субъектілердің сақтау, атқару және пайдалану нысанындағы әрекеттері;

· құқықбұзушылық жағдайында қолданылады.

59. Құқықтық жүйесі бойынша елдерді сәйкесте

1. Континенталдық Еуропаның нормативтік-заңнамалық жүйелер отбасы 

2. Нормативтік-соттық, ағылшын-саксондық құқықтық жүйелер жанұясы 

3. Діни-дәстүрлі, идеологиялық құқықтар жүйелер жанұясы 

· Италия, Франция, Германия, Португалия және т.б
· Ұлыбританияның, АҚШ-ң, Канаданың, Австралияның және т.б. 
· Иран, Ирак, Пәкістан, Судан және т.б. 

60.  Заңды кепілденуінің келесі түрлеріне сипаттама бер

1. Саяси 

2. Әлеуметтік-экономикалық 

3. Ұйымдастырушылық 

4. Қоғамдық

· бұл қоғамның экономикалық дамуының дәрежесі, оның жағдайының деңгейі, меншік нысандарының алуан түрлілігі, экономикалық бостандық және т.б.

· бұл конституциялық құрылымның саяси жүйесінің демократиялылығының дәрежесі, саяси плюрализм, көппартиялылық, биліктің тармақтарға бөлінуі және т.б.;

· бұл заңдар мен заңға сәйкес актілердің орындалуын бақылайтын арнайы органдардың қызметі;

· бұл заңнаманы бұзумен күресу мақсатында қолданылатын алдын-алу және басқа да шараларының мемлекетте қалыптасқан кешені;

Жауаптарды ретке келтіру бойынша тест сұрақтары
1.  Басқару нысаны ретіндегі монархияның пайда болуының тарихи сатыларын орналастыр:

1. Көне шығыс монархиясы

2. Көнерим монархиясы

3. Феодалдық (ортағасырлық) монархия

4. Ертефеодалдық монархия

5. Сословиелі-өкілді монархия

2.  Мына қоғамдық- экономикалық формацияны қалыптасу тәртібі бойынша орналастыр (олардың пайда болуы бойынша):

1. Құл иеленушілік формация

2. Феодалдық формация

3. Буржуазиялық формация

4. Социалистік формация

3.  Құқықтық реттеу механизімінің негізгі құрылымдық элементтерін орналастыр:

1. Құқық нормасы

2. Заңды факті (нақты құрам)

3. Құқықтық қатынас

4. Заңдық құқықтар мен міндеттерді жүзеге асырудың актілері

4.  Басқару нысаны ретіндегі республиканың пайда болуының тарихи сатыларын орналастыр:

1. Афиналық демократиялық республика

2. Спарталық аристократиялық республика

3. Римдік аристократиялық республика

4. Қала-республика (феодалды республика)

5. Парламенттік республика

6. Президенттік республика

5.  Романо- германдық құқықтық жүйенің пайда болуының (қалыптасуының)  тарихи сатыларының кезегін көрсет:

1. Рим империясының дәуірі

2. Қайта өрлеу (ренессанс) Рим құқығының 

3. Құқықтың кодификациясы

6.  Заңшығару процесінің сатыларын тәртіппен орналастыр:

1. Заңшығарушылық ұсыныс

2. Заң жобасын талқылау

3. Заңды қабылдау

4. Заңға қол қою

5. Заңды жарилау

7.  Мына нормативті- құқықтық актілерді заңдық күші бойынша орналастыр (негізгісінен төменіне қарай):

1. Конституция

2. Заңдар, конституцияға толықтырулар мен өзгертулер енгізетін

3. Конституциялық заңдар

4. Президенттің жарлықтары, заңдық күші бар

5. Үкіметтің қаулысы

8.  ҚР-ның 1995 жылғы Конституциясының тарауларын ретімен орналастыр:

1. Адам және азамат

2. Президент

3. Парламент

4. Үкімет

5. Конституциялық Кеңес

9.  Ұсынылған нормативтік- құқықтық актілерді қабылдану уақыты бойынша орналастыр:

1. Декларация Каз. ССР «Каз. ССР-ң Егемендігі туралы»

2. ҚР Конституциялық заңы «ҚР мемлекеттік тәуелсіздігі туралы»

3. ҚР Заңы «Нормативтік құқықтық актісі»

4. ҚР Конституциялық заңы «ҚР алғашқы Президенті туралы»

10.  Келесі нормативті- құқықтық актілерді заңды күші бойынша орналастыр (доктриналдық түрі):

1. Халықаралық актілер, мемлекетімізбен бекітілген

2. ҚР Конституция 

3. Заңдар, конституцияға толықтырулар мен өзгертулер енгізетін

4. Конституциялық заңдар

5. Президенттің жарлықтары, заңдық күші бар

11.  Әкімшілік- территориялық бірліктерді тәртіп бойынша орналастыр (кішісінен үлкеніне қарай):

1. Ауыл (село)

2. Ауыдық (сельский) округ

3. Қаладағы аудан

4. Аудан

12.  Нормативтік құқықтық актілер ҚР Занына сәйкес иерархия бойынша келесі заңдардың түрлерін анықтауға болады

1. ҚР Конституциясына өзгерістер мен толықтырулар еңгізетңн заңдар

2. Конституциялық заңдар

3. Заңдар

4. Туынды заңдар

13.  Тәртіптік жазаға тарту тәртібі

1. Түсіндірме жазба

2. Жазаның түрін анықтау

3. Жазаға тарту туралы бұйрық шығару

4. Жұмыскерді таныстыру

14.  Әрекетке қабілеттіліктің пайда болу жасын төменнен жоғары қарай орналастыр

1. Туғанан-14 жасқа дейін 

2. 14-18 жас арасында

3. 18 жасқа толғасын

15.  Заңдық күші бойынша заңдарды орналастыр

1. Конституциялық

2. Қарапайым 

3. Төтенше

16.  Нормативті- құқықтық актілерді заңдық күші бойынша орналастыр, жоғарғысынан төменгісіне қарай

1. Конституция

2. Конституциялық заң

3. Азаматтық кодекс

17.  Нормативті- құқықтық актілерді заңдық күші бойынша орналастыр, төменінен жоғарғысына қарай

1. Азаматтық кодекс

2. Конституциялық заң

3. Конституция
Аралық бақылау сұрақтары
1- бақылау –тестiлеу

1 Мемлекет және құқықтың пайда болуының, дамуының, мақсаттарының және қызмет етуінің жалпы заңдылықтары қай пәннiң тақырыбы(пәнi) болып табылады:

2 Заң ғылымдары төмендегідей болып классификацияланады:

3 Мемлекет және құқық теориясы заң ғылымының қай түріне жатады?

4 Мына заң ғылымы басқа заң ғылымдары үшін методологиялық негіз болып табылады:

5 Мемлекеттік - құқықтық құбылыстарды зерттеу тәсілдерінiң жиынтығы: 

6 Жалпы теоретикалық және жалпы тарихи заң ғылымдары:

7 Келесі ғылымдардың қайсысы қолданбалы заң ғылымы болып табылады?

8 Қоғамдық ой-пікірді анықтау арқылы мемлекеттік-құқықтық құбылыстарды зерттейтін әдіс-тәсіл қалай аталады?

9 Алғашқы қауымдық қоғамдағы билік төмендегідей сипатта болды:

10 Алғашқы қауымдық қоғамда адамдардың мінез-құлқын реттеу үшiн төмендегідей әлеуметтік нормалар қолданылды:

11 Мемлекеттің пайда болуының теологиялық теориясының өкілдері болып табылады:

12 Мемлекеттің пайда болуының патриархалдық теориясының өкілдері болып табылады:

13 Мемлекеттің пайда болуының келісім/табиғи-құқықтық/ теориясының өкілдері болып табылады:

14 Мемлекеттің пайда болуының органикалық теориясының өкілдері болып табылады:

15 Мемлекеттің пайда болуының психологиялық теориясының өкілдері болып табылады:

16 Мемлекеттің пайда болуының күштеу теориясының өкілдері болып табылады:

17 Мемлекеттің пайда болуының таптық/экономикалық/ теориясының өкілдері болып табылады:

18 Табиғи құқық теориясының өкілдері болып табылады:

19 Құқықтың тарихи мектебінің өкілдері болып табылады:

20 Құқықтың нормативистік теориясының өкілдері болып табылады:

21 Құқықтың психологиялық теориясының өкілдері болып табылады:

22 Құқықтың социологиялық теориясының өкілдері болып табылады:

23 Құқықтың таптық теориясының өкілдері болып табылады:

24 Келтірілген анықтамалардың ішінен мемлекеттiң анықтамасын көрсетіңіз:

25 «Өзінің билігін елдің бүкіл аумағына және оның халқына тарататын, осы мақсатта арнайы басқару және мәжбүрлеу аппараты болатын, барлығы үшін міндетті өкімдер шығаратын және егемендігі болатын қоғамның бірыңғай саяси ұйымы» ненiң анықтамасы:

26 Аталған белгілердің қайсысы тек мемлекетке ғана тән:

27 Мемлекет типологиясындағы формациялық көзқарас мынаған негізделеді:

28 Өндіріс тәсіліне және өндірістік қатынастар мемлекет типологиясындағы мына көзқарас негізiне алынған:

29 Мемлекеттің типін көрсетіңіз 

30 Формациялық көзқарастағы мемлекет типтері:

31 Мемлекеттің басқару нысаны ұғымы мынаны білдіреді:

32 Мемлекеттік құрылым нысаны дегеніміз - ол:

33 Унитарлық мемлекет дегеніміз - ол:

34 Федеративтік мемлекет дегеніміз - ол:

35 Конфедерация дегеніміз - ол:

36 Саяси/мемлекеттік/ режим ұғымы нені білдіреді?

37 Аталған мемлекеттердің қайсысына монархиялық басқару нысаны тән:

38 Аталған мемлекеттердің қайсысына республикалық басқару нысаны тән:

39 Аталған мемлекеттердің қайсысы унитарлық мемлекетке жатады?

40 Аталған мемлекеттердің қайсысы федеративтік мемлекетке жатады?

2- бақылау –тестiлеу

1 «Құқықтың мәні» термині нені білдіреді?

2 «Құқықтың оның шынайы табиғатын және қоғамдағы міндетін айқындайтын басты, ішкі, салыстырмалы тұрақты сапалы негізі» анықтамасы нені білдіреді?

3 Құқықтың таптық мәні мынаны білдіреді:

4 Құқықтың жалпыәлеуметтік мәні оның төмендегілердің еркін білдіруінде:

5 «Құқықтың принциптері» термині нені білдіреді?

6 «Құқықтың функциялары» термині нені білдіреді?

7 Аталғандардың ішінен құқық тән емес функцияны көрсетіңіз:

8 Аталған принциптердің қайсысы қоғамдық бірлестіктердің құрылуы мен қызмет етуінің принципі болып табылмайды?

9 Әлеуметтік нормалар дегеніміз...

10 «Адамдардың қайырымдылық және зұлымдық, әділеттілік және әділетсіздік, ар-намыс және намыссыздық туралы түсініктеріне сәйкес қалыптасқан ережелер» анықтамасы қандай ұғымды білдіреді?

11 «Тарихи қалыптасқан және көп мәрте қайталануы нәтижесінде адамдардың әдетіне айналған ережелер» анықтамасы қандай ұғымды білдіреді?

12 «Ұйымдар тарапынан қабылданатын немесе ұйымдарда қалыптасқан және оның мүшелеріне тегіс тарайтын ережелер» анықтамасы қандай ұғымды білдіреді?

13 Әлеуметтік нормалардың ішінде қайсысына жалпыға бірдей міндеттілік белгісі тән?

14 Техникалық нормалар дегеніміз...

15 Моральдық нормалардың критерийлерi:

16 Қандай әлеуметтік нормалар мемлекеттік мәжбүрлеудің мүмкіндігіне тән? 

17 Аталған мемлекеттердің қайсысы роман-германдық құқықтық жүйеге кіреді?

18 Аталған мемлекеттердің қайсысы англо-саксондық құқықтық жүйеге кіреді?

19 Аталған мемлекеттердің қайсысы социалистік құқықтық жүйеге кіреді?

20 Қазақстан Республикасының құқықтық жүйесі мына жүйеге негізделеді:

21 Құран, сүнне, қиас, иджма қай құқықтық жүйенің қайнар көздерi болып табылады? 

22 Құқық жүйесінің қайсысында судья құқық жасаушы болып табылады:

23 Төмендегі көрсетілген құқықтық жүйелердің қайсысында құқықтың басты қайнар көзін сот прецеденті құрайды?

24 Мұсылмандық құқықтық жүйеге тән белгi:

25 Ережені қандай жағдайда басшылыққа алуға болатынын нұсқайтын құқықтық норма құрылымының элементі:

26 Құқықтық қатынасқа қатысушылар басшылыққа алуға тиіс мінез-құлық ережесінің өзі көрсетілетін құқықтық норма құрылымының элементі:

27 Құқықтық норманы бұзушыға қатысты жағымсыз ықпал ету шараларын белгілейтін құқықтық норма құрылымының элементі:

28 Нормативтік құқықтық актінің бабы дегеніміз:

29 Құқық нормасының нормативтік құқықтық актінің бабында тікелей баяндалу тәсілі мынаны білдіреді:

30 Қарапайым гипотеза дегеніміз:

31 Абсолютті-анықталған гипотеза дегеніміз:

32 Күрделі гипотеза дегеніміз:

33 Балама гипотеза дегеніміз:

34 Қарапайым диспозиция дегеніміз:

35 Балама диспозиция дегеніміз:

36 Сілтеме диспозиция дегеніміз:

37 Бланкеттік диспозиция дегеніміз:

38 Абсолютті-анықталған санкция дегеніміз:

39 Салыстырмалы-анықталған санкция дегеніміз:

40 Балама санкция дегеніміз:

Қорытынды бақылау сұрақтары
1 Мемлекет және құқық теориясының түсінігі
2 Мемлекет және құқық теориясының функциялары

3 Мемлекет және құқық теориясының қоғамдық ғылымдар жүйесiндегi орны

4 Мемлекет және құқық теориясының заң ғылымдары жүйесiндегi орны 

5 Мемлекет және құқық теориясының қалыптасуы, дамуы және қазiргi кездегi жай-күйi

6 Мемлекет және құқық теориясының методологиясы

7 Мемлекет және құқық теориясының жалпылогикалық әдiстерi

8 Мемлекет және құқық теориясының жалпы ғылыми әдiстерi

9 Мемлекет және құқық теориясының жеке ғылыми әдiстерi

10 Алғашқы қауымдық қоғам. Алғашқы қауымдық қоғамның құрылымы және әлеуметтiк нормалары

11 Неолиттiк революция. Мемлекеттiк-ұйымдық қоғамға өту

12 Мемлекеттiң пайда болуының шығыстық/азиялық/ тәсiлi

13 Мемлекеттiң пайда болуының батыстық/европалық/ жолы

14 Қазақстанда мемлекеттiлiктiң пайда болуы

15 Құқықтың пайда болуының заңдылықтары. Құқықтың ертетаптық қоғамдағы функциясы

16 Мемлекет және құқықтың пайда болуына қатысты негiзгi теориялар

17 Мемлекет типологиясы. Мемлекет және құқық типологиясындағы объективтiк критерийлер

18 Мемлекет типологиясындағы өркениеттiк көзқарас

19 Мемлекет типологиясындағы формациялық көзқарас

20 Мемлекет ұғымы және белгiлерi

21 Мемлекет функциясы ұғымы, мазмұны және классификациясы

22 Мемлекет формасы ұғымы

23 Мемлекеттiк басқару формасы

24 Мемлекеттiк құрылыс формасы

25 Саяси режим

26 Мемлекеттiк билiк ұғымы және ерекшелiктерi

27 Мемлекет механизмi ұғымы және құрылымы

28 Мемлекеттiк билiктiң өкiлдi органдары

29 Қазақстан Республикасының атқарушы органдары

30 Қазақстан Республикасындағы сот билiгi

31 Мемлекет және этнос

32 Мемлекет және жеке тұлға

33 Жеке тұлғаның құқықтары мен бостандықтарының жүйесi

34 Саяси жүйе ұғымы, түрлерi және құрылымы

35 Мемлекет және қоғамның саяси жүйесiнiң басқа да элементтерi

36 ҚР Конституциясы – қоғамның саяси жүйесiнiң жоғары заңдық актiсi

37 Азаматтық қоғам ұғымы, қалыптасуы және дамуы

38 Құқықтық мемлекет ұғымы және принциптерi

39 Құқықтық мемлекет теориясы және оның Қазақстан Республикасында жүзеге асырылуы

40 Қазақстан Республикасының мемлекеттiк басқару формасы, мемлекеттiк құрылыс формасы және саяси режимi

41 Құқық қоғамдық қатынастарды нормативтiк реттеушi ретiнде

42 Құқықтың мәнi

43 Мемлекет және құқықтың арақатынасы

44 Құқық және заңдылық

45 Құқық және жеке тұлға

46 Құқық және заң

47 Қазiргi заманғы негiзгi құқықтық жүйелер

48 Мұсылмандық құқық: белгiлерi және ерекшелiктерi

49 Құқық формалары/қайнар көздерi/ ұғымы

50 Нормативтiк құқықтық акт ұғымы және түрлерi

51 Құқықтық әдет ұғымы. Құқықтық әдеттiң қазiргi замандағы маңызы

52 Құқық нормасы ұғымы және ерекшелiктерi

53 Құқықтық нормалардың классификациясы

54 Құқықтық норманың құрылымы: гипотеза, диспозиция және санкция

55 Құқық жүйесi ұғымы және құрылымы

56 Құқық салалары

57 Халықаралық құқық және оның ұлттық құқық жүйелерiнiң қалыптасуына ықпалы

58 Құқықтық қатынастар ұғымы, белгiлерi

59 Құқықтық қатынастың құрылымы

60 Заңдық фактiлер ұғымы, ерекшелiктерi және классификациясы

61 Құқықшығармашылық ұғымы, субъектiлерi және мақсаттары

62 Құқықшығармашылықтың түрлерi

63 Заңшығармашылық процесс және оның сатылары

64 Құқықты жүзеге асыру ұғымы және формалары

65 Құқық нормаларына түсiнiк беру ұғымы, түрлерi және тәсiлдерi

66 Құқықтық сана ұғымы, түрлерi және құрылымы

67 Құқықтық мәдениет ұғымы, элементтерi

68 Құқықтық тәрбие ұғымы, мақсаттары, мiндеттерi және формалары

69 Құқықтық нигилизм: мазмұны, себептерi және салдарлары

70 Құқықтық идеализм: мазмұны, себептерi және салдарлары

71 Құқықтық реттеу ұғымы, сатылары, әдiстерi және тәсiлдерi

72 Құқыққа сай мiнез-құлық ұғымы және түрлерi

73 Құқықбұзушылық ұғымы және белгiлерi

74 Заңдық жауапкершiлiк ұғымы, мақсаты және функциялары

75 Заңдылық ұғымы

76 Нормативтiк құқықтық актiлердi жүйелеу

77 Құқықтық тәртiп ұғымы, функциялары, құрылымы және түрлерi
Курстық жұмыс жазуға ұсынылатын тақырыптардың жалпы тізімі
1 Құқыққа түсiнiк беру объектiлерi проблемалары

2 Заңдық техника ұғымына қатысты проблемалар

3 Құқықты түсiндiрудегi қателiктер, олардың түрлерi

4 Құқықтағы заң терминдерi

5 Мемлекет және құқық тарихы ғылымының тарихи дамуы

6 Құқықтық мемлекет қалыптастыру жағдайындағы мемлекет және құқық теориясының мiндеттерi және проблемалары

7 Мемлекет және құқық теориясының жалпы ғылыми және жеке әдiстерi

8 Мемлекет және құқық теориясының функциялары

9 Құқықтың тарихи типтерi

10 Мемлекеттiң әлеуметтiк мақсаты

11 Мемлекет және құқық теориясының қоғамдық ғылымдармен байланысы

12 Мемлекет және құқықтың пайда болуына қатысты плюралистiк көзқарастар

13 Алғашқы қауымдық қоғамның әлеуметтiк нормалары

14 Мемлекеттiң пайда болуына қатысты теориялар

15 Мемлекет және құқық теориясының заң ғылымдары жүйесiндегi орны

16 Құқықтың пайда болуына қатысты теориялар

17 Мемлекет пен құқықтың өзара байланысы

18 Таптық қоғам және құқық

19 Қоғамдық-экономикалық формациялардың сипаттамасы

20 Мемлекет типологиясындағы формациялық және өркениеттiк көзқарастар

21 Мемлекеттегi билiктiң жiктелуi

22 Мемлекеттiң сыртқы функциялары

23 Мемлекеттiк аппарат

24 Мемлекет және азаматтық қоғамның ара қатынасы

25 Мемлекеттiң iшкi функциялары

26 Мемлекет және саяси партиялар

27 Конституциялар, олардың ерекшелiктерi

28 Конфедерациялар, олардың ерекшелiктерi

29 Мұсылмандық құқық

30 Мемлекеттегi сот билiгi

31 Мемлекеттегi атқарушы билiк

32 Мемлекеттегi заң шығарушы билiк

33 Роман-германдық құқықтық жүйе

34 Унитарлық мемлекет, оның ерекшелiктерi

35 Федеративтiк мемлекеттер

36 Құқықтың қайнар көздерi

37 Мемлекет және дiн

38 Мемлекет және жеке тұлға

39 Құқықтық мемлекет идеясының пайда болуы және дамуы

40 Қазақстан Республикасының 1995 жылғы Конституциясы

41 Қазақстан Республикасындағы мемлекеттiк аппарат

42 Қазақстан Республикасының Парламентi

43 Қазақстан Республикасында құқықтық мемлекет құру проблемалары

44 Құқықты жүзеге асыру

45 Англо-саксондық құқықтық жүйе

46 Феодалдық мемлекет және құқық

47 Құлиеленушi мемлекет және құқық

48 Социалистiк мемлекет және құқық

49 Құқық және дiн

50 Құқық және экология

51 Құқық және саясат

52 Құқық және заңдылық

53 Құқық және экономика

54 Моральдiк нормалар, олардың ерекшелiктерi

55 Құқық нормаларының классификациясы

56 Қоғамның әлеуметтiк нормалары

57 Нормативтiк құқықтық актiлер

58 Құқықшығармашылық процестегi заңдық техника

59 Құқық жүйесi және заң жүйесi

60 Заң, оның түрлерi және ерекшелiктерi

61 Құқықтық қатынастар

62 Құқықтық тәртiп, оны қамтамасыз ету жолдары

63 Құқықбұзушылық, онымен күрес

64 Адам құқықтарының жүйесi

65 Халықаралық құқық

66 Құқық нормаларына түсiнiк беру

67 Құқықтық нигилизм және оны жою жолдары

68 Әлемнiң құқықтық жүйелерi

69 Заңдық жауапкершiлiк

70 Монархияның тарихи түрлерi

71 Республиканың тарихи түрлерi

72 Құқықтық мәдениет

73 Құқықтық тәрбие

74 Антидемократиялық саяси режимдер

75 ТМД шеңберiндегi мемлекеттердiң саяси ынтымақтастығы

76 Демократиялық саяси режим
Реферат тақырыптары

1 Мемлекет және құқық теориясының әдістемелік негiздерi

2 Қазiргi заман талаптарына сай заңгерлердi және олардың заңдық дүниетанымдарын қалыптастырудағы мемлекет және құқық теориясының ролi

3 Құқық және жеке тұлға

4 Заңгердiң кәсiби санасы, оның қалыптауы.
5 Қазiргi қоғамдағы құқықтық қатынастар және пайда болу негіздері
6 Қазақстан Республикасының құқық жүйесi және оның ерекшелігі
7 Қазiргi заманғы құқықтық жүйелердiң жалпы сипаттамасы

8 Қоғамдық қатынастар жүйесiндегi құқықтық сана

9 Құқықты жүзеге асырудың нысандары
10 Мемлекеттiң пайда болуы және тарихи дамуы жолдары
11 Қазақстан Республикасының мемлекеттiк органдар жүйесi

12 Құқық жүйесi және заңнама жүйесi ұғымдарының арақатынасы

13 Құқық нормасы, оның мемлекетпен байланысы

14 Әлеуметтiк нормалар жүйесi ұғымы және оның саралануы
15 Адам және азаматтың құқықтары мен бостандықтар және оларды қамтамасыз ету тәсiлдерi

16 Қоғамдағы құқықтық сана және құқықтық мәдениет

17 Құқықтық нигилизм

18 Құқықтық мемлекет теориясы және оның Қазақстан Республикасында жүзеге асырылуы

19 Құқықтық реттеудiң тиiмдiлiгiн арттыру тәсiлдерi

20 Заңдық жауапкершiлiктен босатуға негiз болатын мән-жайлар

21 ҚР Конституциясы бойынша адам және азаматтың құқықтары мен бостандықтарының классификациясы
22 Нормативтік құқықтық актілер

23 Құқық бұзушылық және оның түрлері
24 Азаматтық қоғам және оның даму сатылары

25 Қазақстан Республикасындағы заңшығару процесі
3 Бөлім. Пән бойынша анықтамалық – сөздік
Абсолюттік монархия – мемлекеттік биліктің шексіз әрі бір ғана тұлғаға – монархқа тән  болатын нысаны, яғни мемлекетті басқарудың монархиялық нысаны.
Авторитарлық (лат. билік, ықпал) – саяси режимінің бір түрі. Мұнда саяси билікті нақты тұлға (тап, партия, элитарлық) топ және басқалай да бір өкіл жүзеге асырады. Халықтың билікке қатысуы өте төмен деңгейде болады. Қоғамды басқару бюрократиялық - әміршіл әдіс арқылы атқарылады.

Азаматтығы жоқ адам– ешбір мемлекеттің азаматтығына ие емес және қандай да бір шетел мемлекетіне тәндігін куәландыратын құжаты жоқ адам.

Азаматтық – 1) адам мен мемлекет арасындағы өзара құқықтары мен міндеттердің және жауапкершіліктердің жиынтығын білдіретін баянды да тиянақты құқықтық байланыс; 2) адамның белгілі бір мемлекеттің азаматтары қатарына жатуы, сол адамның өз мемлекетіне саяси – құқықтық қатыстылығын білдіреді. Ол өзі азаматы болып есептелетін мемлекеттің заңын мойындауға, өзінің азаматтық парыздарын адал атқаруға міндетті.

Азаматтық қоғам – адамгершілік, ізгілік, діни, ұлттық, әлеуметтік – экономикалық, отбасылық қатынастар мен институттар жиынтығы.

Азаматтық құқық - әрбір мемлекеттің құқық жүйесіндегі басты сала, ол көпжақты мүліктік және соған байланысты жеке адамның мүліктік емес, қатынастарын реттейді
Азаматтық- процессуалдық құқық- азаматтық сотқа тарту аясындағы қатынастарды реттейді.

Ар – ождан бостандығы– адамның кез келген нанымды еркін тұтуына немесе ешқандай дінді ұстанбау мүмкіндігі. Ар – ождан бостандығы өз нанымына сәйкес діни ғұрыптарды жүзеге асыру, барлық заңды тәсілдермен нанымның құндылықтарын насихаттап немесе дінге қарсы орнықты пікір таратуды жүргізу, клерикалдық оқу орындарында тағы басқа жерлерде даярлықтан өтіп, білім алу әрекеттерін жетілдіру арқылы көрініс табады. Аристократия (грек. – ең жақсы билік) – мемлекетті басқарудың нысаны. Мұндай басқаруда билік қанаушы таптың ақсүйектер тобының қолында болады.

Атқарушы органдар- мемлекет басшысы, үкімет, министірлік басшысы, жергілікті атқарушы органдар.

Бекіту (ратификация) – мемлекеттік биліктің жоғары органының халықаралық шартты бекітуі. Мұндай бекітуден кейін халықаралық шарт міндетті болып табылады.

Билiк - Қазақ халқының дәстүрлі санасында “ел басқару”, “өкім ету” сөздерімен мәндес ұғымды білдіреді.

Бипатридтер (лат. қос, грек – отан) – қос не көптік азаматтыққа ие тұлғалар.

Біртұтас мемлекет (унитарлық)- бұл өз ішінде бөлінбейтін тұтас мемлекет, оның өз ішінде дербес мемлекеттік құрылымдар болмайды, бұл мемлекетте жоғарғы органдардың біртұтас жүйесі, заңнаманың ортақ жүйесі, ортақ сот жүйесі, ортақ азаматтығы мен салықтардың бір каналды жүйесі болады.

Болжау қызметтері- Мемлекет пен құқық теориясы, тек жаңа заңдылықтардың шындық екенін белгілеп қоймай, олардың дамуындағы тұрақты құбыластардың тенденциясын белгілейді.

Бүкіл халықтық талқылау– мемлекеттің басқару ісіне тікелей қатысу түрінде болатын демократия (халық билігінің) нысаны.

Бұқаралық құқық - бұл мемлекеттік істер саласы, яғни, билік пен бағыныстылық қатынастарына негізделген мемлекеттің бұқаралық билік ретіндегі және барлық бұқаралық институттардың құрылымы және қызметі.

Ведомство – орталық атқарушы органның қызметінің негізінде арнайы атқару және бақылау – қадағалау міндеттерін, сондай – ақ мемлекеттік басқарудың ішкі саласына салааралық үйлестіруді не оған басшылықты жүзеге асыратын орталық атқарушы органның комитеті.

Виза – мемлекет аумағына кіруге, шығуға, онда тұруға және ол арқылы сол мемлекеттің белгілі мерзімге арнайы рұқсатын білдіретін төл құжаттығы белгі.

Вотум (лат. тілек, ерік)- сайлау корпусының немесе өкілді мекеменің белгілі бір мәселе бойынша көпшілік дауыспен қабылдаған шешімі, тоқтамы.

Гипотеза – бұл құқықтар мен міндеттердің пайда болу жағдайын көрсету.

Декларация (лат. жариялау) – мемлекеттің негізгі қағидаттарын (принцептерін ) жариялайтын, оны анықтайтын саяси – құқықтық акт.

Демарш – бір мемлекеттің сыртқы істер органдардың өзге мемлекетке қатысты төтенше үндеуі не басқа да әрекеті. Д. әр түрлі дипломатиялық актілер арқылы (үндеулер, нота не меморандум жіберу, дипломатиялық өкілді кері шақырып алу және т.б.) жүзеге асырылады. 

Демократизм принципі- онда мемлекеттік органдардың қызметтерінің құрылуындағы және ұйымдастырылуындағы азаматтардың кең көлемдегі қатысуы көрсетіледі.

Дәстүр нормалары – көбінесе, қорытылған және біркелкі тәртіп ережесі, адамдардың өмір сүруіндегі белгілі ортадағы уақытпен сыналған, прогрессивті тұрақтылықты қолданғанда пайда болатын, тәртіп ережесі (мысалы, отбасылық, кәсіби, әскери, ұлттық және басқа салттар).
Диктатор- төтенше магистрат.

Диспозитивтік норма – бұл өзіндік қалау бостандығын білдіретін норма.

Диспозиция – бұл құқықтар мен міндеттерді қалыптастыратын норманың бір бөлігі, жүріс- тұрыс, тәртіп ережелері.

Діни нормалар - әртүрлі діндермен орнықтырылған және осы дінге сенуші тұлғаларға міндетті болып табылатын ережелерді айтады.

Достастық- бұл ортақ белгілермен, біртектіліктің белгілі бір деңгеймен сипатталатын мемлекеттердің ұйымдастырушылық бірлестігі.

Әдет-ғұрып - Көне дәуірден тәжірибеден өткен, қоғамға пайдалы нормалар.

Әдет-ғұрып нормалары – көп рет қайталана отырып әдетке айналу нәтижесінде, соған орай қоғамдық пікірмен сақталатын және қолдау табатын, тарихи даму процесінде қалыптасатын нормалар.

Әдетті жүріс –тұрыс – бұл құқық нормаларының орындалуын әдетке айналып кеткен жағдайда көрініс табатын жүріс- тұрыс.

Әкiмшiлiк автономиялар- мемлекет аумағында жинақы, топтасып өмір сүретін әлеуметтік қауымдастыққа берілетін ішкі өзін-өзі басқару мүмкіншілігі немесе мемлекеттік билікті өзінше жүзеге асыру

Әкімшілік құқық- мемлекеттік басқару аясында болатын қоғамдық қатынастарды реттейтін құқық саласы.
Әлеуметті белсенді жүріс- тұрыс – бұл құқықтық сана мен құқықтық мәдениеттің, жауапкершілік пен еріктіліктің жоғары деңгеймен сипатталатын жүріс-тұрысының жоғарғы нысаны.

Әлеуметтік нормалар – бұл қоғамдық қатынастарды реттеуде қолданылатын жүріс-тұрыс ережелері.

Әлеуметтік нормалар- адамдардың тәртібін және ұйымдарды  қарым- қатынастағы қызметтерін реттейтін ереже.
Әрекеттер – бұл құқықтық қатынастар субъектілерінің еркімен байланысты жағдайлар.

Жай заңдар – бұл қоғамдық өмірдің экономикалық, саяси, әлеуметтік, рухани жақтарына арналған ағымдағы заңнама актілері.

Жеке құқық – бұл жеке істер саласы, яғни, дербестік, субъектілердің заңды теңдігі бастамаларына негізделген еркін тұлға институттар мәртебесі.

Жүйелеу – бұл нормативтік актілерді реттеу, оларды белгілі бір жүйеге келтіру.

Заң – бұл құқықтық жүйеде бұрын болмаған және қоғамдық өмірдің маңызды мәселелеріне байланысты міндетті нормаларда құралған нормативтік акт.

Заң ұқсастығы бұл нақты бір істі осыған ұқсас істі шешуге бағытталған құқықтық норманың негізінде шешуі.

Заңға сәйкес актілер – бұл заң нормаларынан құралған, заңдардың негізінде және оларды орындау мақсатында қабылданған актілер.

Заңдар жүйесі- құқық шығатын қайнар көздердің құқық нормаларының жиынтық нысанын көрсетеді.
Заңды жауапкершілік – бұл құқықбұзушылық жасаған тұлғаларға заңнамамен көзделген мемлекеттік мәжбүрлеу шараларын белгілі бір іс жүргізушілік тәртіпте қолдану.

Заңды қарама - қайшылықтар – бұл бір қоғамдық қатынастарды реттеуші құқықтық актілер арасындағы қарама-қайшылықтар.

Заңды прецедент – бұл ұқсас істерді шешуде басшылыққа алынатын және жалпыға міндетті заңды мағынаны иеленетін нақты бір заңды істі шешудегі соттық немесе әкімшілік шешім.

Заңды фактілер – бұл белгілі бір құқықтық салалардың туындауына негіз болып табылатын нақты өмірлік жағдайлар. 
Императивтік норма – бұл қатаң ережелер түрінде көрініс табатын және құқық субъектілерінің қалауларынан тәуелсіз түрде әрекет ететін норма.

Инкорпорация – бұл нормативтік актілердің мазмұнын өзгертпестен бір жинаққа біріктіру арқылы жүйелеу нысаны.

Ішкі санкция- қоғам өмірің ішкі жағдайын басқарудағы мемлекеттің негізгі бағыттары.

Қоғам - жалпы мағынасында, мәдениеті ортақ, белгілі бір аумақта тұратын және өздерін біртұтас, өзгеше бірлестік деп білетін адамдар тобы; тар мағынасында бұрыннан немесе жақсы танымал ұлттық бірлестік.

Қоғамның құқықтық жүйесі- нақтылы тарихи құқықтың заңды істің және жеке мемлекеттің үстемдік ететін идеологиясының жиынтығы.
Кодификация – бұл нормативтік актілердің мазмұндарын өзгертудің нәтижесінде оларды біртұтас актіге біріктіру арқылы жүйелеу нысаны.

Консолидация – бұл нормативтік актілердің мазмұнын өзгертпестен бір жинаққа біріктіру арқылы жүйелеу нысаны.
Конституция – бұл басқарудың және мемлекеттік құрылымның нысаны, сот әділдігі жүйесін анықтайтын, конституциялық құрылымды, адам мен азаматтың құқықтары мен бостандықтарын бекітетін негізгі саяси- құқықтық акт.

Конституциялық (құқық)- бұл еліміздің қоғам және мемлекеттік құрылымның негізін, мемлекеттің және оның органдарының жүйесін, олардың негізгі қызметін бекітетін құқық саласы.
Конституциялық заңдар – Конституциямен көзделген және онымен байланысты мәселелерге қатысты қабылданады.

Консульдар – ең жоғарғы магистраттар.

Конфедерация- белгілі мақсатқа жету үшін бірнеше ерікті мемлекеттердің уақытша одағы. 

Конформисттік жүріс – тұрыс – бұл құқықтық ережелерге оларды терең әрі жан- жақты түсінбестен, жоғарғы құқықтық белсенділіксіз бағынумен сипатталатын әрекет.

Корпоративтік нормалар – қоғамдық ұйымдармен өз жарғыларында белгіленеді және сол жарғыларда көзделген қоғамдық әсер ету шараларымен қорғалады.

Құқық – бұл мемлекетпен орнықтырылған және қамтамасыз етілетін, қоғамдық қатынастарды реттеуге бағытталған жалпыға міндетті, формальды анықталған заң нормаларының жүйесі.

Құқық жүйесі – оның ішкі құрылымы, олардың салаларға, институттарға бөлінуі.
Құқық нормалары- мемлекетпен белгіленіп және қорғалатын тәртіп ережелері.
Құқық нормаларын жүзеге асыру – құқықтық нормалардың ережелері көрініс тапқан адамдардың жүріс - тұрыс, олардың құқықтарды жүзеге асыру мен заңды міндеттердің орындаумен байланысты тәжірибелік қызметі.

Құқық нормаларын түсіндіру – бұл мемлекеттің, лауазымды тұлғалардың, қоғамдық ұйымдардың, жекелеген азаматтардың құқық нормаларының мазмұнын түсіндіруге, оларда көрініс тапқан билік басында тұрған әлеуметтік күштердің еркін ашуға бағытталған қызмет.

Құқық реттеу пәні- белгілі құқық саласы нормаларының ықпал жасайтын қоғамдық қатынастардың біртектес сапалы түрі.
Құқық саласы- бұл белгілі бір қоғамдық қатынастар түрін (саласын) реттейтін заң нормаларының жиынтығы.

Құқық ұқсастығы – бұл нақты заңды істі құқықтың жалпы қағидалары мен мәні негізінде шешу.

Құқықбұзушылық – бұл қоғамның, мемлекеттің, тұлғаның мүдделеріне нұқсан келтіруші, тұлғаның кінәлі, құқыққа қайшы, қоғамға қауіпті әрекеті.

Құқықтағы олқылықтар – бұл қолданыстағы заңнамада қажетті заң нормаларының толығымен немесе жартылай болмауы.

Құқықты қолдану – бұл құқықты жүзеге асырудың ерекше нысаны.

Құқықты қолдану актісі – бұл нақты бір заңды істі шешу нәтижесінде құзыретті орган шығаратын, жеке биіктік ережеден құралған құқықтық акт.

Құқықтық идеология – бұл адамдардың құқыққа қатынасын білдіретін құқықтық көзқарастардың, түсініктердің, қағидалардың, сенімдердің, талаптардың жүйеленген ғылыми көрінісі.

Құқықтық институт- ерекшеленген құқық нормаларының кешені, құқық салаларының арнайы бөлігі ретінде, белгілі қоғамдық қатынастарды реттейтін түрлерінің бірі.
Құқықтық қабілеттілік- субъектің заңда бекітілген құқықты қабылдауы және заңды міндеттерді орындау, иелену қабілеттілігі.
Құқықтық қатынас – бұл қатысушыларды субъективтік құқықтар мен заңды міндеттерді иеленетін, құқық нормаларымен реттелген қоғамдық қатынас.

Құқықтық мемлекет- саяси ұйымның билігі , адамның азаматтың құқығын, бостандығын толық қамтамасыз етуге жағдайлар жасайды және мемлекеттік билікті құқықтың негізінде өз пайдасына пайдалануға мүмкіндік берілмейді.

Құқықтық мінез-құлық – бұл субъектілердің құқық нормаларына және әлеуметтік маңызды мақсаттарға сай келетін жүріс-тұрыс.

Құқықтық психология – бұл, ең алдымен, құқыққа қатысты сезімдердің, көңіл-күйдің, эмоциялардың, көзқарастардың, армандардың жиынтығы.

Құқықтық реттеу механизімі – бұл құқық субъектілерінің мүдделерін қанағаттандыру жолындағы кедергілерді жою мақсаттарында кезекті түрде ұйымдастырылған заңды құралдардың жиынтығы.

Құқықтық сана – бұл адамдардың құқыққа деген қатынасын көрсететін түсініктер мен сезімдердің, көзқарастар мен эмоциялардың, бағалаулардың жиынтығы түріндегі қоғамдық сананың ерекше нысаны.

Құқықтың қағидалары – бұл құқықтың ерекше әлеуметтік реттеуші ретіндегі мәнін көрсететін негізгі бастамалар, ережелер, идеялар.

Құқықтың қайнар көзері – мемлекетпен туындайтын немесе онымен танылатын, құқық нормаларын айқындайтын және бекітетін, оларға заңдық, жалпыға міндеттілік мән беретін ресми құжаттық нысандар.

Құқықтың функциялары – бұл құқықтың қоғамдық қатынастарды реттеудегі рөлін көрсететін, құқықтық әсер етудің негізгі бағыттары.

Құқықшығармашылық – бұл құзыретті органдардың заңдық нормаларды қабылдау, өзгерту және жою жөніндегі арнайы қызметі.

Қылмыстық құқық- нормаларында қылмыс және оны жасағандарға белгіленетін қылмыстық жазалау деңгейі көрсетілген құқық саласы.
Қылмыстық- процессуальдық құқық- қылмыстық сотқа тарту кезіндегі пайда болатын қоғамдық қатынастарды реттейтін құқық саласы.
Магистраттар - өздерінің белгілі басқару міндеттеріне байланысты, консульдерге, диктаторларға, преторларға, цензорларға, квесторларға бөлінеді.

Маргиналды жүріс-тұрыс бұл мемлекеттің мәжбүрлеуінің, жазадан қорғаудың нәтижесінде жүзеге асырылатын құқықтық мінез-құлық.

Мемлекет кейпі- біртұтас қоғамдық- экономикалық формацияның мемлекеттеріне тән, маңызды белгілердің жиынтығы.
Мемлекет санкциясын іске асырудың нысаны- оның санкциясының көмегімен жүзеге асырылатын мемлекет органдарының біржақты әрекеттері.

Мемлекет- тәуелсіз биліктің саяси ұйымы , өзінің пайдалы қызметтері арқылы қоғамның алдында тұрған шешуші мәселелерді іске асырады.
Мемлекет формасы - бұл қоғамның басқару, мемлекеттік құрылым және саяси режим нысандарынана құралған құрылымдық ұйымдастырылуы.

Мемлекеттiк билiк - Тікелей мемлекеттің өзі жүргізетін немесе өзінің атынан жүргізуге өкілеттілік беріп, өз жәрдемімен өзге бір ұйым, мекеме арқылы жүргізетін қоғамдық биліктің бір түрі, мемлекеттік басқару органдарының жиынтығы.

Мемлекеттiк құрылым формасы - бұл мемлекеттің аумақтық құрылымы, оның құрамдас бөліктерінің және осы бөліктердін әрбірінің мемлекетпен қарым-қатынасының сипаты.

Мемлекеттік орган- бұл мемлекеттік міндеттерді орындаушы және осы мақсатқа сәйкес биліктік өкілеттіктерді иеленген ұйым немесе мекеме.

Мемлекеттің функциялары (қызметі)- бұл оның мәні мен мақсатын көрсететін қызмет аясының негізгі бағыттары.

Мораль – бұл адамдардың жүріс- тұрысын жақсылық пен жамандық, әділеттілік пен әділетсіздік тұрғысынан реттейтін нормалар мен қағидалардың жүйесі.

Моральдік нормалар- қоғамдағы адамдардың моральдік ойларына айналған тәртіп ережелері.
Нормативтік заң актілері – бұл құзіретті мемлекеттік орган қабылдайтын, құқық нормаларынан құралған және белгілі бір қоғамдық қатынастарды реттеуге бағытталған ресми құжаттар.

Нормативтік- құқықтық актілер- бұл құқықтық шығармашылық, онда құқық нормалары бар.
Нормативтік шарт – бұл екі немесе одан да көп субъектілердің жалпыға міндетті заң нормаларынан құралған келісім.

Объективтік құқық – бұл қоғамдық қатынастарды реттеуге бағытталған, мемлекетпен орнықтырылатын және қамтамасыз етілетін, жалпыға міндетті, формальды анықталған заң нормаларының жүйесі.

Одақтастық- бұл қоғамды мемлекеттік ұйымдастырудағы ауыспалы нысаны.

Оқиға – бұл субъектілердің еркіне тәуелсіз жағдайлар, мысалы, табиғат апаты, өлім және т.б.

Өкілді органдар- заңшығару мекемелері, жергілікті өзін-өзі басқару мен билік ету органдары.

Парламенттік республикада- үкімет заң шығарушы органмен құрылады және ол соның алдында жауапты.
Преторлар- алғашқы кезде, консульдардың көмекшісі одан кейін, мүлік туралы жұмыстарды шешуге, сот функциясын тұрақты атқаруға көшкен.

Ру - бір атадан туып, бірге тұратын, жалпы шаруашылықты бірге жүргізетін қандас туысқандардың жиынтығы.

Салт нормалары- әлеуметтік нормалардың бір түрі, адамдардың салт- дәстүрін қолдану кездегі тәртіп ережелері және моральдік шаралардың ықпалымен қорғалады.
Санкция – бұл норма бұзылған жағдайда қолданылатын мемлекеттік әсер ету шараларын белгілейтін норманың бір бөлігі.

Саяси билiк - таптық, топтық, жеке адамның саясатта тұжырымдалған өз еркін жүргізу мүмкіндігін білдіреді.
Саяси режим- бұл мемлекеттік билікті жүзеге асыруға жәрдемдесетін тәсілдер мен әдістердің жиынтығы.
Синтез – оның бөліктерін шартты бөлу жолымен, құбылыстарды зерттеу.

Субъективтік құқық - бұл тұлғаның жеке мүдделерін қанағаттандыруға бағытталған, заңды мүмкін жүріс-тұрыстың шамасы.

Талдау- күрделі мемлекеттік құқықтық құбыластардың шартты түрде жеке бөліктерге бөлу.
Танымдылық қызметтер – қоғамдағы мемлекет пен құқықтың өміріндегі құбылыстармен процестерді түсіндіреді.

Теріс қылықтар - әлеуметтік қауіпсіздіктің, қылмысқа қарағанда, аз дәрежесімен ерекшеленеді, қоғамдық өмірдің әртүрлі салаларында жүзеге асырылуы мүмкін, әр түрлі нұқсан келтіру объектілері мен заңды салаларға ие.

Техникалық нормалар – бұл адамдардың еңбек құралдарын және табиғат заттарын дұрыс қолдануының ережелері.

Унитарлық мемлекет- мемлекеттік немесе ұлттық-мемлекеттік құрылыстың бір түрі. Оның территориясы әкімшілік-аумақтық бөліктерге (аймақтарға, облыстарға, округтерге, аудандарға, департаменттерге және т.б.) бөлінеді.

Федерация- заң жүзінде саяси дербестігі сақталатын бірнеше субъектінің біртұтас одақтық мемлекет құру формасы.
Цензорлар- лауазым иесі ретінде сенаторлардың тізімін жасап Рим республикасының азаматтардың соғыс және аумақтық жерлерге бөлген,бір мезгілде азаматтардың дүние –мүлкін бағалаған және “адамгершілік” жөнінде бақылау қызметін жүргізген,

Эвристикалақ қызметтер- Мемлекет пен құқық теориясы, мемлекеттік – құқықтық шындықтың заңдылықтарын түсіндірумен шектелмейді.
Пайдаланылған дерек көздер тізімі
1 Сапарғалиев Ғ., Ибраева А. Мемлекет және құқық теориясы. Алматы: Жеті Жарғы,1998.

2 Жоламан Қ.Д., Мұхтарова А.Қ., Тәукелев А.Н. Мемлекет және құқық теориясы. Алматы,1999.

3 Ағдарбеков Т. Мемлекет және құқық теориясы. Алматы,2003.

4 Булгакова Д.А. Мемлекет және құқық теориясы. Алматы,2004.

5 Өзбекұлы С., Қопабаев Ө. Мемлекет және құқық теориясы. Алматы,2006.

6 Мемлекет және құқық негіздері/оқулық/. Алматы: Жеті Жарғы,2001.

7 Ашитов З.О. Тәуелсіз Қазақстанның құқығы. Алматы: Жеті жарғы, 1997.

8 Теория государства и права: Учебник для вузов / Под ред. проф. В.М. Корельского и проф. В.Д. Перевалова. – М.: Издательство НОРМА, 2001.

9 Общая теория права и государства: Учебник / Под  ред. В.В. Лазарева. – М.: Юрист, 1994. 
10 Марченко М.Н. Теория государства и права. Учебник. – М.: Юрид. лит., 1996.
11 Теория государства и права.  Курс лекции под ред. Матузова Н.И.  1999 

12 Сапарғалиев Ғ. ҚР-ның Конституциялық құқығы., Алматы-1998
13 С.Амандықова ҚР-ның Конституциялық құқығы., Алматы-2001
14 Жоламан К.Д, Таукелев А.Н, Теория государства и права.Учебник для юридических вузов  на каз. яз. Алматы 1999

15 Крусс В.И. Актуальные проблемы злоупотребления правами и свободами человека // Государства и права №  7,2002
15 Марченко М.Н. Проблемы правопонимания в связи с исследованием источников права. Вестник МГУ, серия право // 2002,№3

16 Матюхин А,А Государство в сфере права: институциальный подход. Алматы : ВШП «Әдiлет», 2000.-596с.

17 Жигуленков М,В К вопросу о классификации функции государства. // Право и политика, 2002. 
18 Абайдельдинов Е.М. Соотношение Международного и национального права РК. Алматы: Қазақ университетi, 2002

19 Алимжан К. Вопросы теории обычного права. Алматы,. 2003. Об отдельных сторонах борьбы с правовым  нигилизмом./ Саясат 2001

20 Табанов С.А. Совершенствование законодательства: теория и опыт РК. Алматы. Жетi жарғы. 1999

21 Баймаханов М.Т. Взоимодействие правового сознания с моралью и нравственностью в обществе  переходного периода. Алматы, Жетi Жарғы. 1995

22 Журсинбаев С. Права человека в международно-правовых актах и конституции Казахстана. Астана ,1998. с. 70

23 Ибраева А.С. Правовая культура: проблемы теории и практики. Алматы, 2002

24 Сапаргалиев Г., Мухамеджанов Э., Жанузакова Л., Сакиева Р. Проблемы унитаризма в РК. Алматы. Жетi Жарғы,2000

25 Ударцев С.Ф. Метаправо и правопонимание (о трансформации правопонимания на новом уровне правового развития) 

PAGE  
2

